
লোকগীত বেয়া
পাই সাহিত্য সভাই!
ই-সংবাদ, ৫ ফেব্ৰুৱাৰীঃ
অসম সাহিত্য সভাৰ

প্ৰধানমন্ত্ৰী      ৫ পৃষ্ঠাত চাওক

ই-সংবাদ, পশ্চিম যোৰহাট, ৫

আখ্যা মীৰাৰ

ই-সংবাদ, সোণাৰি, ৫
ফেব্ৰুৱাৰীঃ মুখ্যমন্ত্ৰী হিমন্ত বিশ্ব

মহাকুম্ভৰ নামতো খেল
বৃহস্পতিবাৰ,।০৬ ফেব্ৰুৱাৰী, ২০২৫

প্ৰধানমন্ত্ৰী নৰেন্দ্ৰ মোদীৰ প্ৰয়াগৰাজ মহাকুম্ভত
পূণ্যস্নান যেন এটা আধ্যাত্মিক অনুৰাগৰ
প্ৰতিফলন। তেওঁ সূৰ্য্য দেৱতাক অৰ্ঘ্য প্ৰদান কৰি
বৈদিক মন্ত্ৰোচ্চাৰণসহ পূজা কৰিছিল, যিয়ে
তেওঁক অপৰিসীম শান্তি আৰু সন্তুষ্টি প্ৰদান
কৰাৰ কথা তেওঁ নিজেই ব্যক্ত কৰিছিল।
দেশবাসীৰ সুখ-সমৃদ্ধিৰ বাবে প্ৰাৰ্থনা কৰা
প্ৰধানমন্ত্ৰীৰ এই আয়োজন ৰাজনৈতিক আৰু
ধৰ্মীয় দৃষ্টিকোণৰ পৰা যথেষ্ট গুৰুত্বপূৰ্ণ। অৱশ্যে,
এই আধ্যাত্মিক যাত্ৰাৰ মাজতে মহাকুম্ভত
সংঘটিত পদপিষ্ট ঘটনাই ৰাজ্যসভাত বিতৰ্কৰ
সৃষ্টি কৰিছে। কংগ্ৰেছৰ ৰাষ্ট্ৰীয় অধ্যক্ষ মল্লিকাৰ্জুন
খাৰ্গেৰ দাবী অনুসৰি, মহাকুম্ভত এক হাজাৰ জন
লোকৰ মৃত্যু হৈছিল। এই বিস্ফোৰক দাবীয়ে
সংসদৰ ভিতৰত আৰু বাহিৰত তীব্ৰ প্ৰতিক্ৰিয়াৰ
সৃষ্টি কৰে। বিজেপি সাংসদসকলে খাৰ্গেৰ মন্তব্যৰ
তীব্ৰ প্ৰতিবাদ জনাইছিল, লগতে অধ্যক্ষ জগদীপ
ধনখড়েও সংসদীয় বিতৰ্কৰ গুৰুত্বৰ কথা উল্লেখ
কৰি খাৰ্গেক নিজৰ মন্তব্য প্ৰত্যাহাৰ কৰিবলৈ
নিৰ্দেশ দিয়ে। এতিয়া প্ৰশ্ন উঠিছে—কেনেকৈ
মৃত্যুৰ সংখ্যা লৈ এনে বিতৰ্ক সৃষ্টি হ’ল? ৰাজ্য
চৰকাৰে ৩০ জন লোকৰ মৃত্যুৰ কথা স্বীকাৰ
কৰিছে, কিন্তু বিৰোধী দলসমূহে মৃত্যুৰ সংখ্যা বহু
বেছি বুলি দাবী কৰিছে। যদি খাৰ্গেৰ দাবী ভুল,
তেন্তে চৰকাৰে স্পষ্ট তথ্য প্ৰকাশ কৰা উচিত।
সংসদত কিবা দাবী উত্থাপন কৰাৰ পূৰ্বে পৰীক্ষিত
তথ্যৰ প্ৰয়োজন আছে, নহয়লে এক
অপ্ৰয়োজনীয় ৰাজনৈতিক বিতৰ্কৰ সৃষ্টি হয়। এই
ঘটনাই পুনৰ দেখুৱাইছে যে ৰাজনৈতিক বিতৰ্কৰ
মাজত প্ৰকৃত তথ্য লুকাই থাকে, যিয়ে
নাগৰিকসকলৰ বিশ্বাসৰ সৈতে হেতালি খেলে।
চৰকাৰে যেন মৃত্যুৰ প্ৰকৃত সংখ্যা জনসমুখত
আনে, যাতে ৰাজনৈতিক নাটকৰ পৰিৱৰ্তে বাস্তৱ
সত্য প্ৰকাশ পায়। মহাকুম্ভত মোদীৰ স্নান আৰু
পদপিষ্ট ঘটনা উভয়ে ৰাজনৈতিক বিতৰ্কৰ সৃষ্টি
কৰিছে। আধ্যাত্মিক অনুষ্ঠানৰ মাজতে এনে ঘটনা
আৱশ্যকীয় পৰ্যাপ্ত সতর্কতাৰ প্ৰয়োজনীয়তা
দেখুৱাই। চৰকাৰ আৰু বিৰোধী উভয়ে বাস্তৱ
তথ্যৰ ভিত্তিত কাম কৰা উচিত যাতে
জনসাধাৰণৰ বিশ্বাস অক্ষুণ্ণ থাকে। এই বিতৰ্কৰ
পৰা শিক্ষা লৈ, চৰকাৰ আৰু প্ৰশাসনে ভবিষ্যতে
এনে বৃহৎ ধৰ্মীয় সমাবেশসমূহত অধিক সজাগ
আৰু প্ৰস্তুত থাকিবলৈ ব্যৱস্থা গ্ৰহণ কৰিব
লাগিব। ৰাজনৈতিক দৃষ্টিকোণৰ বাহিৰেও,
প্ৰতিগৰাকী নাগৰিকৰ সুৰক্ষা নিশ্চিত কৰা
প্ৰশাসনৰ প্ৰাথমিক দায়িত্ব। শেষত ইয়াকে ক’ব
পাৰি যে সত্য তথ্যৰ প্ৰকাশ আৰু দায়িত্বশীল
প্ৰশাসনিক ব্যৱস্থা গ্ৰহণ কৰাৰ দ্বাৰাইহে এনে
ঘটনাৰ পুনৰাবৃত্তি ৰোধ কৰিব পৰা যাব।

নৱ-নিৰ্বাচিত অসম সাহিত্য সভাৰ সভাপতি ড°
বসন্ত কুমাৰ গোস্বামী, উপ-সভাপতি পদুম
ৰাজখোৱা আৰু দেৱজিৎ বৰালৈ আমি কেইটামান
অনুৰোধ জনাব বিচাৰিছো। সাহিত্য সভাক লৈ
অসমৰ ৰাইজৰ বহুত সপোন আছে। বছৰৰ পিছত
ধৰি সাহিত্য সভা আৰু বিতৰ্ক দুয়োটা একেটা মুদ্ৰাৰ
ইপিঠি-সিপিঠি হৈ আহিছে। এই পৰম্পৰাৰ
আপোনালোকে অৱসান ঘটাব লাগিব। ইতিমধ্যে হৈ
যোৱা ভুলৰ পুনৰাবৃত্তি হ’লে ইতিহাসে
আপোনালোকক ক্ষমা নকৰিব। আপোনালোকৰ

কাৰ্যকালত অসম সাহিত্য সভাৰ মূল সমিতিত
এদল কৰ্মমুখী নতুন প্ৰজন্মৰ লোকক কাম কৰাৰ
সুযোগ দিয়াত কৃপনালি নকৰিবলৈ আমি এই
পত্ৰযোগে অনুৰোধ জনাইছো। ৫০-৬০ ষাঠিৰ
দেওনা পাৰ হোৱা সকলতকৈ নতুন পুৰুষে অধিক

সাহিত্য সভা সমীপেষু... ভুলবোৰৰ পুনৰাবৃত্তি নকৰিব

বিশ্বৰ দুই বৃহৎ গণতান্ত্ৰিক দেশৰ নেতৃস্থানীয় ব্যক্তি
—ভাৰতৰ প্ৰধানমন্ত্ৰী নৰেন্দ্ৰ মোদী আৰু আমেৰিকা
যুক্তৰাষ্ট্ৰৰ ৰাষ্ট্ৰপতি ড’নাল্ড ট্ৰাম্প। দুয়োৰে
ৰাজনৈতিক অভিযানৰ মূল বিষয় আছিল
“পৰিৱৰ্তন”। কিন্তু প্ৰতিশ্ৰুতি ৰক্ষাৰ ক্ষেত্ৰত
দুয়োজনে দেখুওৱা পথ সম্পূৰ্ণ বেলেগ। ট্ৰাম্পে
আমেৰিকাবাসীক দিয়া কথা ৰক্ষা কৰিলেও, মোদীয়ে
অসমবাসী তথা সমগ্ৰ দেশবাসীক দিয়া প্ৰতিশ্ৰুতি
আজিও অপূৰ্ণ হৈ ৰৈছে। এই পাৰ্থক্যই ৰাজনীতি
আৰু প্ৰশাসনিক সিদ্ধান্তৰ কাৰ্যকাৰিতাৰ ওপৰত এক
গুৰুত্বপূৰ্ণ প্ৰশ্ন উত্থাপন কৰে।

২০২৪ চনৰ নিৰ্বাচনী প্ৰচাৰত ট্ৰাম্পে
আমেৰিকাবাসীক এক বিশেষ বার্তা দিছিল—
“আমেৰিকাক পুনৰ মহান কৰা”। এই লক্ষ্যৰে তেওঁ
কঠোৰ অনুপ্ৰৱেশ নীতি গ্ৰহণৰ কথা ঘোষণা কৰিছিল।
ক্ষমতাত আহি প্ৰথম মাহতেই তেওঁ মেক্সিকো-
আমেৰিকা সীমান্তত দেৱাল নিৰ্মাণৰ প্ৰক্ৰিয়া আৰম্ভ
কৰে আৰু লেটিন আমেৰিকাৰ পৰা অহা লাখ লাখ
অবৈধ অনুপ্ৰৱেশকাৰীক বিতাড়ণ কৰে। পুনৰ
ৰাষ্ট্ৰপতি হৈ ট্ৰাম্পে ভাৰতৰ দৰে দেশৰ পৰা অহা
অবৈধ অনুপ্ৰৱেশকাৰীকো চিনাক্ত কৰি ভাৰতলৈ ঘূৰাই
পঠিয়ায়। মাত্ৰ এটা মাহৰ ভিতৰত ২০০ ভাৰতীয়ক
সামৰিক বিমানৰে উভতি পঠিওৱাৰ ঘটনাই তেওঁৰ
দৃঢ়তা আৰু কৰ্মদক্ষতাৰ পৰিচয় দিয়ে।

২০১৪ চনৰ লোকসভা নিৰ্বাচনত মোদীয়ে
অসমবাসীক দিয়া মুখ্য প্ৰতিশ্ৰুতি আছিল— “অবৈধ
বাংলাদেশী সকলক খেদি উলিয়াই দিয়া হ’ব”।
অসমত দশকজুৰি চলি অহা বিদেশী বিৰোধী
আন্দোলনৰ পৰা উদ্ভৱ হোৱা এই আশা ৰাজ্যখনৰ
ৰাজনীতিৰ কেন্দ্ৰবিন্দু হৈ পৰিছিল। কিন্তু ৯ বছৰ পাৰ
হৈ গ’লেও এই প্ৰতিশ্ৰুতিৰ পৰিণাম হৈছে এন আৰ
চি আৰু নাগৰিকত্ব সংশোধনী আইনৰ দৰে বিতৰ্কিত
পদক্ষেপ।

২০১৯ চনত অসমত এন আৰ চিৰ চূড়ান্ত তালিকা
প্ৰকাশ পায়, য’ত ১৯ লাখ লোকক নাগৰিক হিচাপে
চিনাক্ত কৰা নহ’ল। কিন্তু চৰকাৰে এই ১৯ লাখ
লোকক বিতাৰণ কৰাৰ সলনি 'কা’ জাঁপি দিয়ে, যিয়ে
বাংলাদেশ, পাকিস্তান আৰু আফগানিস্তানৰ হিন্দু,
শিখ, খ্ৰীষ্টান আদি ধৰ্মীয় সংখ্যালঘুসকলক ভাৰতীয়
নাগৰিকত্ব দিয়াৰ ব্যৱস্থা কৰে। অসমীয়া সমাজে এই
আইনক “অসম চুক্তিৰ লংঘন” আখ্যা দি বিৰোধিতা
কৰে, কিয়নো ইয়ে ১৯৭১ চনৰ পিছত অসমলৈ অহা

অবৈধ অনুপ্ৰৱেশকাৰীকো নাগৰিকত্ব দিয়াৰ পথ
মুকলি কৰে। মোদী চৰকাৰে 'কা’ক “মানৱতাৰ সৈতে
ধৰ্মীয় উৎপীড়িতৰ প্ৰতি সহানুভূতি” বুলি গণ্য
কৰিলেও, অসমত ইয়াৰ প্ৰভাৱ হৈছে সম্পূৰ্ণ
বিপৰীত। ১৯৮৫ চনৰ অসম চুক্তি মতে, ১৯৭১ চনৰ
পিছত অসমলৈ অহা সকলো ব্যক্তিক বিদেশী বুলি
গণ্য কৰি বিতাৰণ কৰিব লাগে। কিন্তু 'কা’ই ২০১৪
চনলৈকে অহা ধৰ্মীয় সংখ্যালঘুসকলক নাগৰিকত্বৰ
যোগ্যতা দিয়াৰ বাবে অসমীয়া সমাজে ভাবিছে—
“এই আইনে অসমক এখন দ্বিতীয় কাশ্মীৰলৈ
পৰ্যবসিত কৰিব”। 

ট্ৰাম্পৰ সফলতাৰ মূল কাৰণ হ’ল ৰাষ্ট্ৰীয় সুৰক্ষা আৰু
অভিবাসন নীতিৰ ক্ষেত্ৰত আমেৰিকাৰ স্পষ্ট আইনী
ব্যৱস্থা। আনহাতে, ভাৰতত ৰাজ্য আৰু কেন্দ্ৰীয়
চৰকাৰৰ মাজৰ দ্বন্দ্ব, আন্তঃৰাষ্ট্ৰীয় চুক্তিৰ অভাৱ
(যেনে— বাংলাদেশৰ সৈতে বিতাৰণ চুক্তি), আৰু
ৰাজনৈতিক ইচ্ছাৰ অভাৱে মোদী চৰকাৰক অকৰ্মণ্য
কৰি ৰাখিছে। ট্ৰাম্পৰ নীতিৰ জৰিয়তে দেখা গ’ল—
কৰ্মদক্ষ প্ৰশাসন আৰু ৰাজনৈতিক সদিচ্ছা থাকিলে
প্ৰতিশ্ৰুতি ৰক্ষা সম্ভৱ। কিন্তু মোদী চৰকাৰে অসমৰ
প্ৰতি দিয়া কথা ৰক্ষা কৰিব পৰা নাই। 'কা’ আৰু
এনআৰচি-ৰ বিতৰ্কই অসমৰ জনগণক বিভ্ৰান্তিৰ
মাজত পেলাইছে। ২০১৪ চনৰ নিৰ্বাচনী ভাষণত
মোদীয়ে কৈছিল— “ভাৰত হ’ব শক্তিশালী,
তেতিয়াহে অসম সাৰ্থক হ’ব”। কিন্তু অসমীয়াৰ প্ৰশ্ন
— “শক্তিশালী ভাৰতৰ বাবে অসমীয়াৰ সপোন বলি
দিব লাগেনে?” মোদী-ট্ৰাম্পৰ এই তুলনাই গণতন্ত্ৰত
নেতাৰ দায়বদ্ধতাক পুনৰবাৰ সুঁৱৰাই দিছে যে
প্ৰতিশ্ৰুতিৰ ৰাজনীতি নহয়, প্ৰতিশ্ৰুতি পালনেই হ’ল
প্ৰকৃত গণতন্ত্ৰৰ চিন।

ড’নাল্ড ট্ৰাম্প আৰু নৰেন্দ্ৰ মোদীৰ নীতিৰ মাজৰ এই
পাৰ্থক্যই গণতন্ত্ৰৰ মৌলিক সত্যকেই স্পষ্ট কৰে—
নেতাৰ সদিচ্ছা আৰু কৰ্মদক্ষতাৰ ওপৰতহে
প্ৰতিশ্ৰুতিৰ সাৰ্থকতা নিৰ্ভৰ কৰে। ট্ৰাম্পে দেখুৱালে
যে ৰাজনৈতিক স্পষ্টতা আৰু শাসনযন্ত্ৰৰ দক্ষতাৰে
যিকোনো জটিল সমস্যাৰ সমাধান সম্ভৱ। কিন্তু মোদী
চৰকাৰে অসমৰ দীৰ্ঘদিনীয়া সমস্যাক ৰাজনৈতিক অস্ত্ৰ
হিচাপে ব্যৱহাৰ কৰি, ইয়াক সমাধানৰ সলনি অধিক
জটিল কৰি তুলিছে। সেয়ে অসমৰ প্ৰতিগৰাকী লোকে
আজি প্ৰশ্ন কৰিছে— নিজকে শক্তিশালী বুলি দাবী
কৰা প্ৰধানমন্ত্ৰী মোদীয়ে আমেৰিকাৰ ট্ৰাম্পৰ দৰেকৈ
বাংলাদেশীক দেশৰ পৰা কেতিয়া বিতাড়ন কৰিব?

(তথ্য আৰু নিৰ্দেশনাঃ ই-সংবাদৰ নিউজ ডেস্ক)

ট্ৰাম্পে যদি পাৰে 
মোদীয়ে কিয় নোৱাৰে?

DeepSeek AI

পাপু বৰা, মাজুলী

কৰ্ম উদ্যমেৰে সাহিত্য সভাৰ জৰিয়তে জাতীয়
জীৱনক আগুৱাই নিব পাৰিব বুলি আমাৰ বিশ্বাস
আছে। ড° উপেন্দ্ৰজিৎ শৰ্মাৰ লেখীয়াকৈ তেলীৰ
মূৰত তেল দিয়া কাৰবাৰটো বন্ধ কৰি বঁটা-বাহন লাভ
কৰা সকলক সভাৰ মূল দায়িত্বৰ পৰা নিলগাই
ৰাখক। জাতীয় অনুষ্ঠানটোক অসমৰ ৰাইজৰ অধিক
কাষ চপাই নিয়ক। পাঠশালাৰ দ্বি-বাৰ্ষিক অধিৱেশনত
হোৱা ভুলবোৰ আপোনালোকে কোনো কাৰণতে
দুলীয়াজান অধিৱেশনত হ’বলৈ দিব নালাগিব।
তাৰবাবে এতিয়াৰে পৰা বিহিত ব্যৱস্থা হাতত লওক। 

সম্পাদকলৈ চিঠি

সম্পাদকীয় পৃষ্ঠা

১০২৪ অস্থায়ী চাকৰিয়ালৰ চাকৰি নিয়মীয়াকৰণ
কৰা হ’ব। কেবিনেটে আন এটচা গুৰুত্বপূৰ্ণ
সিদ্ধান্ত গ্ৰণ কৰে৷ সূলভ মূল্যৰ দোকানৰ
নবীকৰণৰ সময়ত দুই বছৰ বৃদ্ধি কৰিছে
কেবিনেটে৷ সুলভ মূল্যৰ দোকানসমূহৰ পঞ্জীয়ন
এতিয়াৰ পৰা ৫ বছৰলৈ থাকিব৷ পূৰ্বে
অনুজ্ঞাপত্ৰ আছিল তিনি বছৰ৷ এতিয়াৰ পৰা ৩
বছৰৰ পৰিৱৰ্তে ৫ বছৰৰ মূৰকত সুলভ মূল্যৰ
দোকানসমূহে নবীকৰণ কৰিব লাগিব৷ দিল্লী
ভ্ৰমণ সামৰি আহি মুখ্যমন্ত্ৰী হিমন্ত বিশ্ব শৰ্মাই
আজি গুৱাহাটীৰ ৰিং ৰোড, কাজিৰঙাৰ
এলিভেটেড কৰিডৰ আৰু ব্ৰহ্মপুত্ৰৰ নুমলীগড়-
গহপুৰৰ মাজৰ সুৰংগক লৈ কিছু তথ্য ব্যক্ত
কৰিছে৷ মুখ্যমন্ত্ৰীয়ে আজি উল্লেখ কৰা মতে,

বৈঠক অনুষ্ঠিত হয়৷ দিছপুৰৰ জনতা ভৱনত
অনুষ্ঠিত কেবিনেট বৈঠকক কেইবাটাও সিদ্ধান্ত
গ্ৰহণ কৰিছে৷ কেবিনেটৰ সিদ্ধান্ত মৰ্মে পৌৰসভা
আৰু পৌৰনিগমৰ অস্থায়ী চাকৰিয়ালৰ চাকৰি
নিয়মীয়াকৰণ কৰা হ’ব৷ শীঘ্ৰে চৰকাৰে এই
ক্ষেত্ৰত যাৱতীয় ব্যৱস্থা গ্ৰহণ কৰিব৷ কেবিনেটৰ
অন্তত মন্ত্ৰী জয়ন্তমল্ল বৰুৱাই সংবাদমেল
সম্বোধন কৰি কয় যে আজিৰ কেবিনেটত
পৌৰসভা আৰু পৌৰনিগমৰ অনিয়মীয়া
চাকৰিয়ালসকলক লৈ গুৰুত্বপূৰ্ণ সিদ্ধান্ত গ্ৰহণ
কৰা হৈছে। ২০১৩ চনৰ ৪ ছেপ্টেম্বৰৰ পূৰ্বৰ
পৰা কৰ্মৰত পৌৰসভা আৰু পৌৰনিগমৰ
অনিয়মীয়া চাকৰিয়ালসকলৰ চাকৰি
নিয়মীয়াকৰণ কৰা হ’ব। ৭১খন পৌৰসভাৰ

গুৱাহাটীৰ ৰিং ৰোডৰ নিৰ্মাণ এমাহৰ ভিতৰত
আৰম্ভ হ’ব৷ ড০ শৰ্মাই কয় যে ইতিমধ্যে
সম্পন্ন হৈছে ৰিং ৰোড নিৰ্মাণৰ নিবিদাৰ কাম৷
পাবলগীয়া কোম্পানীয়ে ৰিং ৰোডৰ কাম
পাইছে৷ এয়া ৰাজ্যবাসীৰ বাবে সুখবৰ৷ উত্তৰ-
পূবৰ ভিতৰত প্ৰথমটো ৰিং ৰোড গুৱাহাটীত
নিৰ্মাণ হ’ব৷ ৰিং ৰোড নিৰ্মাণৰ ফলত হ্ৰাস পাব
যান-জঁট৷ ব্ৰহ্মপুত্ৰৰ তলেৰে নিৰ্মাণ হ’বলগীয়া
নুমলীগড়-গহপুৰৰ সুৰংগ নিৰ্মাণৰ ফাইলৰ কাম
আগবাঢ়িছে বুলি কয় মুখ্যমন্ত্ৰীয়ে৷ দিল্লী ভ্ৰমণৰ
সময়ত পথ পৰিবহণ মন্ত্ৰী নীতিন গাডকাৰীৰ
সৈতে কাজিৰঙাৰ এলিভেটেড কৰিডৰ আৰু
মাজুলী-যোৰহাটৰ মাজৰ দলঙৰ নতুন নিবিদাৰ
কথাও পৰ্যালোচনা কৰা বুলি কয় মুখ্যমন্ত্ৰীয়ে৷

◼️ প্ৰথম পৃষ্ঠাৰ পৰা... নিয়মীয়া হ’ব নিকায়-নিগমৰ অস্থায়ী

আৰক্ষীয়ে ৰ’বলৈ সতৰ্ক কৰি দিছিল যদিও
আৰক্ষীৰ সতৰ্কতাক আওকান কৰি পলায়নৰ
প্ৰয়াস কৰাত আৰক্ষীয়ে গুলী চলায়৷ আৰক্ষীৰ
গুলী লাগি ঢলি পৰে দিব্যজ্যোতি৷ তাৰ পিছতে
গুৱাহাটী চিকিৎসা মহাবিদ্যালয়ত ভৰ্তি কৰা
হয়৷ এই কথা আৰক্ষী সূত্ৰে জানিব পৰা গৈছে৷
আৰক্ষীৰ সূত্ৰৰ পৰা জানিব পৰা মতে
দিব্যজ্যোতি, অজয় সিং আৰু ডিপু বাইক চুৰিৰ
সৈতে জড়িত৷ গেঙটোত আন কেইবাজন চোৰ
জড়িত৷ আৰক্ষীয়ে গেঙটোক জালত পেলাবলৈ
অভিযান চলাই আছিল৷ ইপিনে এনকাউণ্টাৰ
সন্দৰ্ভত গুৱাহাটীৰ উপ-আৰক্ষী আয়ুক্ত মৃণাল
ডেকা প্ৰতিক্ৰিয়া ব্যক্ত কৰিছে৷ মৃণাল ডেকাই
কয় যে ছয়মাইলৰ পৰা নিশা বশিষ্ঠ অজয় সিং,
ডিপু টেৰণ, দিব্যজোতি শইকীয়াক গ্ৰেপ্তাৰ
কৰিছিল। তিনিওজনে বাইক উদ্ধাৰ কৰি দিম
বুলি কোৱাত তেওঁলোকক লৈ বশিষ্ঠ আৰক্ষীয়ে
নিশা যোৰাবাটৰ তেৰ মাইললৈ গৈছিল৷ ১৩
মাইলত জংঘলৰ পৰা হঠাৎ একাংশ দুর্বত্তই
আৰক্ষীক লক্ষ্য কৰি শিল নিক্ষেপ কৰে। তাৰ
সুযোগ লৈ পলায়নৰ প্ৰয়াস কৰাত আৰক্ষীয়ে

কৰিছে গুৱাহাটী আৰক্ষীয়ে৷ আজি পুৱতি নিশা
গুৱাহাটী আৰক্ষীৰ দলক লক্ষ্য কৰি দুৰ্বৃত্তই
শিলগুটি নিক্ষেপ কৰাৰ সময়ত আৰক্ষীৰ
জিম্মাৰ পৰা পলায়নৰ প্ৰয়াস কৰা চুৰিৰ
অভিযুক্তৰ ভৰিত গুলী কৰা ঘটনাই চাঞ্চল্যৰ
সৃষ্টি কৰিছে৷ আজি পুৱতি নিশা মহানগৰীৰ
যোৰাবাটত আৰক্ষীয়ে এনকাউণ্টাৰ কৰে গাড়ী
চুৰিৰ অভিযোগত গ্ৰেপ্তাৰ কৰা দিব্যজ্যোতি
শইকীয়াক৷ বশিষ্ঠ আৰক্ষীৰ জিম্মাৰ পৰা
পলায়নৰ প্ৰয়াস কৰা দিব্যজ্যোতি শইকীয়াক
আৰক্ষীয়ে পিছপিনৰ পৰা গুলী কৰাত ভৰিত
গুলী লাগি আঘাতপ্ৰাপ্ত হোৱাত হাস্পতালত
ভৰ্তি কৰা হৈছে৷ জানিব পৰা মতে, কালি নিশা
দিব্যজ্যোতি, অজয় সিং আৰু ডিপু টেৰণক
ছয়মাইলৰ পৰা বশিষ্ঠ আৰক্ষীয়ে গ্ৰেপ্তাৰ
কৰিছিল৷ গ্ৰেপ্তাৰৰ পাছতে চলোৱা জেৰাত দিয়া
স্বীকাৰোক্তিৰ ভিত্তিত আৰক্ষীৰ গাড়ীত তুলি
যোৰাবাটত অভিযান চলাই থকাৰ সময়তে
আৰক্ষীক লক্ষ্য কৰিছিল শিল নিক্ষেপ কৰে
দুৰ্বৃত্তই৷ তেনে সময়তে গাড়ীৰ পৰা পলায়নৰ
প্ৰয়াস কৰে দিব্যজ্যোতিয়ে৷ সেই সময়ত

দিব্যজ্যোতি শইকীয়াক ভৰিত গুলীচালনা কৰে।
অসম আৰক্ষীৰ এগৰাকী কনিষ্টবল আহত হোৱা
বুলিও দাবী কৰিছে ডেকাই। বাইক চোৰ
কেইজনৰ পৰা দুখন বাইক আৰু বিশেষ চাবি
উদ্ধাৰ কৰিছে আৰক্ষীয়ে৷ পাৰ্থসাৰথি মহন্তই
গুৱাহাটী আৰক্ষীৰ আয়ুক্তৰ দায়িত্ব লোৱাৰ
পিছৰে পৰা চতুজন অভিযুক্তক জিম্মাত
থকাকালত গুলী কৰিছে গুৱাহাটী আৰক্ষীয়ে৷
ইয়াৰ পূৰ্বে ২৯ জানুৱাৰীত চিলনী চোৰ হোৱাৰ
সন্দেহত গ্ৰেপ্তাৰ কৰা জুৱেলক এনকাউণ্টাৰ
কৰিছিল হাতীগাঁও আৰক্ষীয়ে৷ ১১ জানুৱাৰীত
ভড়াগড়ত মহিলাক ছুৰীকাঘাত কৰা আজিল
হকক এনকাউণ্টাৰ কৰিছিল আৰক্ষীয়ে৷ ২০
জানুৱাৰীত ডকাইতিৰ সন্দেহত গ্ৰেপ্তাৰ কৰা
জ্যোতিদীপ মজুমদাৰক এনকাউণ্টাৰ কৰিছিল৷
উল্লেখ্য যে, উচ্চতম ন্যায়ালয়ৰ উদ্বেগ প্ৰকাশ
কৰাৰ পিছতো উত্তৰ প্ৰদেশৰ আৰ্হিৰে অসমত
অব্যাহত আছে এনকাউণ্টাৰ সংস্কৃতি৷ কুৰি
দিনৰ ভিতৰতে খোদ গুৱাহাটীতে আৰক্ষীয়ে
চাৰিটাকৈ এনকাউণ্টাৰৰ ঘটনা সংঘটিত কৰাক
লৈ এতিয়া সৰ্বত্ৰে প্ৰতিক্ৰিয়াৰ সৃষ্টি হৈছে৷

◼️ প্ৰথম পৃষ্ঠাৰ পৰা... মহানগৰীত আকৌ আৰক্ষীৰ

হয় আমি শিল্পীসকল কেনেদৰে জীয়াই থাকিম
বুলি আক্ষেপ কৰে৷ ফেচবুকযোগে প্ৰণিতা
বৈশ্যই এই অভিযোগ উত্থাপন কৰিছে৷
শিল্পীগৰাকীয়ে কৈছে ‘‘অসম সাহিত্য সভাৰ সপ্ত
সপ্ততিতম দ্বি-বাষিক পাঠশালা অধিৱেশনত
গীত পৰিবেশন কৰিবলৈ গৈ মঞ্চত অপমানিত
হলো৷ যোৱা ৩ ফেব্ৰুৱাৰী, ২০২৫ চন৷
অনুষ্ঠানৰ আৰম্ভণিতে মোৰ প্ৰথম প্ৰগেম
আছিল। কিন্ত মঞ্চত দ্বিতীয় গীতটো গাই শেষ
কৰি তৃতীয় গীত আৰম্ভ কৰোতেই সাংস্কৃতিক
কৰ্মী সোনমণি চৌধুৰী নামৰ লোক এজনে
পিছৰ ফালৰ পৰা আহি অনুষ্ঠান বন্ধ কৰিবলৈ
দিয়ে। তেতিয়া মঞ্চত মই খুব দুখ পালো আৰু
অপমানিত হলো। যিহেতু মোৰ প্ৰথম অনুষ্ঠান
আছিল। অন্য শিল্পী বিলাকক যিদৰে সন্মান
জনাই কিন্তু মোৰ ক্ষেত্ৰত এখন গামোচাৰ যোগ্য
নহলো। লোকগীতৰ শিল্পী হোৱা বাবে আমাক

হৈছে৷ গীত গাবলৈ মাতি নি দুটা গীত গোৱাৰ
পিছতে মঞ্চৰ পৰা নামি যাবলৈ কোৱা হৈছিল
লোকগীতৰ শিল্পীক৷ কেৱল ইমানে নহয়,
লোকগীতৰ শিল্পীক মঞ্চত এখন গামোচাৰেও
আদৰণি নজনালে আদৰণি সমিতিয়ে৷ ৪
ফেব্ৰুৱাৰীত সামৰণি পৰা মহা বিতৰ্কত সোমাই
পৰা পাঠশালা অধিৱেশনত এইবাৰ লোকগীতৰ
শিল্পী প্ৰণিতা বৈশ্য মেধিক অপমান কৰাৰ
অভিযোগ উঠিছে৷ খোদ লোকগীতৰ শিল্পী
প্ৰণিতা বৈশ্য মেধিয়ে সামাজিক মাধ্যমত এটা
পোষ্ট দি সাহিত্য সভাৰ বিৰুদ্ধে বিষেদগাৰ
প্ৰকাশ কৰিছে৷ সাংস্কৃতিক বিষয়-ববীয়াই মঞ্চলৈ
গৈ অনুষ্ঠান বন্ধ কৰিবলৈ দিয়াত মই খুব দুখ
পালো আৰু অপমানিত হ’লো বুলি কয় প্ৰণিতা
বৈশ্য মেধিয়ে৷ অন্য সকলোকে মঞ্চত গামোচা
পিন্ধাই সন্মান জনোৱা হৈছিল, কিন্তু তেওঁক
জনোৱা হোৱা নাছিল৷ যদি এনেকুৱা মানসিকতা

অপমানিত কৰিলে নেকি? যদি এনেকুৱা
মানসিকতা হয় তেতিয়াহলে আমাক মাতি নি
অপমানিত কৰিব নালাগিছিল। মই খুব দুখ
পাইছো অন্তৰত যদি এনেকুৱা মানসিকতা হয়
আমি শিল্পীসকল কেনেদৰে জীয়াই থাকিম।’’
এনেকৈ এতিয়া বিতৰ্কত সোমাই পৰিছে অসম
সাহিত্য সভাৰ পাঠাশালা অধিৱেশন৷ ৭৭সংখ্যক
পাঠশালা অধিৱেশনত সাংবাদিকক বঁটা প্ৰদান,
বঁটা দিবলৈ সাহিত্যিক নিৰ্বাচনত বেমেজালিকে
ধৰি কেইবাটাও বিতৰ্কত সোমাই পৰিছে অসম
সাহিত্য সভাৰ পাঠশালা অধিৱেশন৷ অসম
সাহিত্য সভাই প্ৰসিদ্ধ লোকগীতৰ শিল্পীক
অসন্মান কৰাৰ অধিকাৰ ক’ত পালে বুলি প্ৰশ্ন
উত্থাপন হৈছে৷ আধাতে অনুষ্ঠান সামৰিবলৈ
নিৰ্দেশ দিয়াৰ লগতে লোকগীতৰ শিল্পীক
গামোচা এখনেৰে সন্মান জনাবলৈ
সৌজন্যতাবোধ নকৰিলে অসম সাহিত্য সভাই।

◼️ প্ৰথম পৃষ্ঠাৰ পৰা... লোকগীত বেয়া পাই সাহিত্য সভাই!

নিজৰ পক্ষত নিব বিচাৰিছে। ভোট বেংকৰ
স্বাৰ্থত মহিলাক হিতাধিকাৰী সজাই এফালে
অৰুণোদয়ৰ নামত মাহে ১২০০ টকা দিছে
যদিও ইফালে অত্যাৱশ্যকীয় সামগ্ৰীৰ মূল্যবৃদ্ধি,
বিজুলীৰ মাচুল বৃদ্ধি আদিৰ জৰিয়তে সাধাৰণ
ৰাইজৰ ওপৰত ৰামটাঙোন সোধাইছে। এই
কথাবোৰ ৰাইজে ইতিমধ্যে বুজি উঠিছে।
চৰকাৰখন যে খাটি খোৱা লোকৰ বিৰোধী সেই
কথা মহিলা সকলক বুজাবলৈ মহিলা কংগ্ৰেছে
পদক্ষেপ গ্ৰহণ কৰিছে। আনহাতে এডভাণ্টেজ
আছাম মানেই বাকী আৰু ফাঁকী বুলি মন্তব্য কৰি
মহিলা কংগ্ৰেছৰ সভানেত্ৰী গৰাকীয়ে কয়,
এডভাণ্টেজ আছামৰ জৰিয়তে অসমৰ লাভ হ'ব
বুলি চৰকাৰে কৈ আছে যদিও সেয়া যে গোকাট
মিছা কথা প্ৰমাণ হৈছে। যদিহে ইয়াৰ দ্বাৰা
অসমৰ লাভেই হয় তেন্তে কোটি কোটি টকা
খৰচ কৰি বিগত চৰকাৰৰ দিনত অনুষ্ঠিত হোৱা
এডভাণ্টেজ আছামৰ ৰিপোৰ্ট ৰাজহুৱা কৰক
চৰকাৰে। বিগত এডভাণ্টেজ আছামৰ সময়ত
ঘোষণা কৰা টুইন টাৱাৰ গুৱাহাটীৰ কোন স্থানত
নিৰ্মাণ কৰা হ'ল চৰকাৰে দেখুওৱাব পাৰিব নে
বুলি প্ৰশ্ন কৰা লগতে এডভাণ্টেজ আছামৰ বাবে
বিনিয়োগকাৰী বিচাৰি তুলিৰাম ৰংহাঙৰ দৰে
লোকক লগত লৈ মুখ্যমন্ত্ৰীয়ে বিদেশত কাৰ
স্বাৰ্থ পূৰণ কৰিছে বুলিও তাৎপৰ্যপূৰ্ণ মন্তব্য

ফাঁকি আৰু বাকীৰ ভেল্কিবাজি ৰাজনীতি কৰি
লাভ নাই। উজনিৰ মানুহ নিজৰ বিবেকৰ
দ্বাৰাহে পৰিচালিত। কোনো ৰাজনৈতিক নেতাৰ
ভেল্কিবাজিত ভোল যাব বুলি ভবাটো
একেবাৰেই ভুল। উজনিৰ মানুহে ইতিমধ্যে বুজি
উঠিছে বিজেপি চৰকাৰৰ মিথ্যাচাৰৰ কথা। যাৰ
ফলত আগন্তুক নিৰ্বাচনত কংগ্ৰেছ দলে ভাল
ফলাফল প্ৰদৰ্শন কৰাটো নিশ্চিত হৈছে।
সোণাৰিত দলীয় কাৰ্যসূচী লৈ উপস্থিত হোৱা
অসম প্ৰদেশ কংগ্ৰেছ কমিটীৰ সভানেত্ৰী মীৰা
বৰঠাকুৰে আজি সংবাদ মাধ্যমৰ আগত ব্যক্ত
কৰিলে এনেদৰেই। সোণাৰিস্থিত ৰাজীৱ ভৱনত
চৰাইদেউ জিলা মহিলা কংগ্ৰেছ কমিটীৰ বিশাল
কৰ্মী সভাত দলীয় কৰ্মীসকলক সম্বোধন কৰি
মহিলা কংগ্ৰেছৰ সভানেত্ৰী মীৰা বৰঠাকুৰে কয়,
ৰাজ্যৰ মহিলাসকলক সকলো ক্ষেত্ৰতে পাৰদৰ্শী
কৰি তুলিবলৈ কংগ্ৰেছ দলে পূৰ্বৰে পৰা বিভিন্ন
কাৰ্যসূচী গ্ৰহণ কৰি আহিছে। কংগ্ৰেছ চৰকাৰৰ
দিনতো মহিলা সকলৰ বিকাশৰ বাবে বিভিন্ন
আঁচনি গ্ৰহণ কৰা হৈছিল। মহিলা শক্তিক
ৰাজনৈতিক, অৰ্থনৈতিক, সামাজিক আদি দিশত
আগুৱাই নিব পাৰিলেহে সমাজখন অধিক
গতিশীল আৰু শক্তিশালী হ'ব। কিন্তু এতিয়া
দেখা গৈছে, বিজেপি চৰকাৰে বিভিন্ন আঁচনিৰ
জৰিয়তে হিতাধিকাৰী সজাই মহিলা সকলক

আগবঢ়ায়। আনহাতে ডিব্ৰুগড়ত মুখ্যমন্ত্ৰীৰ
কাৰ্যালয় স্থাপনৰ জৰিয়তে উজনিত বিজেপিৰ
ভেটি দুৰ্বল হোৱাত ৰাইজৰ আস্থা ভাজন
কৰিবলৈহে বিচাৰিছে বুলি মন্তব্য কৰে। উল্লেখ্য
যে, চৰাইদেউ জিলা মহিলা কংগ্ৰেছৰ সভানেত্ৰী
ৰুণু সন্দিকৈৰ সভাপতিত্বত অনুষ্ঠিত হোৱা কৰ্মী
সভাখনত জিলা মহিলা কংগ্ৰেছৰ তত্ত্বাৱধায়ক
ৰুমি বুঢ়াগোঁহাই, শিৱসাগৰ জিলা মহিলা
কংগ্ৰেছৰ সভানেত্ৰী ভাৰতী শইকীয়া, প্ৰদেশ
মহিলা কংগ্ৰেছৰ সাধাৰণ সম্পাদিকাদ্বয় অঞ্জুমা
আহমেদ আৰু ৰিঞ্জু নেওঁগৰ লগতে জিলা
কংগ্ৰেছৰ তত্ত্বাৱধায়ক অজয় কুমাৰ গগৈ,
চৰাইদেউ জিলা কংগ্ৰেছৰ সভাপতি উৎপল
গগৈকে প্ৰমুখ্য কৰি জিলাখনৰ ৩৭টা মণ্ডলৰ
প্ৰতিনিধিবৰ্গ উপস্থিত থাকে৷ পঞ্চায়ত নিৰ্বাচনৰ
প্ৰাকক্ষণত অনুষ্ঠিত কৰ্মী সভাখনত সহস্ৰাধিক
মহিলা কংগ্ৰেছ কৰ্মীৰ লগতে জিলা, ব্লক, মণ্ডল
তথা সকলো ভাতৃ-ভগ্নী সংগঠন তথা বিভাগ
কোষসমূহৰ দলীয় কৰ্মী সকলে এক অভূতপূৰ্ব
পৰিৱেশৰ সৃষ্টি কৰাৰ লগতে আগন্তুক নিৰ্বাচনৰ
বাবে সাজু হোৱাৰ অংগীকাৰ গ্ৰহণ কৰে।
আনহাতে আজিৰ সভাত কেইবাগৰাকীও উদ্যমী
মহিলাই কংগ্ৰেছ দলৰ নীতি আদৰ্শৰ প্ৰতি
আকৃষ্ট হৈ অনুষ্ঠানৰ সময়তে মীৰা বৰঠাকুৰৰ
উপস্থিতিত কংগ্ৰেছত যোগদান কৰে৷

◼️ প্ৰথম পৃষ্ঠাৰ পৰা... এডভাণ্টেজ আছামক ফাঁকি আখ্যা

অনা-শৈক্ষিক ৭৬৯ পদ খালী হৈ থকা চাংসাৰি
এইমছত এমবিবিএছৰ পাঠদান আৰু
আংশিকভাৱে চিকিৎসা চলি আছে৷ কেন্দ্ৰীয়
চৰকাৰৰ তথ্য মতে, চাংসাৰি এইমছত
অধ্যাপকৰ ১৮৩টা পদ অনুমোদন দিয়া হৈছে৷
ইয়াৰে ৭৮টা পদেই খালী৷ আনহাতে, অনা-
শৈক্ষিক ১৪১০টা অনুমোদিত হৈছে৷ কিন্তু
ইয়াৰে ৭৬৯ পদ খালী হৈ আছে৷ এনে অৱস্থাত
পৰ্যাপ্ত কৰ্মচাৰী নথকা এইমছত কেনেদৰে
এমবিবিএছৰ পাঠদান আৰু আংশিকভাৱে
চিকিৎসা চলিছে সেয়া প্ৰশ্নৰ বিষয় হৈ পৰিছে৷
চৰকাৰী তথ্য মতে, বৰ্তমানেও গুৱাহাটী
এইমছৰ ৪৩ শতাংশ পদ খালী হৈ আছে৷
১৫৩৯ পদ অনুমোদিত যদিও ৮৪৭টা পদ
বৰ্তমানেও খালী হৈ আছে৷ কেৱল গুৱাহাটী
এইমছেই নহয় দেশৰ আন প্ৰান্তৰ এইমছতো
বহু পদ খালী হৈ আছে৷ পদ খালী থকা
এইমছত এমবিবিএছৰ শিক্ষাৰ্থীয়ে কেনেদৰে
গুণগত শিক্ষা লাভ কৰিব সেয়া চিন্তাৰ বিষয় হৈ
পৰিছে৷ এই সন্দৰ্ভত সাংসদ গৌৰৱ গগৈয়ে
প্ৰতিক্ৰিয়া প্ৰকাশ কৰিছে৷ সাংসদ গগৈয়ে কয়
যে মন্ত্ৰালয়ে সম্পূৰ্ণ কাৰ্যক্ষম আৰু আংশিকভাৱে

কৰি আহিছে৷ কিন্তু ৰাজধানী মহানগৰীৰ
সমীপৱৰ্তী মুখ্যমন্ত্ৰী হিমন্ত বিশ্ব শৰ্মাৰ
জালুকবাৰী সমষ্টিৰ চাংসাৰিত নিৰ্মাণ কৰা
এইমছে অসমৰ জনগণত উন্নত চিকিৎসা প্ৰদান
কৰিব পাৰিছেনে? বিজেপিয়ে ঢাক-ঢোল বজাই
থাকিলেও গুৱাহাটী এইমছে ৰোগীক পৰ্যাপ্ত
চিকিৎসা প্ৰদান কৰিব নোৱাৰে৷ কিয়নো
গুৱাহাটী এইমছত আজিও ৪৩ শতাংশ
চিকিৎসক আৰু অনা-শৈক্ষিক তথা চিকিৎসক-
কৰ্মচাৰীৰ পদ খালী হৈ আছে৷ ১৫৩৯ পদ
অনুমোদিত যদিও ৮৪৭টা পদ বৰ্তমানেও খালী
হৈ আছে গুৱাহাটী এইমছত৷ যোৰহাটৰ সাংসদ
গৌৰৱ গগৈয়ে লোকসভাত উত্থাপন কৰা এক
প্ৰশ্নৰ উত্তৰে অসমত স্থাপন কৰা এইমছৰ স্বৰূপ
উদঙাইছে৷ গুৱাহাটীৰ সমীপৱৰ্তী চাংসাৰিত
নিৰ্মাণ কৰা এইমছত পৰ্যাপ্ত ব্যৱস্থা নাই বুলি
সময়ে সময়ে অভিযোগ উত্থাপন হৈ অহাৰ
মাজতে সদনত কেন্দ্ৰীয় স্বাস্থ্য আৰু পৰিয়াল
কল্যাণ মন্ত্ৰালয়ে তথ্য দাখিল কৰে৷ কেন্দ্ৰীয়
চৰকাৰৰ তথ্য মতে, অধ্যাপকৰ ৭৮টা পদ খালী
হৈ আছে৷ আনহাতে, অনা-শৈক্ষিক ৭৬৯ পদ
বৰ্তমানেও খালী হৈ আছে৷ শিক্ষকৰ ৭৮টা,

কাৰ্যক্ষম এইমছ প্ৰতিষ্ঠানত চিন্তনীয় হাৰত
অধ্যাপকৰ খালী পদৰ কথা প্ৰকাশ কৰে। এইমছ
গুৱাহাটীত খালী পদৰ হাৰ ৪৩ শতাংশ। অসম
তথা সমগ্ৰ উত্তৰ- পূৰ্বাঞ্চলৰ স্বাস্থ্যসেৱা উন্নত
কৰাৰ ক্ষেত্ৰত এইমছ গুৱাহাটীৰ গুৰুত্বপূৰ্ণ
ভূমিকা আছে। গুৰুতৰ বিষয়টো তৎকালীনভাৱে
সমাধান কৰিব লাগিব। অধ্যাপকৰ খালী পদৰ
হাৰে অঞ্চলটোত গুণগত শিক্ষা আৰু স্বাস্থ্যসেৱা
প্ৰদানৰ ক্ষেত্ৰত প্ৰতিষ্ঠানটোৰ ক্ষমতাৰ প্ৰতি
ভাবুকি কঢ়িয়াই আনিছে। বিশেষকৈ অসমৰ দৰে
অঞ্চলত য’ত গুণগত স্বাস্থ্যসেৱাৰ চাহিদা
বাঢ়িছে তাত এইমছৰ সকলো শিক্ষানুষ্ঠানতে
যোগ্য অধ্যাপক নিযুক্তিৰ ক্ষেত্ৰত অগ্ৰাধিকাৰ
দিবলৈ কেন্দ্ৰীয় স্বাস্থ্য মন্ত্ৰালয়ক আহ্বান জনাইছে
গগৈয়ে। উল্লেখ্য যে, ২০১৭ৰ ২৬ মে’ত
গুৱাহাটী এইমছৰ আধাৰশিলা স্থাপন কৰা
হৈছিল আৰু ২০২৩ৰ ১৪ এপ্ৰিলত প্ৰধানমন্ত্ৰী
মোদীয়ে আনুষ্ঠানিকভাৱে উদ্বোধন কৰিছিল
চাংসাৰিত নিৰ্মাণ কৰা এইমছৰ চিকিৎসা সেৱা৷
কিন্তু ২ বছৰ পিছতো ৪৩ শতাংশ খালী
চিকিৎসক কৰ্মচাৰীৰেই এতিয়া কোনোমতে চলি
আছে গুৱাহাটী এইমছ।

◼️ প্ৰথম পৃষ্ঠাৰ পৰা... গুৱাহাটী এইমছৰ ভয়ংকৰ তথ্য

কটকটীয়া নিৰাপত্তাৰ ব্যৱস্থা কৰা হয়। বিমানখন
অৱতৰণৰ সময়ত বিমানবন্দৰত উপস্থিত থাকে
পঞ্জাৱ আৰক্ষী আৰু কেন্দ্ৰীয় প্ৰশাসনৰ
বিষয়াসকল। একে সময়তে আমেৰিকাৰ
দূতাবাসৰ এটা প্ৰতিনিধি দলো উপস্থিত থাকে।
সূত্ৰ অনুসৰি ঘূৰি অহা ভাৰতীয়সকলৰ
অধিকাংশই মেক্সিকো-আমেৰিকাৰ সীমান্তত ধৰা
পৰিছিল বা ভিছাৰ ম্যাদ উকলি যোৱাৰ পিছত
আমেৰিকাত অবৈধভাৱে বাস কৰিছিল।পঞ্জাৱ
আৰক্ষীয়ে জনোৱা মতে, এই অবৈধ
অনুপ্ৰৱেশকাৰীসকলক ভাৰতলৈ উভতি অহাৰ
পিছত গ্ৰেপ্তাৰ কৰা নহ’ব, কিয়নো তেওঁলোকৰ
বিৰুদ্ধে ঘৰুৱা আইন উলংঘা কৰাৰ কোনো
অভিযোগ নাই। ইয়াৰে অধিকাংশই বৈধভাৱে
ভাৰতৰ পৰা গৈছিল যদিও পিছত অবৈধভাৱে
আমেৰিকাত প্ৰৱেশ কৰিবলৈ চেষ্টা কৰি থকা
অৱস্থাত ধৰা পৰিছিল। যিসকলৰ পাছপ’ৰ্ট নাই
তেওঁলোকক আঙুলিৰ ছাপৰ জৰিয়তে চিনাক্ত
কৰা হ’ব। পঞ্জাৱ আৰক্ষীৰ ডিজিপি গৌৰৱ
যাদৱে কয় যে ৰাজ্য চৰকাৰে
প্ৰব্ৰজনকাৰীসকলক গ্ৰহণ কৰিব আৰু
তেওঁলোকক সহায়ৰ বাবে বিমানবন্দৰত বিশেষ
কাউণ্টাৰ মুকলি কৰা হৈছে। অৱশ্যে পঞ্জাৱৰ
বহিঃৰাজ্য ভাৰতীয় পৰিক্ৰমা মন্ত্ৰী কুলদীপ সিং
ধলিৱালে প্ৰত্যাৱৰ্তন প্ৰক্ৰিয়াক লৈ অসন্তুষ্টি
প্ৰকাশ কৰিছে। তেওঁ দাবী কৰে যে

ৰাষ্ট্ৰপতি ড’নাল্ড ট্ৰাম্পে গ্ৰহণ কৰা কঠোৰ
অনুপ্ৰৱেশ নীতিৰ জৰিয়তে ভাৰতলৈ ঘূৰাই
পঠিওৱা হ’ল শতাধিক ভাৰতীয়
অনুপ্ৰৱেশকাৰীক। বুধবাৰে অমৃতসৰৰ শ্ৰীগুৰু
ৰামদাসজী আন্তঃৰাষ্ট্ৰীয় বিমানবন্দৰত ১০৪ জন
অবৈধ ভাৰতীয় অনুপ্ৰৱেশকাৰীক লৈ অৱতৰণ
কৰে আমেৰিকাৰ সামৰিক বিমানখন। উল্লেখ্য
যে, মঙলবাৰে আমেৰিকাৰ মাটিৰ পৰা সামৰিক
বাহিনীৰ চি-১৭ বিমানখন উৰা মৰাৰ সময়ত
২০০ ভাৰতীয় অনুপ্ৰৱেশকাৰীক ভাৰতলৈ ঘূৰাই
পঠিওৱা হৈছে বুলি খবৰ প্ৰকাশ পাইছিল যদিও
আজি অমৃতসৰত বিমানখনৰ পৰা নামে ১০৪
জনেহে।ইফালে, প্ৰব্ৰজনকাৰীসকলৰ ভিতৰত
আছে ২৫ গৰাকী মহিলা আৰু ১২টা শিশুও।
ভাৰতলৈ বিতাড়ন কৰা অনুপ্ৰৱেশকাৰীৰ মাজত
আছে এটি চাৰি বছৰীয়া কণমানিও। এই
অনুপ্ৰৱেশকাৰীসকলৰ ভিতৰত আছে পঞ্জাৱ,
গুজৰাট আৰু হাৰিয়ানাৰ ৩০ জনকৈ আৰু
মহাৰাষ্ট্ৰ, উত্তৰ প্ৰদেশ আৰু চণ্ডীগড়ৰ বাসিন্দা।
মঙলবাৰে টেক্সাছৰ পৰা উৰা মাৰি বুধবাৰে
দুপৰীয়া ১:৫৯ বজাত অমৃতসৰ বিমানবন্দৰত
উপস্থিত হয় বিমানখন। এই সামৰিক
বিমানখনত অবৈধ অনুপ্ৰৱেশকাৰীৰ লগতে
থাকে ১১ জন বিমানকৰ্মী আৰু ৪৫ জন মাৰ্কিন
বিষয়াও। ইফালে, আমেৰিকাৰ সামৰিক
বিমানখন অৱতৰণৰ পূৰ্বেই বিমানবন্দৰত

আমেৰিকা চৰকাৰে এই ভাৰতীয়সকলক
নাগৰিকত্ব প্ৰদান কৰিব লাগিছিল কাৰণ
তেওঁলোকে দেশৰ অৰ্থনীতিত অৰিহণা
যোগাইছে। তেওঁ কয় যে বহু ভাৰতীয়ই
বৈধভাৱে আমেৰিকাত প্ৰৱেশ কৰিছিল, কিন্তু
ভিছাৰ ম্যাদ উকলি যোৱাৰ বাবে অবৈধ হৈ
পৰিছিল। অহা সপ্তাহত তেওঁ বৈদেশিক
পৰিক্ৰমা মন্ত্ৰী এছ জয়শংকৰৰ সৈতে এই
বিষয়ত আলোচনা কৰিব বুলিও জানিবলৈ দিয়ে
ধলিৱালে। উল্লেখ্য যে, ড’নাল্ড ট্ৰাম্পৰ নেতৃত্বত
আমেৰিকাৰ প্ৰশাসনে শেহতীয়াকৈ কঠোৰ
অনুপ্ৰৱেশ নীতি গ্ৰহণ কৰিছে। ইয়াৰ অংশ
হিচাপে আমেৰিকাই বিভিন্ন দেশৰ পৰা অহা
অবৈধ অনুপ্ৰৱেশকাৰীক চিনাক্ত কৰি নিজৰ
দেশলৈ ঘূৰাই পঠিয়াবলৈ আৰম্ভ কৰিছে।
ইফালে, ভাৰত চৰকাৰে কয় যে অবৈধ
অনুপ্ৰৱেশকাৰীৰ নাগৰিকত্ব সম্পৰ্কীয়
প্ৰয়োজনীয় নথি-পত্ৰ গ্ৰহণ কৰাৰ পূৰ্বে পুনৰীক্ষণ
কৰা হ’ব। ইয়াৰ উপৰিও ট্ৰাম্প দ্বিতীয়বাৰৰ
বাবে ৰাষ্ট্ৰপতি নিৰ্বাচিত হোৱাৰ পিছত
আমেৰিকাই সীমান্তৰ কঠোৰ আইন বলবৎ
কৰিবলৈ আৰম্ভ কৰিছে আৰু অবৈধ
অনুপ্ৰৱেশকাৰীক নিজৰ দেশলৈ বিতাড়িত কৰাৰ
পদক্ষেপ গ্ৰহণ কৰিছে। ইফালে ভাৰতৰ
প্ৰধানমন্ত্ৰী নৰেন্দ্ৰ মোদীয়ে অহা সপ্তাহত
আমেৰিকা ভ্ৰমণৰ কথা ঘোষণা কৰিছে।

◼️ প্ৰথম পৃষ্ঠাৰ পৰা... ধূলিস্যাৎ স্বপ্ন! আমেৰিকাই ধৰি

সন্তুষ্টি লাভ কৰিছো। দেশবাসীৰ সুখ, সমৃদ্ধি,
স্বাস্থ্য আৰু মংগলৰ বাবে প্ৰাৰ্থনা কৰিলোঁ। হৰ-
হৰ গংগে!" প্ৰধানমন্ত্ৰী মোদীয়ে ছ’চিয়েল মিডিয়া
প্লেটফৰ্ম ‘এক্স’ত পোষ্ট কৰি লিখিছে,
"প্ৰয়াগৰাজৰ ঐশ্বৰিক আৰু ভব্য মহাকুম্ভত
বিশ্বাস, ভক্তি আৰু আধ্যাত্মিকতাৰ সংগমে
সকলোকে আৱৰি ধৰিছে।" তেওঁ আৰু কয় যে
প্ৰয়াগৰাজ মহাকুম্ভৰ অংশ হৈ তেওঁ নিজকে ধন্য
অনুভৱ কৰিছে। মোদীয়ে লিখিছে, "সংগমত
স্নান কৰাটো এটা ঐশ্বৰিক সংযোগৰ মুহূৰ্ত আৰু

কুম্ভমেলাৰ ত্ৰিৱেণী সংগমত পূণ্যস্নান কৰি
ভক্তিত গদগদ হৈ পৰিল প্ৰধানমন্ত্ৰী নৰেন্দ্ৰ
মোদী। পিতবস্ত্ৰ আৰু ডিঙিত ৰুদ্ৰাক্ষৰ মালা
পিন্ধি প্ৰধানমন্ত্ৰীয়ে সংগমত স্নান কৰি সূৰ্য্য
দেৱতাক অৰ্ঘ্য নিবেদি বৈদিক মন্ত্ৰ জপ কৰি
পূজা কৰে। ইফালে পবিত্ৰ স্নানৰ অন্তত
প্ৰধানমন্ত্ৰী মোদীয়ে নিজৰ অভিজ্ঞতা ব্যক্ত কৰি
কয়, "আজি প্ৰয়াগৰাজ মহাকুম্ভত সংগমত
পূণ্যস্নান কৰাৰ সৌভাগ্য হ'ল। আই গংগাৰ
আশীৰ্বাদ লাভ কৰি মই অপৰিসীম শান্তি আৰু

ইয়াত অংশগ্ৰহণ কৰা লাখ লাখ ভক্তৰ দৰে
ময়ো ভক্তিবোধেৰে ভৰি পৰিছো। মা গংগাই
সকলোকে শান্তি, প্ৰজ্ঞা, সুস্বাস্থ্য আৰু
সম্প্ৰীতিৰে আশীৰ্বাদ কৰক।" ইফালে, আজি
পূণ্যস্নানৰ সময়ত মোদীয়ে পৰিধান কৰা
কাপোৰক লৈও বিশেষ চৰ্চা চলিছে। এইবাৰ
সংগমত স্নান কৰাৰ সময়ত প্ৰধামন্ত্ৰীয়ে পৰিধান
কৰা গ’ল নীলা ৰঙৰ ট্ৰেক ছুট আৰু ৰঙা
চুৱেটাৰ। ইফালে পবিত্ৰ স্নানৰ পূৰ্বে প্ৰধানমন্ত্ৰী
মোদীয়ে নৌকা বিহাৰো কৰে।

◼️ প্ৰথম পৃষ্ঠাৰ পৰা... মহাকুম্ভত স্নান প্ৰধানমন্ত্ৰীৰ

ন্যায়িক দণ্ডাধীশৰ আদালতৰ এক আদেশ আৰু
প্ৰদূষণ নিয়ন্ত্ৰণৰ ব’ৰ্ডৰ প্ৰস্তাৱ মৰ্মে আজি ধ্বংস
কৰা বুজন পৰিমাণৰ এই চিগাৰেটখিনিৰ মূল্য
হ'ব প্ৰায় ৩০ লাখ টকা। জিলাখনৰ
মিকিৰভেটাত খেতি পথাৰত এটা প্ৰকাণ্ড গাঁত
খান্দি উক্ত চিগাৰেটসমূহ পুতি পেলোৱাৰ

পৰিমাণৰ অবৈধ বিদেশী চিগাৰেট আইনী
প্ৰক্ৰিয়াৰ মাজেৰে ধ্বংস কৰি মাটিত পুতি
পেলায়। জিলাখনৰ একাংশ অবৈধ
সৰবৰাহকাৰীৰ পৰা আৰক্ষীয়ে বিভিন্ন সময়ত
জব্দ কৰিছিল ইণ্ডোনেছিয়াত প্ৰস্তুত কৰা এই
বিদেশী চিগাৰেটসমূহ। মৰিগাঁও জিলাৰ মুখ্য

সময়ত উক্ত স্থানত পৰ্যবেক্ষক হিচাপে উপস্থিত
থাকে মৰিগাঁও জিলা আৰক্ষীৰ অপৰাধ শাখাৰ
অতিৰিক্ত আৰক্ষী অধীক্ষক সমীৰণ বৈশ্য,
মিকিৰভেটাৰ কাৰ্যবাহী দণ্ডাধীশ বিশ্বজিৎ দত্ত,
মিকিৰভেটা থানাৰ ভাৰপ্ৰাপ্ত আৰক্ষী বিষয়া
দেৱজিৎ বৰদলৈ আদি কৰ্তৃত্বশীল বিষয়াসকল।

◼️ প্ৰথম পৃষ্ঠাৰ পৰা... জ্বলাই দিলে বিদেশী চিগাৰেট

আন এটা হৈছে এডভাণ্টেছ আছাম সন্মিলন৷
২৪ ফেব্ৰুৱাৰীত সৰুসজাই ষ্টেডিয়ামত অনুষ্ঠিত
হ’ব ঝুমুৰ নৃত্য প্ৰদৰ্শন৷ ৭৫০০ শিল্পীয়ে একে
সময়তে পৰিৱেশন কৰিব চাহ জনগোষ্ঠীৰ
পৰম্পৰাগত নৃত্য ঝুমুৰ৷ ২৫ আৰু ২৬
ফেব্ৰুৱাৰীত অনুষ্ঠিত হ’ব এডভাণ্টেজ আছাম
সন্মিলন৷ এডভাণ্টেজ আছাম সন্মিলনত
উপস্থিত থাকিব দেশ-বিদেশৰ অতিথি,

নৰেন্দ্ৰ মোদীৰ অসম আগমনক লৈ তথ্য প্ৰকাশ
কৰিছে৷ আজি গুৱাহাটীত মুখ্যমন্ত্ৰীগৰাকীয়ে
ৰাজ্য চৰকাৰৰ দুটা বিশেষ কাৰ্যসূচীত অংশগ্ৰহণ
কৰিবলৈ প্ৰধানমন্ত্ৰী নৰেন্দ্ৰ মোদীয়ে অসম ভ্ৰমণ
কৰিব বুলি স্পষ্ট কৰিছে৷ আগন্তুক দুটা বিশেষ
কাৰ্যসূচীত অংশ লোৱাটো প্ৰধানমন্ত্ৰীৰ কাৰ্যালয়ে
নিশ্চিত কৰিছে৷ দুই কাৰ্যসূচী হৈছে বিশ্ব ৰেকৰ্ডৰ
বাবে আয়োজন কৰা ঝুমুৰ নৃত্য প্ৰদৰ্শন আৰু

উদ্যোগপতি৷ মুখ্যমন্ত্ৰী শৰ্মাই আজি জনোৱা
মতে, প্ৰধানমন্ত্ৰীয়ে ২৪ ফেব্ৰুৱাৰীৰ সন্ধিয়া ৫
বজাত গুৱাহাটীত উপস্থিত হৈ সৰুসজাইৰ
ঝুমুৰ নৃত্য উপভোগ কৰিব৷ নিশা গুৱাহাটীত
কটাই ২৫ ফেব্ৰুৱাৰীত এডভাণ্টেজ আসাম
সন্মিলনত অংশ ল’ব৷ এডভাণ্টেজ আসাম
সন্মিলনত পুৱা ১১:৩০ৰ পৰা ১:৩০ বজালৈ
তেওঁ মুখ্য অতিথি হিচাপে উপস্থিত থাকিব৷

◼️ প্ৰথম পৃষ্ঠাৰ পৰা... দুদিনীয়াকৈ অসমলৈ মোদী

ডক্টৰ অজন্তা বৰগোহাঁই ৰাজকোঁৱৰ, কাজিৰঙা
বিশ্ববিদ্যালয়ৰ উপাচাৰ্য ডক্টৰ বসন্ত খেতানে।
অগ্নি নিৰ্বাপক সেৱাৰ দ্বাৰ উন্মোচনৰ পাছতে
১-৪৫ বজাৰ পৰা প্ৰতিনিধিৰ সভাকক্ষত প্ৰচাৰ
শাখা সমিতিৰ সভা অনুষ্ঠিত হ'ব। অনুসন্ধান
কক্ষ উন্মোচন, আৰক্ষী ছাউনীৰ দ্বাৰ উন্মোচনৰ
পাছতে মূল মঞ্চত ২-৩০ বজাৰ পৰা শ্ৰীমন্ত
শংকৰদেৱ সংঘ থ্ৰিফট এণ্ড ক্ৰেডিট কোঃ অপাঃ
ছ'চাইটি লিমিটেডেৰ সভা অনুষ্ঠিত হ'ব। ৪
বজাৰ পৰা মূল মঞ্চত শিশু, আই-মাতৃ কল্যাণ
শাখা সমিতিৰ সভা অনুষ্ঠিত হৈ থকাৰ লগতে
নাটঘৰৰ তোৰণ উন্মোচন কৰা হ'ব। সন্ধিয়া
সমূহীয়া প্ৰাৰ্থনাৰ পাছতে নাম-প্ৰসংগ আৰু
নাটঘৰত অংকীয়া নাট প্ৰদৰ্শন কৰিব। ইফালে
মূল মঞ্চত সাংস্কৃতিক সমাৰোহ আৰু ৭ বজাৰ
পৰা প্ৰতিনিধি সভাকক্ষত কেন্দ্রীয় সেৱা
বাহিনীৰ সাধাৰণ পৰিষদৰ সভা অনুষ্ঠিত হ'ব।
ইতিমধ্যে আজি বিয়লিৰে পৰা সেৱা বাহিনীৰ
সেৱক-সেৱিকাসকলৰ লগতে সংঘৰ ৫৪ খন
জিলাৰ প্ৰতিনিধিসকল আহি অধিৱেশনস্থলীত
উপস্থিত হোৱাৰ লগতে আৱণ্টিত শিবিৰত
আশ্ৰয় গ্ৰহণ কৰিছে। বেপাৰ-বাণিজ্যৰ বাবে
ব্যৱসায়ীসকলে আৱণ্টন পোৱা ষ্টল সজাই
তুলিছে। বিভিন্ন বিভাগৰ লোকসকলে নিজ-নিজ
কামৰ সামৰণি মাৰিছে। ডিব্ৰুগড়, চৰাইদেউ,
শিৱসাগৰ, গোলাঘাটৰ লগতে দেৰগাঁও পি টি চি
আৰু গৃহ জিলা যোৰহাটৰ দায়িত্বৰত
আৰক্ষীসকলে নিজ স্থানত দায়িত্ব চমজি লৈছে।
আজি পুৱাৰে পৰা অধিৱেশনস্থলীত বহু লোকৰ
সমাগম হৈছে। সেৱা বাহিনীৰ সন্মুখত অসমীয়া
গাঁৱৰ প্ৰতীকপটৰ লগতে মহাপুৰুষ শ্ৰীমন্ত
শংকৰদেৱ গুৰুজনাৰ সৃষ্টিৰাজি সমাজত বিস্তাৰ

ম'হবন্ধাৰ তিনিআলিৰ সমীপত এৰালতলি
পথাৰত কাইলৈৰ পৰা চাৰিদিনীয়া কাৰ্যসূচীৰে
আৰম্ভ হ'ব শ্ৰীমন্ত শংকৰদেৱ সংঘৰ ৯৪ সংখ্যক
বাৰ্ষিক অধিৱেশন। কাৰ্যসূচী অনুসৰি প্ৰথম দিনা
পুৱা পৰিৱেশ নিকাকৰণ, প্ৰাতঃ প্ৰসংগ, গছপুলি
ৰোপণ, মূল তোৰণ উন্মোচন, সেৱা বাহিনীৰ
শিবিৰৰ তোৰণ উন্মোচন, নামঘৰৰ তোৰণ
উন্মোচন, প্ৰতিনিধি সভাৰ তোৰণ উন্মোচনৰ
পাছতে প্ৰতিনিধিৰ সভাকক্ষত ৯-৪০ বজাৰ
পৰা শৰণ সমিতিৰ বৈঠক অনুষ্ঠিত হ'ব।
ইফালে, মূল সমিতিৰ কাৰ্যালয়ৰ দ্বাৰ উন্মোচন,
জিলা কাৰ্যালয়ৰ দ্বাৰ উন্মোচন, আদৰণী সমিতি,
উপ-সমিতিসমূহৰ কাৰ্যালয়ৰ দ্বাৰ উন্মোচন,
বিশেষ প্ৰতিনিধি শিবিৰৰ দ্বাৰ উন্মোচন,
গ্ৰন্থমেলা-প্ৰদৰ্শনী তোৰণ উন্মোচন, মূল মণ্ডপৰ
তোৰণ উন্মোচনৰ পাছতে ১১-১৫ বজাৰ পৰা
প্ৰতিনিধি সভাকক্ষত মূল কাৰ্যনিৰ্বাহক সভা
অনুষ্ঠিত হ'ব। ভোজনালয়ৰ দ্বাৰ উন্মোচন,
পতাকা বেদীৰ বাটচ'ৰা উন্মোচন, মূল মঞ্চ
উন্মোচন, কেন্দ্রীয় ভঁৰালৰ দ্বাৰ উন্মোচন,
প্ৰতিনিধি শিবিৰৰ তোৰণ উন্মোচন, চিকিৎসা
সেৱা শিবিৰৰ দ্বাৰ উন্মোচন, বহিঃ বাণিজ্য
মেলাৰ তোৰণ উন্মোচনৰ পাছতে ১-১৫ বজাৰ
পৰা গ্ৰন্থ উন্মোচনী সভা মূল মঞ্চত অনুষ্ঠিত
হ'ব। পদাধিকাৰ ভবেন্দ্ৰনাথ ডেকাৰ
সভাপতিত্বত অনুষ্ঠিত হ'বলগীয়া সভাখনত
স্মৃতিগ্ৰন্থ 'বৈকুণ্ঠ কুসুম' উন্মোচন কৰিব অসম
কৃষি বিশ্ববিদ্যালয়ৰ উপাচাৰ্য ডক্টৰ বিদ্যুৎ চন্দন
ডেকাই। অন্যান্য গ্ৰন্থ উন্মোচনৰ লগতে বিশিষ্ট
অতিথিৰ ভাষণ আগবঢ়াব মহাপুৰুষ শ্ৰীমন্ত
শংকৰদেৱ বিশ্ববিদ্যালয়ৰ উপাচাৰ্য ডক্টৰ মৃদুল
হাজৰিকা, অসম মহিলা বিশ্ববিদ্যালয়ৰ উপাচাৰ্য

কৰাৰ মানসেৰে সাঁচিপতীয়া আৰ্হিত শংকৰী
চিত্ৰশৈলীৰ প্ৰদৰ্শনীৰ প্ৰয়াসৰ উদ্দেশ্যে
ভালেকেইগৰাকী শিল্পীয়ে প্ৰস্তুত কৰা ভোজন
বেহাৰ, ভূমি লেটোৱা, পিম্পৰা গুছোৱা,
চোৰধৰা, অৰ্জুন ভঞ্জন, ৰাম বিজয়, পাৰিজাত
হৰণ, কেলি গোপাল, কালীয় দমন, পত্নীপ্ৰসাদৰ
লগতে গায়ন-বায়ন, সূত্ৰধাৰ, গুৰু আসন,
তোৰণসহ নামঘৰৰ প্ৰতিকৃতি বহুলোকে দৰ্শন
কৰিছে। ইফালে, মূল মঞ্চৰ সমীপত আহোম
ৰাজত্বকালৰ ৰংঘৰ প্ৰদৰ্শন কৰা হৈছে। প্ৰতিখন
তোৰণৰ সন্মুখতে শংকৰী কলাকৃষ্টি প্ৰদৰ্শন কৰা
আছে। অধিৱেশনস্থলীৰ মাজতে থকা পুখুৰীত
আলোক সজ্জাৰে বগলী, মাছ আৰু চৈদিয়া নাও
প্ৰদৰ্শিত কৰা আছে। গ্ৰন্থমেলাৰ চৌহদত
আইফেল টাৱাৰৰ লগতে থকা মহাভাৰতৰ যুদ্ধৰ
চক্ৰবেহুত বহুলোক সোমাই আৱদ্ধ হৈ পৰাত
সংকিত হৈ পৰিছে। ভোজনালয়ৰ চৌপাশত
সমাজ কল্যাণ বিভাগে শিশু আৰু মহিলাসকলৰ
কল্যাণৰ বাবে চৰকাৰী আঁচনি প্ৰদৰ্শন কৰিছে।
ৰাষ্ট্ৰীয় পথটোত কাকডোঙাৰ পৰা ৰাষ্ট্ৰীয় পথ-
উপ পথ সংযোগস্থলীলৈকে সংঘৰ আঞ্চলিক,
শাখাসমূহে বিভিন্নগৰাকীৰ সোঁৱৰণত আদৰণী
তোৰণ নিৰ্মাণ কৰিছে। মঞ্চৰ চৌহদতো
স্বায়ত্তশাসিত পৰিষদ জাতীয় সংগঠনে তোৰণ
নিৰ্মাণ কৰিছে। ৰাজনৈতিক দল, জাতীয়
সংগঠনে অতিথিসকলক আদৰ-আপ্যায়নৰ বাবে
অধিৱেশনস্থলীত একোটাকৈ কাৰ্যালয় প্ৰতিষ্ঠা
কৰি লৈছে। ৰাষ্ট্ৰীয় পথটোত আৰক্ষীয়ে যান-
বাহনৰ নিয়ন্ত্রণৰ বাবে ব্যৱস্থা লৈছে যদিও
ৰাষ্ট্ৰীয় পথটোত ফ্লাড লাইট থকাৰ পাছতো
সকলোবোৰ জ্বলি নুঠাত আৰক্ষী সমস্যাৰ
সন্মুখীন হৈছে।

◼️ প্ৰথম পৃষ্ঠাৰ পৰা... আজিৰে পৰা আৰম্ভ শংকৰদেৱ সংঘৰ

 বুলি নিশ্চিত হৈ বাকী কৰ্মচাৰীসকলক খবৰ
দিয়ে। লগে লগে বাকী কৰ্মচাৰীসকল তললৈ গৈ
মৃত্যু হোৱা লোকজন পংকজ কুমাৰ দত্ত বুলি
নিশ্চিত হয়। ইফালে, ঘটনা সন্দৰ্ভত স্থানীয়
আৰক্ষী ঘটনাস্থলীত উপস্থিত হৈ ঘটনাৰ তদন্ত
আৰম্ভ কৰিছে। আনহাতে, প্ৰশিক্ষণৰ বাবে যোৱা
আন সদস্যসকলক হোটেল এৰি নাযাবলৈ
নিৰ্দেশ দিছে। ফৰেনছিকৰ লগতে অন্যান্য
যাৱতীয় ব্যৱস্থা আৰক্ষীয়ে গ্ৰহণ কৰিছে।
ইফালে, ঘটনাৰ পাছতে অইল শ্ৰমিক ইউনিয়নৰ
নেতা, লাৰ্নিং এণ্ড ডেভলেপমেণ্ট বিভাগৰ
বিষয়া আৰু পৰিয়ালৰ লোক হায়দৰাবাদলৈ
ৰাওনা হৈছে। পৰিয়ালৰ লোক উপস্থিত হোৱাৰ
পাছতহে কৰ্মচাৰীজনৰ মৰণোত্তৰ পৰীক্ষা সম্পন্ন
কৰিব বুলি জানিব পৰা গৈছে। ইফালে,

এগৰাকী কৰ্মচাৰীৰ কালি হায়দৰাবাদৰ এখন
হোটেলৰ তিনিমহলৰ পৰা পৰি কৰুণ মৃত্যু হয়।
ঘটনা সন্দৰ্ভত জানিব পৰা মতে¸ যোৱা ৩
ফেব্ৰুৱাৰীত অইল ইণ্ডিয়া লিমিটেডৰ
দুলীয়াজানৰ পৰা প্ৰশিক্ষণৰ বাবে ফিল্ড
ইঞ্জিনিয়াৰিং বিভাগৰ কৰ্মচাৰী পংকজ কুমাৰ
দত্তসহ ৰাওনা হৈছিল এটা ৩০ জনীয়া দল।
কালি প্ৰশিক্ষণৰ অন্তত সকলোৱে নিশাৰ আহাৰ
গ্ৰহণ কৰি হায়দৰাবাদৰ হোটেল এব'ৰ্ডৰ তৃতীয়
মহলাৰ ৩০৯ নম্বৰ কোঠাত পংকজ দত্ত শুবলৈ
যায়। কিন্তু নিশা প্ৰায় ২.৩০ বজাত হোটেলৰ
সুৰক্ষাকৰ্মীয়ে হোটেলখনৰ তলত এজন লোক
পৰি থকা দেখি হোটেল কৰ্তৃপক্ষক খবৰ দিয়ে।
হোটেল কৰ্তৃপক্ষই অনুসন্ধান কৰি অইলৰ
প্ৰশিক্ষণ গ্ৰহণ কৰিবলৈ যোৱা দলটোৰ সদস্য

প্ৰশিক্ষণ গ্ৰহণ কৰিবলৈ যোৱা একাংশ কৰ্মচাৰীৰ
পৰা জানিব পৰা মতে কৰ্মচাৰীজন হোটেলৰ
কোঠাৰ পৰা খিৰিকীৰে তলত পৰাৰ সন্দেহ
হৈছে। কৰ্মচাৰীজন থকা আৰু ওপৰৰ মহলাৰ
প্ৰায়বোৰ কোঠাতেই কোনো ধৰণৰ সুৰক্ষা
ব্যৱস্থা নাই বুলি প্ৰকাশ। কৰ্মচাৰীজনৰ
দৃষ্টিশক্তিজনিত সমস্যাৰ বাবে বাথৰূমলৈ যোৱা
বুলি ভুলবশতঃ খিৰিকীৰে ওলাই তললৈ পৰি
যোৱাৰ সন্দেহ কৰা হৈছে। মৃত কৰ্মচাৰীজনৰ
ঘৰ তিনিচুকীয়া জিলাৰ গোবিন্দপুৰত আৰু
কৰ্মসূত্ৰে তেওঁ অইলৰ দুলীয়াজানৰ এ টাইপ
আৱাসিক অঞ্চলৰ ৭২ নং আৱাসৰ নিৱাসী
আছিল। মৃত্যুৰ সময়ত দত্ত‌ই মাতৃ, পত্নী আৰু
দুই পুত্ৰ সন্তানসহ অনেক আত্মীয়-স্বজনক এৰি
থৈ গৈছে।

◼️ প্ৰথম পৃষ্ঠাৰ পৰা... হায়দৰাবাদত অইলৰ কৰ্মচাৰীৰ

প্ৰদান কৰি নিশ্চিত জয়ৰ ইংগিত প্ৰদান কৰিছে।
অন্যহাতে পিপলছ পালছে এখোজ আগুৱাই গৈ
বিজেপিক ৫১-৬০খন আসন দিছে! চাণক্য
ষ্ট্ৰেটেজিছৰ মতে বিজেপিয়ে লাভ কৰিব পাৰে
৩৯-৪৪খন আসন। আনহাতে, কেৱল
ৱাইপ্ৰেছাইডৰ এগজিট প’লেহে আপৰ সপক্ষে
ভৱিষ্যদ্বাণী কৰিছে, তেওঁলোকৰ মতে আপে
সত্তৰ খনৰ ভিতৰত ৪৬-৫২খন আসন লাভ
কৰিব, বিজেপিয়ে লাভ কৰিব ১৮-২৩খন
আসন। প্ৰণিধানযোগ্য যে, আপক চেৰ পেলাই
যদি এইবাৰ বিজেপিয়ে জয়লাভ কৰিবলৈ সক্ষম
হয়, তেন্তে সুদীৰ্ঘ ২৭ বছৰৰ পিছত দিল্লীৰ
মছনদত প্ৰত্যাৱৰ্তন ঘটিব গেৰুৱা বাহিনীৰ।
ইফালে, শীলা দিক্ষীতিৰ নেতৃত্বত দিল্লীত ১৫
বছৰ ক্ষমতাত থকাৰ পিছত ২০১৩ চনত
কংগ্ৰেছে ক্ষমতা হেৰুৱাবলগীয়া হৈছিল।
পৰৱৰ্তী একেৰাহে দুটা নিৰ্বাচনত এখনো আসন
লাভ কৰিবলৈ সক্ষম হোৱা নাছিল কংগ্ৰেছে।
এইবাৰ কেইবাটাও সংস্থাৰ এগজিট প’লত
কংগ্ৰেছে ১-৩ খন আসন পাব পাৰে সম্ভাৱনা
প্ৰকাশ কৰা হৈছে। উল্লেখ্য যে, এই নিৰ্বাচনত
দিল্লীত মুঠ ভোটাৰৰ সংখ্যা আছিল
১৫,৬১,৪০০। ইয়াৰে ৮,৩৭,৬১৭ জন পুৰুষ,
৭,২৩,৬৫৬ জন মহিলা, আৰু ১২৬৭ জন
তৃতীয় লিংগৰ ভোটাৰ। মুঠ ভোটাৰৰ ভিতৰত
প্ৰথমবাৰৰ বাবে ভোটদান কৰা ভোটাৰ আছিল
২,৩৯,৯০৫ জন, ৮৫ বছৰৰ উৰ্ধ্বৰ ভোটাৰ
আছিল ১,০৯,৩৬৮ জন আৰু বিশেষভাৱে
সক্ষম ভোটাৰ আছিল ৭৯,৮৮৫ জন।
অন্যহাতে ৫ ফেব্ৰুৱাৰীত একক পৰ্যায়ত
অনুষ্ঠিত হোৱা এই ভোটগ্ৰহণত ৬৩.৮ শতাংশ
ভোটাৰে সাব্যস্ত কৰে নিজৰ ভোটাধিকাৰ।
সৰ্বাধিক ভোটদান হয় উত্তৰ-পূব দিল্লীত (৬৩.৮
শতাংশ) আৰু সৰ্বনিম্ন ভোটদান সম্পন্ন হয়
দক্ষিণ-পূব দিল্লীত (৫৩.৭ শতাংশ)। মন

আসনৰ বাবে ভোটগ্ৰহণ। এতিয়া ইভিএমত
বন্দী হৈ পৰিছে কেজৰিৱাল, বিজেপি, কংগ্ৰেছৰ
ভাগ্য। ২০১৩ চনৰ পৰা দিল্লীৰ মছনদ দখল
কৰি থকা অৰবিন্দ কেজৰিৱালৰ আম আদমী
পাৰ্টিয়ে হেট্ৰিক অৰ্জন কৰিব নে ২৭ বছৰৰ
পাছত বিজেপিৰ প্ৰত্যাৱৰ্তন ঘটিব তাক লৈ
এতিয়া আৰম্ভ হৈছে জল্পনা কল্পনাৰ।
সমান্তৰালভাৱে প্ৰকাশ পাইছে বিভিন্ন সংস্থাই
প্ৰকাশ কৰা এগজিট প’লৰ ফলাফলো। কিন্তু
প্ৰকৃততে দিল্লী কাৰ, সেয়া স্পষ্ট হ’ব ৮
ফেব্ৰুৱাৰীত। উল্লেখ্য যে, ২০১৩ চনত কংগ্ৰেছৰ
সমৰ্থনত প্ৰথমবাৰৰ বাবে দিল্লীত আপ
ক্ষমতালৈ আহিছিল। কিন্তু ২০১৫ চনত
কংগ্ৰেছে সমৰ্থন প্ৰত্যাহাৰ কৰাৰ সময়ত নতুন
নিৰ্বাচন অনুষ্ঠিত হয় আৰু আপে ৭০খন
আসনৰ ভিতৰত ৬৭খন আসন লাভ কৰে।
২০২০ চনত তেওঁলোকে ৬২ খন আসন লাভ
কৰি শক্তিশালী স্থান অক্ষুণ্ণ ৰাখে। এইবাৰ
তৃতীয়বাৰৰ বাবে দিল্লীত হেট্ৰিক অৰ্জনৰ লক্ষ্যৰে
ৰণাংগনত অৱতীৰ্ণ হৈছে কেজৰিৱাল বাহিনী।
নিৰ্বাচনৰ ফলাফলক লৈ আত্মবিশ্বাসী হৈ থকা
অৰবিন্দ কেজৰিৱালে এইবাৰ দিল্লীত ৫৫ খন
আসন লাভ কৰিব বুলি দাবী কৰিছ। তেওঁ
লগতে এই দাবীও কৰিছে যে যদি মহিলাসকলে
তেওঁক সমৰ্থন কৰে, তেন্তে আসনৰ সংখ্যা ৬০
খনতকৈও অধিক হ’ব পাৰে। ইফালে এগজিট
প’লৰ সমীক্ষা অনুসৰি এইবাৰ বিজেপিৰ পক্ষত
বলিছে দিল্লীৰ বতাহ। ছটা এগজিট প’লৰ তথ্য
অনুসৰি বিজেপিয়ে ৩৫ৰ পৰা ৬০খন আসন
লাভ কৰিব পাৰে, আনহাতে আপৰ আসনৰ
সংখ্যা ৩২-৩৭ত সীমাবদ্ধ থাকিব পাৰে। মেট্ৰিক্স
প’লৰ মতে এইবাৰ দিল্লীত বিজেপিয়ে ৩৯-৪৫
খন লাভ কৰিব। একেদৰে পি মাৰ্কৰ মতে
বিজেপিয়ে লাভ কৰিব ৩৯-৪৯ খন আসন।
পিপলছ ইনচাইটেও বিজেপিক ৪০-৪৪ আসন

কৰিবলগীয়া যে, পূৰ্বে ২০১৩ চনৰ বিধানসভা
নিৰ্বাচনত মুঠ ভোটদানৰ হাৰ আছিল ৬৫.৬৩
শতাংশ। সেই নিৰ্বাচনত বিজেপিয়ে ৩১খন
আসন লাভ কৰাৰ বিপৰীতে আপে ২৮খন আৰু
কংগ্ৰেছে ৮খন আসন লাভ কৰিবলৈ সক্ষম
হৈছিল। পৰৱৰ্তী ২০১৫ চনত ভোটদানৰ হাৰ
৬৭.১৩ শতাংশলৈ বৃদ্ধি পোৱাৰ বিপৰীতে আপে
৬৭খন, বিজেপিয়ে ৩খন আৰু কংগ্ৰেছে শূন্য
আসন লাভ কৰে। ২০২০ চনত ভোটদানৰ হাৰ
৬২.৪৬ শতাংশলৈ হ্ৰাস পোৱাৰ লগে লগে
আপে ৬২, বিজেপি ৮, আৰু কংগ্ৰেছে পুনৰ
শূন্য লাভ কৰে। ৰাজনৈতিক বিশ্লেষকসকলৰ
মতে, এইবাৰ দিল্লীৰ বতাহ পূৰ্বৰ নিৰ্বাচনৰ
তুলনাত বহু পৰিৱৰ্তন ঘটিছে। বহু ক্ষেত্ৰত
আপৰ প্ৰতি জনতাৰ দেখা গৈছে অনাস্থা। একে
সময়তে নিৰ্বাচনৰ প্ৰাকক্ষণত আপৰ আঠ গৰাকী
বিধায়কৰ পদত্যাগেও ফলাফলত প্ৰভাৱ পেলাব
বুলি সম্ভাৱনা ব্যক্ত কৰিছে বিশেষজ্ঞসকলে।
বিভিন্ন সংস্থাই প্ৰকাশ কৰা এগজিট প’ল
সন্দৰ্ভত প্ৰতিক্ৰিয়া ব্যক্ত কৰি আপ নেত্ৰী ৰীনা
গুপ্তাই কয়, "এগজিট প’লে আপক সদায় কম
সংখ্যক আসনেই দি আহিছে, লাগিলে আপুনি
২০১৩ চনৰে এগজিট প’ল চাওক বা ২০২০ৰে
এগজিট প’ল চাওক। কিন্তু সত্যটো হ’ল
চতুৰ্থবাৰৰ বাবে কেজৰিৱাল মুখ্যমন্ত্ৰী হ’ব।’’
আপ নেতা অনুৰাগ ধনদায়ো ব্যক্ত কৰে একেই
কথা। তেওঁ কয়, "মই নাভাবো যে সকলো
সমীক্ষা আমাৰ বিৰুদ্ধে। আপ ক্ষমতালৈ নাহে
বুলি পূৰ্বেও এগজিট প’লে দাবী কৰি আহিছিল,
কিন্তু অৱশেষত চৰকাৰ গঠন কৰিবলৈ সক্ষম
হৈছে। এইবাৰৰ ভোটদানৰ শতকৰা হাৰত আমি
সুখী হৈছো আৰু আমি বিশ্বাসী যে আমাৰ
বিজয় নিশ্চিত।" কিন্তু দিল্লীবাসীয়ে কাক আদৰি
লয়, সেয়া স্পষ্ট হ’ব ৮ ফেব্ৰুৱাৰীৰ নিৰ্বাচন
আয়োগে প্ৰকাশ কৰা নিৰ্বাচনী ফলাফলত!

◼️ প্ৰথম পৃষ্ঠাৰ পৰা... দিল্লীত কেজৰিৱালক বিদায় দিলে

কৰা হৈছিল। মাজুলী বিদ্যালয়সমূহৰ পৰিদৰ্শক
কাৰ্যালয়ৰ আদেশ নম্বৰ আইএছ/এমডিচি/
গুণোৎসৱ/০১/২০২৩-২৪/৮৫৪১-৪৭ মতে
ডিইইঅ লিপিকা বুঢ়াগোহাঁইয়ে যোৱা ৩
ফেব্ৰুৱাৰীত লোকজনৰ নাম থকা ক্ৰমিক নম্বৰ
৩০৬ তালিকাৰ আদেশপত্ৰত স্বাক্ষৰ কৰিছিল।
১৮৩১০৪৩৩৩০৪ নম্বৰৰ ইউ ডাইচ ক'ড
অনুসৰি ৰতনপুৰ মিৰি হাইস্কুলৰ শিক্ষক বিজু
কুমাৰ বৰাক ইনভিজিলেটৰ হিচাপে দায়িত্ব ন্যস্ত
কৰা হয়। এই আদেশপত্ৰ বিভিন্ন স্কুলে লাভ
কৰাৰ লগে লগে মাজুলী শিক্ষা বিভাগৰ
ফোপোলা স্বৰূপটো ওলাই পৰিছে। মৃত
এগৰাকী শিক্ষকক দায়িত্ব ন্যস্ত কৰাৰ এই আজৱ
ঘটনাই শৈক্ষিক মহলত তীব্ৰ প্ৰতিক্ৰিয়াৰ সৃষ্টি
কৰিছে। বিভাগটোৰ নিকা, শৃংখলাবদ্ধ আৰু
স্বচ্ছতাৰ ওপৰত প্ৰশ্ন উত্থাপিত হৈছে। মৃত
শিক্ষকজনক কেনেকৈ আৰু কি যুক্তিৰ আধাৰত
দায়িত্বত ন্যস্ত কৰা হ’ল বা কাৰ্যালয়টোত কোন

পৰিদৰ্শক কাৰ্যালয়ৰ পৰা পৃথক কৰি মাজুলীত
বিদ্যালয়সমূহৰ পৰিদৰ্শক কাৰ্যালয় স্থাপন কৰা
হৈছিল। প্ৰথম অৱস্থাত অতিৰিক্ত আয়ুক্ত
পৰ্যায়ৰ বিষয়া এজনক ভাৰপ্ৰাপ্ত পৰিদৰ্শকৰ
দায়িত্বত ৰাখি কাম-কাজ পৰিচালনা কৰা
হৈছিল। যোৱা বৰ্ষত এইএছ পৰ্যায়ৰ লিপিকা
বুঢ়াগোহাঁইক স্থায়ী বিদ্যালয়সমূহৰ পৰিদৰ্শক
হিচাপে নিযুক্তি দিয়া হয়। বৰ্তমান কাৰ্যালয়টোত
মাজুলীৰ হাইস্কুলৰ নিম্নবৰ্গৰ সহায়কক সংলগ্ন
কৰি কাম-কাজ চলোৱা হৈছে। অৱশ্যে, চলিত
গুণোৎসৱৰ অন্তিম পৰ্যায়ত মাজুলীৰ এখন
হাইস্কুলৰ মৃত এগৰাকী শিক্ষকক ইনভিজিলেটৰ
হিচাপে দায়িত্ব অৰ্পণ কৰাৰ আজৱ ঘটনাই
মাজুলীত চাঞ্চল্যৰ সৃষ্টি কৰিছে। মাজুলী
শিক্ষাখণ্ডৰ অন্তৰ্গত ৰতনপুৰ মিৰি হাইস্কুলৰ
প্ৰাক্তন শিক্ষক প্ৰয়াত বিজু কুমাৰ বৰাক
গুণোৎসৱত ইনভিজিলেটৰ হিচাপে ৰতনপুৰ
মিৰি টাউন হাইস্কুলত দুদিনৰ বাবে দায়িত্ব ন্যস্ত

কৰ্মচাৰীৰ ভুলৰ বাবে এনে ঘটনা সংঘটিত হ’ল,
সেই বিষয়ে ৰাইজ স্তম্ভিত হৈ পৰিছে।
উল্লেখযোগ্য যে, মাজুলী শিক্ষাখণ্ডৰ অন্তৰ্গত
ৰতনপুৰ মিৰি বালিকা বিদ্যালয়ৰ শিক্ষক আছিল
বিজু কুমাৰ বৰা। ২০২২ চনত তেওঁক ৰতনপুৰ
মিৰি হাইস্কুললৈ সংলগ্ন কৰা হৈছিল। ইয়াৰ
পিছত প্ৰায় এটা বছৰ আগতে চাকৰিৰ
অৱস্থাতেই তেওঁৰ মৃত্যু হয়। নয়াবজাৰ আৰক্ষী
চকীৰ অন্তৰ্গত পানীখাতি গাঁৱৰ নিবাসী আছিল
শিক্ষকগৰাকী। এতিয়া মাজুলী শিক্ষা বিভাগৰ
এই কৰ্মকাণ্ডক লৈ পৰিয়ালৰ লোকেও আশ্চৰ্য
প্ৰকাশ কৰিছে। ইফালে, সমগ্ৰ মাজুলীত এই
আজৱ ঘটনাক লৈ তীব্ৰ প্ৰতিক্ৰিয়াৰ সৃষ্টি হৈছে।
উল্লেখযোগ্য যে, মাজুলীত যোৱাকালিৰ পৰা
আৰম্ভ হোৱা গুণোৎসৱত কালি স্ব-মূল্যায়ন
সম্পন্ন কৰাৰ পিছত আজিৰে পৰা ৭
জানুৱাৰীলৈ বহিঃনিৰীক্ষকে বিদ্যালয়সমূহৰ
মূল্যায়ন কৰিব।

◼️ প্ৰথম পৃষ্ঠাৰ পৰা... মৃত শিক্ষকক গুণোৎসৱৰ দায়িত্ব দিলে

লিডুৰ ইটাখোলাত নিশা ভয়ংকৰ বনজুই, 
জুই নিৰ্বাপনৰ আপ্ৰাণ চেষ্টা অগ্নি নিৰ্বাপক বাহিনীৰ
ই-সংবাদ, ডুমডুমা, ৫ ফেব্ৰুৱাৰীঃ তিনিচুকীয়া
জিলাৰ লিডুৰ ইটাখোলা অঞ্চলৰ ৰে'ল পথৰ
দাঁতিৰ পাহাৰৰ হাবিত সন্ধিয়া হঠাতে বনজুইৰ
সূত্ৰপাত হোৱাত মুহূৰ্তৰ ভিতৰতে বনজুইয়ে
চানি ধৰে বিস্তৃৰ্ণ অঞ্চল। পাহাৰৰ আন আন
ঠাইলৈও ক্ৰমাৎ সম্প্ৰসাৰিত হয় বনজুই।
ঘটনাৰ সন্দৰ্ভত খবৰ লাভ কৰাৰ লগে লগেই
অগ্নিনিৰ্বাপক বাহিনীৰ কেইবাখনো গাড়ীয়ে জুই
নুমুওৱাৰ কাৰ্যত নামি পৰে যদিও এই বাতৰি
যুগুতোৱাৰ সময়লৈকে জুই নিৰ্বাপন কৰিবলৈ
সক্ষম হোৱা নাই বাহিনীয়ে। বনজুইয়ে
একপ্ৰকাৰ তাণ্ডৱ ৰূপ ধাৰণ কৰাক লৈ
অঞ্চলটোৰ ৰাইজ ভীতিগ্ৰস্ত হৈ পৰিছে।
কেনেকৈ, কি পৰিস্থিতিত উক্ত বনজুইৰ ঘটনা
সংঘটিত হ'বলৈ পালে, তাক লৈ সকলো চিন্তিত
হৈ পৰিছে। ঘটনাৰ সন্দৰ্ভত উত্তৰ-পূব কয়লা
ক্ষেত্ৰয়েও অগ্নি নিৰ্বাপনত নামি পৰিছে। ঘটনাৰ
ফলত অঞ্চলটোত এক হাহাকাৰ তথা
আতংকময় পৰিস্থিতিৰ সৃষ্টি হৈছে। বনজুইৰ

ঘটনাৰ সৈতে চোৰাং কয়লাৰ কিবা নহয় কিবা
যোগসূত্ৰ আছে বুলিও সৰ্বত্ৰে চৰ্চিত হৈছে।
একাংশই চোৰাং কয়লাস্থলী তথা পাহাৰত
আকস্মিকভাৱে জুইৰ সূত্ৰপাত হৈ উক্ত ঘটনা
সংঘটিত হোৱাৰ আশংকা কৰিছে যদিও
ঘটনাটো কোনো দুষ্কৃতিকাৰীৰ দ্বাৰা সংঘটিত  

হোৱা বুলিও সন্দেহ প্ৰকাশ কৰা হৈছে। এনে
বনজুইৰ দৰে নোহোৱা-নোপোজা ঘটনাক লৈ
ৰাইজ যথেষ্ট উদ্বিগ্ন হৈ পৰিছে। মাৰ্ঘেৰিটা-লিডুৰ
ৰে'ল পথৰ দাঁতিত সংঘটিত এনে বনজুইৰ
ঘটনাক চৰকাৰ-প্ৰশাসনে কি দৃষ্টিৰে চায়, সেয়া
নিশ্চয়কৈ লক্ষণীয় হ'ব।

নগাঁৱৰ ভিন্ন প্ৰান্তত মাইকৰ উচ্চস্তৰৰ শব্দই
অধ্যয়নত ব্যাঘাত জন্মাইছে গ্ৰামাঞ্চলৰ পৰীক্ষাৰ্থীক

ই-সংবাদ, বেবেজীয়া, ৫ ফেব্ৰুৱাৰীঃ সম্প্ৰতি
সমগ্ৰ ৰাজ্যজুৰি চলি আছে পৰীক্ষাকেন্দ্ৰিক চৰম
ব্যস্ততা৷ পুৰাদ্দমে প্ৰস্তুতি চলিছে বিভিন্ন স্তৰৰ
গুৰুত্বপূৰ্ণ পৰীক্ষাবোৰৰ৷ এক কথাত বৰ্তমান
ৰাজ্যত অব্যাহত আছে পৰীক্ষাৰ বতৰ৷ উল্লেখ্য
যে, অহা ১৩ ফেব্ৰুৱাৰীৰ পৰা উচ্চতৰ মাধ্যমিক
চূড়ান্ত বৰ্ষৰ পৰীক্ষাৰ লগতে অহা ১৫
ফেব্ৰুৱাৰীৰ পৰা হাইস্কুল শিক্ষান্ত পৰীক্ষা
অনুষ্ঠিত হ’ব৷ তদুপৰি আছে উচ্চতৰ মাধ্যমিক
প্ৰথম বৰ্ষ আৰু স্নাতক পৰ্যায়ৰ বিভিন্ন স্তৰৰ
পৰীক্ষাসমূহ৷ কাজেই, ছাত্ৰ-ছাত্ৰীসকলৰ মাজত
অধ্যয়নক লৈ বৃদ্ধি পাইছে পৰীক্ষাকেন্দ্ৰিক
অপৰিসীম ব্যস্ততা৷ প্ৰকাশ যে, বিদ্যালয় অথবা
মহাবিদ্যালয়ৰ এই স্তৰসমূহ সুকলমে পাৰ কৰিব
পাৰিলেহে অৰ্থাৎ এই পৰীক্ষাবোৰত এটা ভাল

ৰিজাল্ট কৰিবলৈ সক্ষম হ’লেহে শিক্ষাৰ্থীয়ে এটা
নিৰ্দিষ্ট লক্ষ্যৰে উচ্চ শিক্ষা গ্ৰহণৰ বাবে অগ্ৰসৰ
হ’ব পাৰে৷ সেয়ে এই পৰীক্ষাত অৱৰ্তীণ
হ’বলগীয়া পৰীক্ষাৰ্থীসকলে পৰীক্ষাৰ বহুদিনৰ
আগৰে পৰা এটি খুব ভাল ফলাফল লাভৰ
আশাৰে যুদ্ধংদেহী মনোভাবেৰে মনপুতি পঢ়া-
শুনা কৰি পৰীক্ষাৰ বাবে নিজকে প্ৰস্তুত কৰি
তোলে৷ কোৱা বাহুল্য মাথোন, সমগ্ৰ অসমৰ
বিভিন্ন প্ৰান্তৰ পৰীক্ষাৰ্থীসকলে পৰীক্ষাৰ কাৰণে
খুব মনোযোগেৰে অধ্যয়ন কৰি নিজকে সাজু
কৰাৰ লগতে প্ৰস্তুতি অব্যাহত ৰাখিছে যদিও
নগাঁও জিলাৰ পশ্চিম প্ৰান্তৰ গ্ৰামাঞ্চলত বসবাস
কৰা পৰীক্ষাৰ্থীসকলে নানা সমস্যাৰ  মাজত
ককবকাই থাকি পৰীক্ষাক লৈ প্ৰস্তুতি চলাই থকা
দেখিবলৈ পোৱা গৈছে৷ এই  গ্ৰামাঞ্চলসমূহৰ

ঠায়ে ঠায়ে বিগত এপষেকমানৰ পৰা অখণ্ড
ভাগৱত পাঠ আৰু নাম-কীৰ্তন আদি অনুষ্ঠিত
কৰি অহাটোৱে পৰীক্ষাৰ্থীসকলৰ অধ্যয়নত বিৰূপ
প্ৰভাৱ পেলোৱাৰ গুৰুতৰ অভিযোগ উঠিছে৷
কিয়নো দিনে-নিশাই অবিৰতভাৱে মাইকত
উচ্চস্তৰত ধ্বনিত হৈ থকা ভাগৱত পাঠ আৰু
নাম-কীৰ্তনৰ সুৰে এক হুলস্থূলীয়া পৰিৱেশৰ
সৃষ্টিৰে পৰীক্ষাৰ্থীসকলৰ পঢ়া-শুনাত
স্বাভাৱিকতেই ব্যাঘাত জন্মাইছে৷ প্ৰকৃততে
ভাগৱত পাঠ বা নাম-কীৰ্তন অনুষ্ঠিত কৰাত বাধা
নাই যদিও পৰীক্ষাৰ্থীসকলৰ অধ্যয়নৰ প্ৰতি
গুৰুত্ব দি মাইক নবজাই শান্তিপূৰ্ণ পৰিৱেশৰ
মাজেৰে এনে ধৰ্মীয় কাৰ্যসূচী ৰূপায়ণ কৰিলে
পৰীক্ষাৰ্থীসকলে তেনে সমস্যাত পৰিবলগা নহয়
বুলি সচেতন লোকসকলে মত ব্যক্ত কৰিছে৷

এইকেইদিন মাইকৰ ব্যৱহাৰ নকৰিবলৈ আহ্বান সচেতন মহলৰ

ই-সংবাদ, ডিফু, ৫ ফেব্ৰুৱাৰীঃ কাৰ্বি আংলং
জিলাৰ ডিলাই থানাত কর্তব্যৰত অ'চি আকাশ
গগৈক ২০২৪-২৫ বর্ষৰ প্রয়াত সাংবাদিক
দিলীপ কুমাৰ চক্রবর্তী বঁটা স্মৃতি বঁটাৰে

সন্মানিত কৰে ধুবুৰীৰ পৰা প্রকাশিত ডিজিটেল
সংস্কৰণ 'দুর্নীতি দর্পণ' কাকতে। মাৰাত্মক ড্রাগছ
আৰু মাদক দ্ৰব্যৰ বিৰুদ্ধে সাহহেৰে যুঁজ দি যুৱ
প্রজন্ম তথা সমাজক ৰক্ষা কৰা কাৰ্যত

ব্ৰতী হোৱাৰ বাবে শনিবাৰে এই বঁটা ডিলাই৷
থানাৰ অ’চি তথা ভাৰপ্ৰাপ্ত বিষয়া আকাশ গগৈৰ
হাতত অৰ্পণ কৰে দুৰ্নীতি দৰ্পণৰ কাৰবি
আংলঙৰ সংবাদদাতা মইনুল হুছেইন ওঝাই।

ডিলাই থানাৰ অচি আকাশ গগৈক প্রয়াত
সাংবাদিক দিলীপ কুমাৰ চক্রৱৰ্তী স্মৃতি বঁটা প্রদান

অসম সাহিত্য সভাৰ পৰৱৰ্তী
অধিৱেশন, দুলীয়াজানত আবতৰীয়া দীপাৱলী
ই-সংবাদ, দুলীয়াজান, ৫ ফেব্ৰুৱাৰীঃ অসম
সাহিত্য সভাৰ পৰৱৰ্তী পূৰ্ণাংগ অধিৱেশন
দুলীয়াজানত অনুষ্ঠিত কৰাৰ আনুষ্ঠানিক ঘোষণা
কৰাৰে পৰা ব্যাপক উচ্ছাস-উদ্দীপনা অব্যাহত
আছে তৈলনগৰীখনৰ লগতে ইয়াৰ দাঁতি-
কাষৰীয়া অঞ্চলত। ইতিমধ্যে পাঠশালা
অধিৱেশনত তামোল-পাণ অৰিহণাৰে পৰৱৰ্তী
অধিৱেশন দুলীয়াজানলৈ আমন্ত্ৰণ কৰি
দুলীয়াজান সাহিত্য সভাৰ প্ৰতিনিধিবৰ্গ
চহৰখনত উপস্থিত হোৱাৰ পিছত আজি

সাহিত্য সভাৰ পুৰণি বাছ আস্থানস্থিত কাৰ্যালয়
বৰদলৈ ভৱনৰ বাকৰিত এক উৎসৱমুখৰ
পৰিৱেশৰ সৃষ্টি হয়। দুলীয়াজান সাহিত্য সভাৰ
সদস্যৰ লগতে বিভিন্ন দল-সংগঠন আৰু
চহৰখনৰ পাৰ্শ্বৱৰ্তী অঞ্চলৰ শতাধিক লোকৰ
উপস্থিতিত এখন অনানুষ্ঠানিক সভাত
লোকসকলে বিহু মৰাৰ লগতে আতচবাজী আৰু
ফটকা ফুটাই আনন্দ প্ৰকাশ কৰে। সভাত
হেমকান্ত গগৈ, হেমেন নেওগ, প্ৰদীপ গগৈ,
নলিনী মজুমদাৰ, ব্ৰজেন গগৈ, ৰঞ্জন মহন্ত,

ৰাজীৱ গগৈ আদি নেতৃস্থানীয় ব্যক্তিয়ে বক্তব্য
ৰাখি দীৰ্ঘদিনীয়া এটা আশা আৰু হেঁপাহ পূৰণ
হোৱা বুলি মন্তব্য কৰাৰ লগতে অধিৱেশনখনি
কেনেকৈ সৰ্বাংগসুন্দৰভাৱে অনুষ্ঠিত কৰি
সাফল্যমণ্ডিত কৰিব পাৰি সেই সন্দৰ্ভত
আলোকপাত কৰে। উল্লেখ্য যে দুলীয়াজান
সাহিত্য সভাই ইতিমধ্যে অধিৱেশনখনি অনুষ্ঠিত
কৰিবৰ বাবে জালনি গাঁৱৰ বৰুৱা পথাৰ আৰু
মাজগাঁও-বৰকোলা গাঁৱৰ এখন বৃহৎ পথাৰক
সম্ভাব্য স্থানৰূপে নিৰ্ধাৰণ কৰিছে।

পৰিবহণৰ জনসেৱা কাৰ্যসূচী, পাঁচদিনত 
শতাধিক বাহনৰ নথিপত্ৰ বিষয়ক সমস্যাৰ সমাধান
গুৱাহাটী, ৫ ফেব্ৰুৱাৰীঃ পথত সকলো শ্ৰেণীৰ
লোককে সুৰক্ষা প্ৰদান কৰি দুৰ্ঘটনামুক্ত
যাতায়াত অব্যাহত ৰাখিব পৰাকৈ সকলো
বাহনেই যাতে সক্ষম আৰু সুৰক্ষিত হৈ থাকে
তাৰবাবে বাহনৰ গৰাকীক পাৰ্যমানে সেৱা
আগবঢ়োৱাৰ লক্ষ্যৰে পৰিবহণ বিভাগৰ
উদ্যোগত বিশেষ জনসেৱা কাৰ্যসূচী অব্যাহত
আছে। ব্যক্তিগত, বাণিজ্যিক তথা বহুজাতিক
উদ্যোগ-প্ৰতিষ্ঠান, নিৰ্মাণ সংস্থা আদিত ব্যৱহৃত
সকলো বাহনেই যাতে সঠিক নথিপত্ৰ লগত
ৰাখিহে পথত চলাচল কৰে সেই আহ্বানেৰে
পৰিবহণৰ বিশেষ কতৰ্ব্যৰত বিষয়া গৌতম
দাসৰ তত্বাৱধানত গ্ৰহণ কৰা জনসেৱা
কাৰ্যসূচীত মহানগৰ জিলা পৰিবহণ বিষয়াৰ
কাৰ্যালয়ৰ এটা দলে গৰাকীৰ ঘৰে-কাৰ্যালয়ে
উপস্থিত হৈ বাহনৰ নথিপত্ৰ সঠিক কৰি লোৱাৰ
ক্ষেত্ৰত পাৰ্যমানে সেৱা আগবঢ়াইছে। ফেব্ৰুৱাৰী
মাহৰ প্ৰথম পাঁচটাদিনত মহানগৰ জিলাখনৰ
জিএছৰোড, খ্ৰীষ্টানবস্তি, খানাপাৰা, জয়ানগৰ
বেলতলা, ছয়মাইল, জালুকবাৰী, সোনাপুৰ,
বৰ্ণীহাত আদিৰ শতাধিক ব্যক্তিগত বাহনৰ
গৰাকী, বাণিজ্যিক তথা বহুজাতিক উদ্যোগ-

প্ৰতিষ্ঠান, নিৰ্মাণ সংস্থা আদিত উপস্থিত হৈ
বিভাগৰ দলটোৱে যানবাহন বিষয়ক বিভিন্ন
সমস্যাৰ সমাধান কৰি নথিপত্ৰসমূহ সঠিক কৰাৰ
ক্ষেত্ৰত সেৱা আগবঢ়াই। সেৱা কাৰ্যসূচীৰ
সময়ত বহুসংখ্যক বাহনৰ গৰাকী, বহুজাতিক
উদ্যোগ-প্ৰতিষ্ঠানে যানবাহনৰ যাৱতীয় কৰ-
কাটল সময়মতে আদায় নিদিয়াত নথিপত্ৰসমূহ

সঠিক কৰিব নোৱাৰা বুলি অৱগত হোৱাত
প্ৰতিষ্ঠানসমূহত ডিমাণ্ড নটিছ প্ৰেৰণ কৰে আৰু
সুৰক্ষিত যাতায়াতৰ স্বাৰ্থত অনতিপলমে
বকেয়াসহ বৰ্তমানৰ যাৱতীয় সকলো কৰ আদায়
দিবলৈ বিনম্ৰ আহ্বান জনায়। কিয়নো
নথিপত্ৰসমূহ সঠিক কৰাৰ ক্ষেত্ৰত সময়মতে কৰ
আদায় দিয়াটো বাঞ্ছনীয় ৷ এই সন্দৰ্ভত পৰিবহণ
বিষয়া গৌতম দাসে কয় যে সুৰক্ষিত যাতায়াতৰ
প্ৰথম আৰু প্ৰধান চত্তটোৱে হৈছে সময়মতে কৰ
পৰিশোধ কৰা আৰু যানবাহনৰ নথিপত্ৰসমূহ
সঠিক কৰি ৰখা। অন্যথা আপুনি যদি কোনো
পথ-দুৰ্ঘটনা বা ততোধিক অনাকাংক্ষিত ঘটনাৰ
সন্মুখীন হয় তেতিয়া ইঞ্চুৰেঞ্চ কোম্পানীকে ধৰি
চৰকাৰৰ অনান্য ক্ষতিপূৰণো নাপাব পাৰে।
তদুপৰি আপোনাৰ ভুলৰ বাবে যদি সমাজৰ আন
ব্যক্তিৰ কিবা অনাকাংক্ষিত দুৰ্ঘটনা সংঘটিত হয়
তেন্তে তেৱোঁ ক্ষতিপূৰণৰ পৰা বঞ্চিত হ’ব।
সেয়েহে পথত সকলো শ্ৰেণীৰ লোকৰ সুৰক্ষিত
যাতায়াতৰ প্ৰতি লক্ষ্য ৰাখি জনসেৱা কাৰ্যসূচীৰ
সময়চোৱাতে যানবাহনৰ কৰ-কাটল আদায় দি
নথিপত্ৰসমূহ সঠিক কৰি ল’বলৈ তেওঁ বিনম্ৰ
আহ্বান জনায়।

গুৱাহাটী, ৫ জানুৱাৰীঃ বিনিয়োগৰ পৰিৱেশ
শক্তিশালী কৰাৰ লক্ষ্যৰে আজি এনএছই আৰু
এনএছডিএলৰ উদ্যোগত ছেবিৰ তত্বাৱধানত
গুৱাহাটী চিকিৎসা মহাবিদ্যালয়ত আয়োজন
কৰা হয় মেগা ৰিচা আলোচনা চক্ৰৰ। এই
আলোচনা চক্ৰৰ মূল লক্ষ্য আছিল বিনিয়োগৰ
বিপদাশংকা, অধিকাৰ, আৰু নিৰাপত্তাৰ বিষয়ে
সজাগতা সৃষ্টি কৰা। উল্লেখ্য যে, অসমত
বিনিয়োগকাৰীৰ সংখ্যাই ইতিমধ্যে ২.৪৬ লাখ
অতিক্ৰম কৰিছে আৰু লক্ষ্যণীয়ভাৱে ইয়াৰে
২৯.৮ শতাংশই হৈছে মহিলা। ২০১৯ চনত
ৰাজ্যখনৰ বিনিয়োগকাৰীৰ হাৰ মাত্ৰ ০.৭
শতাংশ আছিল যদিও ২০২৪ চনত ই ২.৩

শতাংশলৈ বৃদ্ধি পাইছে। আলোচনা চক্ৰত এই
বৃদ্ধি বজাই ৰাখিবলৈ বিনিয়োগ শিক্ষা আৰু
স্বচ্ছতাৰ ওপৰত গুৰুত্ব আৰোপ কৰে। এই
মেগা ৰিচা আলোচনা চক্ৰত বিভিন্ন বিত্তীয়

বিশেষজ্ঞই ষ্টক মাৰ্কেট, চাইবাৰ ৰিস্ক আৰু
অনিয়ন্ত্ৰিত বিনিয়োগ আঁচনিৰ বিষয়ে আলোচনা
কৰে। অনুষ্ঠানত 'শ্বেয়াৰ বজাৰৰ ভৱিষ্যৎ-
প্ৰৱণতা, দুৰ্বলতা, আৰু সম্ভাৱনা" আৰু "ডিমেট
একাউন্টৰ গভীৰ অধ্যয়ন" শীৰ্ষক পেনেল
আলোচনাও অনুষ্ঠিত হয়। তদুপৰি পঞ্জী স্কীম,
অনুমোদনবিহীন উপদেষ্টা, ডিজিটেল কেলেংকাৰী
পৰিচয়ৰ চিহ্নিতকৰণ, আৰু সুৰক্ষিত বিনিয়োগ
পদ্ধতি সম্পৰ্কে বিনিয়োগকাৰীসকলক সজাগ
কৰা হয়। বিত্তীয় কুইজ আৰু পথ নাটিকাৰ
জৰিয়তে বিনিয়োগ শিক্ষাক উৎসাহজনক আৰু
সহজলভ্য কৰাৰ চেষ্টা কৰা অনুষ্ঠানত ছাত্ৰ-ছাত্ৰী
আৰু অৰ্থনৈতিক বিশেষজ্ঞই অংশগ্ৰহণ কৰে।

গুৱাহাটীত বিনিয়োগ সম্পৰ্কীয় আলোচনা চক্ৰ সম্পন্ন



 লাহৰীঘাটত নদী বান্ধৰ কামত 
ব্যাপক দুৰ্নীতি, আমছুৰ তীব্ৰ প্ৰতিবাদ

ই-সংবাদ, পুৰণিগুদাম, ৫ ফেব্ৰুৱাৰীঃ নগাঁও
জিলাৰ চাপানালাৰ চম্পাৱতী জলপ্ৰপাতত
প্ৰতিবছৰৰ দৰে কালিৰে পৰা দুদিনীয়া
কাৰ্যসূচীৰে অনুষ্ঠিত হোৱা মহাকুণ্ডমেলাৰ
আজি সামৰণি পৰে।চাপানালাৰ চম্পাৱতী
জলপ্ৰপাতস্থলীত মহাকুণ্ডমেলা উপলক্ষে
কালিৰে পৰা আজি বিয়লি পৰ্যন্ত এক
উৎসৱমুখৰ পৰিৱেশৰ সৃষ্টি হয়৷ চাপানালাৰ
মহাকুণ্ডমেলাত ভিৰ কৰা দেখা গ'ল
কে'বাসহস্ৰাধিক ভক্ত তথা দৰ্শনাৰ্থীক।অৱশ্যে
কালিৰ তুলনাত আজি ভক্তপ্ৰাণ ৰাইজৰ
সমাগম কম আছিল।মহাকুণ্ডমেলাত কেৱল
মেলা চাবলৈয়ে নহয় অধিকাংশ দৰ্শনাৰ্থীয়েই
বনভোজথলীৰ পৰা লেমলেমী পাহাৰৰ প্ৰায়
তিনি কিলোমিটাৰ ভিতৰলৈ শিলাময়
লুংলুঙীয়া পথেৰে উঠি গৈ পবিত্ৰ চম্পাৱতী
কুণ্ডত পূজা-অৰ্চনা কৰাৰ লগতে স্নান কৰাও
দেখা গৈছে। জনবিশ্বাস অনুসৰি, মাঘী সপ্তমীৰ
তিথিত চম্পাৱতী মহাকুণ্ডত পূজা আৰু স্নান
কৰাৰ লগতে চাকি-বন্তি জ্বলালে ভক্তৰ
মনোবাঞ্চা পূৰ্ণ হয় তথা পাপ মোচন হয়।
উদ্যোক্তাসকলে বিগত বছৰবোৰৰ দৰে
এইবছৰো মহাকুণ্ডমেলাস্থলীত সহস্ৰাধিক
ভক্তৰ সমাগম হোৱাৰ আশা কৰিছিল যদিও
দুয়োদিন মহাকুণ্ডমেলাস্থলীত ভক্তৰ সমাগম
পূৰ্বৰ বছৰতকৈ কমিছে বুলি উদ্যোক্তাসকলে
জানিবলৈ দিছে।মহাকুণ্ডমেলাত দুই-তিনিটা
সৰু-বৰ দুৰ্ঘটনাৰ বাদে শান্তিপূৰ্ণভাৱে সামৰণি
পৰে।অৱশ্যে চাপানালাৰ চম্পাৱতী
জলপ্ৰপাতৰ মহাকুণ্ডমেলালৈ যোৱাৰ পথত বহু
ঠাইত ভক্তপ্ৰাণ ৰাইজ আৰু বনভোজ দলক
একাংশ লোকে শিৱৰাত্ৰি আৰু বিভিন্ন উৎসৱ-
পাৰ্বনৰ নামত চান্দা-বৰঙণি তুলি হাৰাশাস্তি
কৰাৰ অভিযোগ উত্থাপিত হৈছে।

ই-সংবাদ, গোলকগঞ্জ, ৫ ফেব্ৰুৱাৰীঃ ধুবুৰী
জিলাৰ জিনকাটা ৰাজহুৱা সত্ৰত আজি ধনন্তৰী
সেৱা যাত্ৰাৰ উদ্যোগত সেৱা ভাৰতী পূৰ্বাঞ্চল
আৰু নেচনেল মেডিকোছ অৰ্গেনাইচনৰ
সহযোগত বিশ্ব কৰ্কট দিৱস উপলক্ষে
বিনামূলীয়া স্বাস্থ্য পৰীক্ষা আৰু সজাগতা
শিবিৰ অনুষ্ঠিত হয়। শিবিৰত ডেৰ শতাধিক
লোকৰ স্বাস্থ্য পৰীক্ষা কৰাৰ লগতে বিনামূলীয়া
ঔষধ বিতৰণ কৰা হয়। শিবিৰত ৰক্তচাপ,
শৰ্কৰা আদিৰ প্ৰয়োজনীয় পৰীক্ষা কৰা হয়।
গুৱাহাটী চিকিৎসা মহাবিদ্যালয়ৰ চিকিৎসক
ডাঃ তনুশ্ৰী দেৱনাথৰ নেতৃত্বত ভূৱনেশ্বৰ
এইমছৰ দুগৰাকী চিকিৎসক অৰুণাচল
তমুৰিবাৰ দুগৰাকী চিকিৎসক আৰু স্থানীয়
দুগৰাকী চিকিৎসকে শিবিৰত চিকিৎসা সেৱা
প্ৰদান কৰে। বিশ্ব কৰ্কট দিৱস উপলক্ষে
কালিৰে পৰা আৰম্ভ হোৱা বিনামূলীয়া স্বাস্থ্য
পৰীক্ষা শিবিৰ জিলাৰ বিভিন্ন স্থানত ১০
ফেব্ৰুৱাৰীলৈ চলি থাকিব। আজি কৰ্কট ৰোগৰ
লক্ষণসমূহৰ বিষয়ে আলোচনা কৰা হয়। 

চাপানালাৰ
মহাকুণ্ডমেলাৰ

সামৰণি

জিনকাটা সত্ৰত 
স্বাস্থ্য সজাগতা শিবিৰ

ই-সংবাদ, লাহৰীঘাট, ৫ ফেব্ৰুৱাৰীঃ মৰিগাঁও জিলাৰ
লাহৰিঘাটত ব্ৰহ্মপুত্ৰৰ গৰাখহনীয়াৰ প্ৰতিৰোধৰ কামত
ব্যাপক দুৰ্নীতি সংঘটিত হোৱাৰ তথ্য পোহৰলৈ আহিছে।
মৰিগাঁও জলসম্পদ বিভাগৰ একাংশ বিষয়া-কৰ্মচাৰীৰ
হেমাহিত এনে দুৰ্নীতি সংঘটিত হোৱাৰ অভিযোগ
স্থানীয় ৰাইজৰ। উল্লেখ্য যে, মৰিগাঁও জিলাৰ লাহৰিঘাটৰ
পৰা টেঙাগুৰি হৈ ভূৰাগাঁৱলৈ এডিবি প্ৰকল্পৰ অধীনত
বৃহৎ নদীবান্ধ কাম আৰম্ভ হৈছিল কিছুদিন পূৰ্বে। জিঅ'
বেগৰ উক্ত কামটো ইতিমধ্যে লাহৰীঘাটৰ কাঠনি,
টেঙাগুৰিত পূৰ্ণ গতিত চলি আছিল যদিও কালি
লাহৰীঘাটৰ কাঠনিত কেইজনমান স্থানীয় যুৱকে জিঅ'
বেগসমূহ প্ৰত্যক্ষ কৰাত সন্দেহ উপজে। পৰৱৰ্তী সময়ত
স্থানীয় কেইজনমান সাংবাদিকক লগত লৈ কেইটামান
জিঅ' বেগৰ চিলাই কাটি দেখাত প্ৰায়সমূহ জিঅ' বেগৰ
ভিতৰৰ পৰা চাৰি-পাঁচখনকৈ খালি জিঅ’ বেগ ভৰাই
থয়। জলসম্পদ বিভাগৰ একাংশ স্বাৰ্থ লোভী বিষয়া-
কৰ্মচাৰী আৰু শ্ৰমিকে সহজে ধন ঘটাৰ লোভতে এনে
নিকৃষ্ট কাম কৰে। ৰাজ্য চৰকাৰৰ এনে এক বৃহৎ
আঁচনিয়ে গৰাখহনীয়া গ্ৰস্থ অঞ্চলটোলৈ যি আশাৰ বতৰা
কঢ়িয়াই আনিছিল সেয়া

যেন একাংশ অসৎ লোকে নিজৰ পকেট গৰম কৰাত
ব্যস্ত হৈ পৰিছে। ঘটনা সন্দৰ্ভত আজি স্থানীয় নৈ
পৰীয়া ৰাইজৰ লগতে মৰিগাঁও জিলা আমছুৱে
দুৰ্নীতিত লিপ্ত হোৱা জলসম্পদ বিভাগৰ একাংশ
বিষয়া-কৰ্মচাৰী, মহৰী, ঠিকাদাৰ, শ্ৰমিকৰ বিৰুদ্ধে তীব্ৰ
প্ৰতিবাদ সাব্যস্ত কৰা পৰিলক্ষিত হয়। লগতে
মৰিগাঁও জিলা আমছুৰ এক সজাতিৰ দলে লাহৰীঘাট
সমজিলা আয়ুক্তক লগ কৰি এই বিষয়ে আলোচনা
কৰি ঘটনা সন্দৰ্ভত উচিত তদন্ত কৰি দোষীক
দৃষ্টান্তমূলক শাস্তি প্রদান দাবীৰ লগতে পাঁচ দফিয়া
দাবী সম্বলিত এখনি স্মাৰক পত্ৰ প্ৰদান কৰে। ইফালে,
লাহৰীঘাট ৰাজহ চক্ৰৰ চক্ৰ বিষয়া বিকাশ ছেত্ৰীয়ে
কাঠনিৰ খহনীয়া প্ৰতিৰোধৰ কাম চলি থকা ঠাইত
উপস্থিত হৈ পৰিদৰ্শন কৰে। পৰিদৰ্শন কালত স্থানীয়
ৰাইজে কেইবাটাও জিঅ' বেগ খোলাত ভিতৰৰ পৰা
চাৰি পাঁচটাকৈ খালি জিঅ’ বেগ ওলায়। চক্ৰ
বিষয়াগৰাকীয়ে নিজ চকুৰে প্ৰত্যক্ষ কৰি সংবাদ
মাধ্যমৰ আগত এনে নিকৃষ্ট কৰ্মৰ লগত জড়িত
ব্যক্তিসকলৰ বিৰুদ্ধে বিভাগীয়ভাৱে উপযুক্ত শাস্তিৰ
ব্যৱস্থা গ্ৰহণ কৰা হ'ব বুলি প্ৰকাশ কৰে।

লাহৰীঘাট সমজিলা আয়ুক্ত লৈ আমছুৰ স্মাৰক পত্ৰ 

 চলচলিত মহা বিষ্ণু যজ্ঞৰ ভূমি পূজন,
নগাঁও ব্ৰাহ্মণ সমাজৰ সাধাৰণ সভা সম্পন্ন
ই-সংবাদ, পুৰণিগুদাম, ৫ ফেব্ৰুৱাৰীঃ নগাঁও জিলাৰ
ব্ৰাহ্মণ সকলক একত্ৰিত কৰি স্বজাতিৰ উন্নয়ন আৰু
মংগল সাধনৰ লক্ষ্যৰে ১৯৭৩ চনত গঠিত নগাঁও জিলা
ব্ৰাহ্মণ সমাজে ইতিমধ্যে স্বৰ্ণ জয়ন্তী বৰ্ষ অতিক্রম
কৰিছে। জিলা ব্ৰাহ্মণ সমাজৰ পঞ্চাশ বছৰীয়া ইতিহাসত
কেতবোৰ কাৰ্যসূচী ৰূপায়ণে অনুষ্ঠানটিৰ গৰিমা বৃদ্ধি কৰি
আহিছে। সনাতন হিন্দু ধৰ্মৰ বৈদিক পৰম্পৰাৰ অংশ
বিশেষ যজ্ঞানুষ্ঠানৰ মাহাত্ম্য আৰু গুৰুত্বক সাৰোগত কৰি
প্ৰকৃতি আৰু জীৱকুলৰ মংগলাৰ্থে এক গম্ভীৰ আধ্যাত্মিক
পৰিবেশত এইবেলি নগাঁও জিলা ব্ৰাহ্মণ সমাজৰ
উদ্যোগত যাজক উপ-সমিতিৰ সৌজন্যত, মহিলা উপ-
সমিতিৰ সহযোগত আৰু চলচলি প্ৰাথমিক ব্ৰাহ্মণ
সমাজৰ আতিথ্যত চলচলি সাৰ্ব্বজনীন দুৰ্গা মন্দিৰ
প্ৰাঙ্গণত অহা ৯, ১০ আৰু ১১ এপ্ৰিলত তিনিদিনীয়াকৈ
বিষ্ণু যজ্ঞ আৰু সমুহীয়া উপনয়নৰ আয়োজন কৰা
হৈছে। এই পৱিত্ৰ যজ্ঞস্থলীত ১২ গৰাকীকৈ ব্ৰাহ্মণ

 সন্তানৰ ৰীতিনুসাৰে উপনয়ন কৰ্ম সম্পাদনৰ ব্যৱস্থা
কৰা হৈছে।আজি পুৰণিগুদামৰ সমীপৱৰ্তী চলচলি
প্ৰাথমিক ব্ৰাহ্মণ সমাজৰ সহযোগত চলচলি
সাৰ্বজনীন দূৰ্গাপূজা মন্দিৰৰ সমীপত চন্দ্ৰজ্যোতি
প্ৰেক্ষাগৃহৰ মুকলি স্থানত আজি যজ্ঞ মণ্ডপ নিৰ্মাণৰ
বাবে ভূমি পূজন কাৰ্যসূচী অনুষ্ঠিত হয়।নগাঁও জিলা
ব্ৰাহ্মণ সমাজৰ সভাপতি নৰেন্দ্ৰ নাথ শৰ্মা আৰু
সাধাৰণ সম্পাদক দ্বিজেন গোস্বামীৰ লগতে জিলাৰ
কেইবাগৰাকী বিষয়ববীয়া উপস্থিত থকা এই ভূমি
পূজন কাৰ্যসূচীত চলচলি প্ৰাথমিক ব্ৰাহ্মণ সমাজৰ
সকলো কৰ্মকৰ্তা উপস্থিত থাকে।ভূমি পূজনৰ পিছতে
অনুষ্ঠিত হোৱা জিলা ব্ৰাহ্মণ সমাজৰ সাধাৰণ সভাত
আগন্তুক যজ্ঞ অনুষ্ঠান আৰু সমূহীয়া উপনয়ন সফল
কৰিবলৈ কেনে ব্যৱস্থা গ্ৰহণ কৰা হ'ব তাৰ ওপৰত
আলোচনা কৰা হয়।সভাত দুলেন শৰ্মা (মন্ত্ৰী)আৰু
তৰুণী শৰ্মাক বিশেষভাৱে সম্বৰ্ধনা জনোৱা হয়।



 ঘৰিয়ালডাঙাত অবৈধ মাটি 
খনন, ট্ৰেক্টৰ-ডাম্পাৰৰ দৌৰাত্ম্য

চৰকাৰী ডিগ্ৰী মহাবিদ্যালয়
দাবী সমিতিৰ উপাচাৰ্যক সাক্ষাৎ

ই-সংবাদ, চাবুৱা-লাহোৱাল, ৫ ফেব্ৰুৱাৰীঃ
ডিব্ৰুগড় জিলাৰ ধেমেচিৰ কলালোৰ
কোচগাঁও ৰাস ৰঙ্গমঞ্চত ১২ ফেব্ৰুৱাৰীত
৫১৫ সংখ্যক মহাবীৰ চিলাৰায়ৰ জন্মজয়ন্তী
পালনৰ ব্যাপক প্ৰস্তুতি চলাই থকা
পৰিলক্ষিত হৈছে৷ সদৌ কোচ-ৰাজবংশী ছাত্ৰ
সন্থাৰ ডিব্ৰুগড় জিলা সমিতিৰ উদ্যোগত
খোৱাং আঞ্চলিক সমিতি, অৰুণোদয় সংঘ,
সন্মিলিত যুৱ মঞ্চ ধেমেচিৰ সহযোগত পালন
কৰিবলগীয়া চিলাৰায় দিৱসৰ কাম-কাজ পূৰ্ণ
গতিত চলি আছে৷ কাৰ্যসূচী অনুসৰি সিদিনা
পুৱা ৭ বজাত মাৰাথান দৌৰ প্ৰতিযোগিতা,
৮ বজাত পতাকা উত্তোলন, ৮.৩০ বজাত
স্মৃতি তৰ্পণ আৰু মহাবীৰ চিলাৰায়
প্ৰতিমূৰ্তিত মাল্যাপৰ্ণ, ৯ বজাত প্ৰতিযোগিতা,
১০ বজাত বাৰেৰহনীয়া সমন্বয়ৰ সাংস্কৃতিক
শোভাযাত্ৰা, দুপৰীয়া ১২ বজাত মুকলি সভা,
বিয়লি ৪ বজাত ৰাজীৱ শদিয়া সোঁৱৰণী
সাংস্কৃতিক অনুষ্ঠান, প্ৰদৰ্শনীমূলক সৃষ্টিশীল
নৃত্য প্ৰদৰ্শন আৰু উজনিৰ জনপ্ৰিয় শিল্পী
কুসুম কৈলাশ আৰু মাধৱ ৰঞ্জনৰ গীতৰ
শৰাই আগবঢ়াব৷ ৯ বজাত অনুষ্ঠানৰ সামৰণি
পৰিব। সদৌ কোচ-ৰাজবংশী ছাত্ৰ সন্থাৰ
ডিব্ৰুগড় জিলা সমিতিৰ সভাপতি ৰূপম
কোচ, সম্পাদক মনজিৎ দত্ত, খোৱাং
আঞ্চলিক সমিতিৰ সভাপতি উজ্জ্বল বৰা,
সম্পাদক দিব্যজ্যোতি চৌধুৰী, আদৰণি
সমিতিৰ সভাপতি কুকিল দত্ত, কাৰ্যকৰী
সভাপতি কল্যাণ দত্ত আৰু সম্পাদক উজ্জ্বল
বৰুৱাই চিলাৰায় দিৱসৰ সকলো কাৰ্যসূচীতে
ৰাইজৰ উপস্থিতি আৰু সহায়-সহযোগিতা
আন্তৰিকতাৰে কামনা কৰিছে৷

ধেমেচি অঞ্চলত
৫১৫ সংখ্যক

মহাবীৰ চিলাৰায়
দিৱসৰ প্ৰস্তুতি

ই-সংবাদ, মোৰাঝাৰ, ৫ ফেব্ৰুৱাৰীঃ মুখ্যমন্ত্ৰী অবিহনে
কাৰো ক্ষমতা নাই হোজাইত এখন কলেজ স্থাপন
কৰাৰ৷- এই মন্তব্য ৰবীন্দ্ৰনাথ ঠাকুৰ বিশ্ৱবিদ্যালয়ৰ
উপাচাৰ্য মানৱেন্দ্ৰ দত্ত চৌধুৰীৰ। আজি হোজাই ডিগ্ৰী
কলেজ দাবী সমিতিৰ এটা প্ৰতিনিধিৰ দলে উপাচাৰ্যক
সাক্ষাৎ কৰি তেওঁলোকৰ দাবী সন্দৰ্ভত আলোচনাৰ
কৰাত এই মন্তব্য কৰে উপাচাৰ্যগৰাকীয়ে। উল্লেখ্য যে,
বাজেট অধিৱেশনত হোজাই সমষ্টিৰ বাবে এখন চৰকাৰী
ডিগ্ৰী মহাবিদ্যালয়ৰ বাবে পুঁজি নিৰ্ধাৰণ কৰাৰ আহ্বান
জনাইছিল হোজাই চৰকাৰী মেডেল কলেজ দাবী
সমিতিয়ে৷ প্ৰায় ১৬ বিঘা ভূমি সামৰি যোগীজান
মৌজাত প্ৰয়াত তৰুণ গগৈ মুখ্যমন্ত্ৰী থকাৰ সময়তে
অৰ্ধনিৰ্মিত ভবনসমূহৰ লগতে বৰ্তমান পৰিত্যক্ত আই টি
আই প্রাংগণত প্রস্তাৱিত যোগীজান চৰকাৰী মডেল ডিগ্রী
কলেজৰ বাবে এইবাৰৰ (২০২৫-২০২৬) ৰাজ্য বাজেটত
অন্তর্ভুক্ত কৰাৰ বাবে আহ্বান জনাইছিল। এই অঞ্চলৰ
ছাত্র-ছাত্রীসকলৰ উচ্চ শিক্ষা লাভ কৰিবলৈ অসমৰ
বিভিন্ন ব্লকত ইতিমধ্যেই চৰকাৰী আদর্শ মহাবিদ্যালয়
গঢ়ি উঠিলেও স্বাধীনতাৰ ৭৭ বছৰ পাৰ হোৱাৰ পিছতো
এই অঞ্চলৰ ৰাইজ এই সুবিধাৰ পৰা আজিও বঞ্চিত হৈ
আছে। যোগীজান অঞ্চলত এখন চৰকাৰী আদৰ্শ
মহাবিদ্যালয় স্থাপনৰ দাবী দীর্ঘদিনীয়া। সীমিতসংখ্যক
কিছু আসন এতিয়াও স্নাতক শ্ৰেণীৰ অধ্যয়নৰ সুযোগ
থাকিলেও নিকটৱর্তী হোজাই চহৰত থকা হোজাই
কলেজ ইতিমধ্যেই ৰবীন্দ্রনাথ ঠাকুৰ  বিশ্ববিদ্যালয়লৈ
উন্নীত হৈছে। সীমিতসংখ্যক আসনৰ সৈতে ইয়াৰ উপৰি
আৰু এখন চৰকাৰী মহাবিদ্যালয় হোজাই চহৰত আছে,
সেয়া হ’ল হোজাই কন্যা মহাবিদ্যালয়। উল্লেখ্য যে,
যোগীজানৰ ভিতৰুৱা অঞ্চলৰ পৰা হোজাই চহৰৰ পৰা
দূৰত্ব ৮ ৰ পৰা ১৩ কিলোমিটাৰ। আনপিনে, যোগাযোগ
ব্যৱস্থাও সিমান উন্নত নহয়। এই অৱস্থাত দ্বাদশ শ্রেণীৰ
পাঠ সমাপ্ত কৰাৰ পিছত যোগীজানৰ এক বৃহৎ সংখ্যক
ছাত্র-ছাত্রী বিশেষকৈ ছাত্ৰীসকল নিজৰ পঢ়া-শুনা সমাপ্ত
কৰিবলৈ বাধ্য হয়। বৃহত্তৰ হোজাই অঞ্চলত বহু আগৰ

পৰাই স্নাতক শ্ৰেণী অধ্যয়নৰ বাবে অকল দুখনেই
চৰকাৰী শিক্ষা প্রতিষ্ঠান আছিল। এই সময়ছোৱাত
বৃহত্তৰ হোজাই অঞ্চলত জনসংখ্যা বহু বৃদ্ধি হৈছে। কিন্তু
স্নাতক শ্ৰেণীত অধ্যয়ন কৰাৰ বাবে চৰকাৰী শিক্ষা
প্রতিষ্ঠান হৈছে হোজাই কলেজ আৰু গাৰ্লছ কলেজ।
তাৰ মাজত গাৰ্লছ কলেজ কেৱল ছোৱালীসকলৰ কাৰণে
সংৰক্ষিত। এই অৱস্থাত উচ্চশিক্ষা লাভৰ কাৰণে আগ্ৰহী
বৃহত্তৰ হোজাই অঞ্চলৰ এক বৃহৎ সংখ্যক ছাত্র-ছাত্রী
উচ্চ শিক্ষাৰ কাৰণে ভর্তি হ’ব নোৱাৰি নিৰাশ হৈছে৷ এই
প্রসংগত মহাবিদ্যালয় দাবী সমিতিৰ আহ্বান এয়ে যে
হোজাই চহৰৰ বৰ্তমান দুখন উচ্চশিক্ষা প্রতিষ্ঠানৰ মুঠ
আসনৰ সংখ্যা হোজাই অঞ্চলৰ উচ্চশিক্ষা প্রত্যাশী
সকলো ছাত্র-ছাত্ৰীৰ বাবে পর্যাপ্ত নহয়। যোগীজান
অঞ্চলৰ ৰাইজে হোজাই সমষ্টিৰ বিধায়ক ৰামকৃষ্ণ
ঘোষক যুক্তিসহ এখন চৰকাৰী আদর্শ মহাবিদ্যালয়
স্থাপনৰ বাবে ৰাজ্য চৰকাৰক দাবী জনায়। যোগীজান
অঞ্চলত এখন চৰকাৰী আদৰ্শ মহাবিদ্যালয় স্থাপনৰ
ধাৰাবাহিক প্ৰচেষ্টাৰ এক গুৰুত্বপূর্ণ পদক্ষেপ হিচাপে
বিগত বিধানসভাৰ অধিৱেশনৰ সময়(আগষ্ট, ২০২৪)ত
যোগীজান চৰকাৰী আদৰ্শ মহাবিদ্যালয় দাবী সমিতিৰ
এটি প্রতিনিধি দল ৰাজ্যৰ শিক্ষামন্ত্রী ডাঃ ৰণোজ পেগুক
সাক্ষাৎ কৰি এখন স্মাৰকপত্ৰ প্ৰদান কৰিছিল। একে
উদ্দেশ্য লৈ মুখ্যমন্ত্রীক শিক্ষামন্ত্ৰীৰ জৰিয়তে স্মাৰকপত্ৰ
প্ৰদান কৰা হৈছিল। পূৰ্বে নির্মিত ভৱনসহ যোগীজান
অঞ্চলৰ পৰিত্যক্ত আই টি আই প্রাংগণত চৰকাৰী আদর্শ
মহাবিদ্যালয় স্থাপনৰ বাবে শিক্ষামন্ত্রী আৰু বিধায়কৰ
আলোচনাৰ শেষত শিক্ষামন্ত্রীয়ে প্রতিনিধি দলক আশ্বাস
দিয়ে যে বর্ণনা অনুযায়ী নির্মিত ভৱনসমূহ উপলব্ধ হ’লে
যোগীজানৰ পৰিত্যক্ত আই টি আই প্রাংগণত অহা
শিক্ষাবৰ্ষৰ পৰা চৰকাৰী আদৰ্শ মহাবিদ্যালয়ৰ ক্লাছ
আৰম্ভ কৰি দিব। একই দাবী লৈ যোগীজান চৰকাৰী
আদৰ্শ মহাবিদ্যালয় দাবী সমিতিৰ প্ৰতিনধি দলে ইয়াৰ
পিছত হোজাই জিলাৰ অভিভাৱক মন্ত্ৰী পীযুষ
হাজৰিকাক সাক্ষাৎ কৰে। 

ই-সংবাদ, গোলকগঞ্জ, ৫ ফেব্ৰুৱাৰীঃ ধুবুৰী জিলাৰ
ছাগলীয়া বন গাণনিক কাৰ্যালয়ৰ অধীনৰ ঘৰিয়ালডাঙাত
আজি ভূ-মাফিয়া চক্ৰই অবৈধভাৱে কৃষিভূমি খনন কৰা
ঘটনাই অঞ্চলটোত তীব্ৰ প্ৰতিক্ৰিয়াৰ সৃষ্টি কৰিছে।
অভিযোগ মতে, চক্ৰটোৱে ভুৱা চালান স্থানীয় ৰাইজক
প্ৰদৰ্শন কৰি মুকলিভাৱে খনন কাৰ্য চলাই আছে।
অবৈধভাৱে মাটি খনন কৰি ট্ৰেক্টৰ, ডাম্পাৰেৰে হালাকুৰা
অঞ্চলৰ ইটা ভাটাসমূহত যোগান ধৰি আছে। ট্ৰেক্টৰ
ডাম্পাৰৰ দৌৰাত্ম্যত চৰম দুঃশ্চিন্তাত ভুগিছে
অভিভাৱকসকল। বিদ্যালয় খোলা সময়তে তীব্ৰ বেগত
দৌৰি আছে ট্ৰেক্টৰ-ডাম্পাৰসমূহ।  ছাত্ৰ-ছাত্ৰীৰ লগতে
সাধাৰণ পথচাৰীও পথত চলাচল কৰাত চৰম সমস্যাত
পৰিছে। ইপিনে, মাটি সৰবৰাহৰ ফলত পথবোৰো ধূলিৰে
ভৰি পৰিছে। ধূলিৰ বাবে পথৰ দাঁতিৰ লোকসকল
থাকিব নোৱাৰা হৈছে। আজি দুপৰীয়া ঘৰিয়ালডাঙাত

একাংশ লোকে এই কাৰ্যত বাধা প্ৰদান কৰে। ইয়াক লৈ
ভূ-মাফিয়া চক্ৰৰ লগত কাজিয়াৰো সৃষ্টি হয়। পিছত পথ
সলনি কৰি কালডোৱা হালাকুৰা লোক নিৰ্মাণ বিভাগৰ
পথ ব্যৱহাৰ কৰা আৰম্ভ কৰে। মুঠতে গুৰু গোঁসাই
নমনা নিয়ন্ত্ৰণহীন হৈ পৰিছে ভূ-মাফিয়া চক্ৰটো। বন
বিভাগে জব্দ কৰা মাটি সৰবৰাহ কৰিবলৈ পাঁচখন
বাহনক চালান প্ৰদান কৰা বুলি ছাগলীয়া বন গাণনিক
বিষয়াই সাংবাদিকক অৱগত কৰা ঘটনাই ৰহস্য ঘনীভূত
কৰি তুলিছে। কাৰণ প্ৰতিদিনে অঞ্চলটোত কৃষিভূমি
অবৈধভাৱে খনন কৰা হৈ আছে যদিও বন বিভাগে
বাহনসহ মাটি জব্দ কৰা নাই। তেনেক্ষেত্ৰত কেনেকৈ
এনে চালান বন বিভাগে প্ৰদান কৰি আছে ৰাইজৰ
মাজত কৌতুহলৰ সৃষ্টি হৈছে। ছাগলীয়া বন বিভাগৰ
অধিকাৰী উপাধিৰ বিষয়াগৰাকীৰ নেতৃত্বত কৃষিভূমি
ধ্বংস অভিযান চলাৰ অভিযোগ উত্থাপিত হৈছে।

 ভূ-মাফিয়া চক্ৰই অবৈধভাৱে কৃষিভূমি খননত শংকিত ৰাইজ

ই-সংবাদ, মোৰাঝাৰ, ৫ ফ্ৰেব্ৰুৱাৰীঃ
হোজাইৰ নীলবাগানত আজি এক পথ
দুৰ্ঘটনা সংঘটিত হয়৷ লংকাৰ পৰা গুৱাহাটী
অভিমুখে গৈ থকা অৱস্থাত নীলবাগানত
সংঘটিত হয় এই বাহন দুৰ্ঘটনা৷ দুৰ্ঘটনাত
কথপমি ৰক্ষা পৰে বাহনখনৰ চালকসহ
যাত্ৰী৷ উল্লেখ্যে যে চাৰিলেনযুক্ত ঘাইপথত
NL-01 AE-9458 নম্বৰৰ তীব্ৰ বেগী
টেইলাৰ ট্ৰাকে হুণ্ডাই ইলেবেট AS-01 BJ-
9532 নম্বৰৰ এখন বাহনত খুন্দা মাৰে৷
ফলত বাহনখন এডাল গছত গৈ খুন্দা মাৰে৷
এই ঘটনাত শিৱকুমাৰ দুংগানা, চালক কৃষ্ণ
ৰচাইলি আৰু প্ৰিয়কা দেৱ নামৰ
মহিলাগৰাকী গুৰুতৰভাৱে আহত হয়৷
জানিব পৰা মতে, লোককেইজন পেন্সনৰ
কামত লংকা শিক্ষা খণ্ডৰ কাৰ্যালয়লৈ
আহিছিল৷

নীলবাগানত
দুৰ্ঘটনা, আহত ৩



চেঙাৰ সুখাৰঝাৰ
ধৰ্মপুৰত কালৰূপ

ধাৰণ কৰিছে ব্ৰহ্মপুত্ৰৰ
ভয়ংকৰ খহনীয়াই

ই-সংবাদ, কলগাছিয়া, ৫ ফেব্ৰুৱাৰীঃ বৰপেটা জিলাৰ
কলগাছিয়াত অৱস্থিত ৰূপসী সংহত শিশু উন্নয়ন সেৱা
প্ৰকল্পৰ কাৰ্যালয় প্ৰাংগণত বুধবাৰে বিয়লিত অংগনৱাড়ী
কৰ্মী-সহায়িকাসকলে এক বিক্ষোভ কাৰ্যসূচীৰ জৰিয়তে
আঁচনিভুক্ত কৰ্মচাৰীৰ মাননি বৃদ্ধি নকৰাৰ বাবে কেন্দ্ৰীয়
চৰকাৰৰ বাজেট দাহ কাৰ্যসূচী পালন কৰে। উল্লেখ্য যে,
চি আই টি ইউ আৰু অন্যান্য শ্ৰমিক সংগঠনে বুধবাৰে
দেশব্যাপী বাজেটৰ বিৰুদ্ধে প্ৰতিবাদ সাব্যস্ত কৰে। তাৰ
অংশ হিচাপে আজি কলগাছিয়াতো ৰূপসী ব্লক

কলগাছিয়াত অংগনৱাড়ী কৰ্মী- সহায়িকা 
সন্থাৰ উদ্যোগত কেন্দ্ৰ চৰকাৰৰ বাজেট দাহ কাৰ্যসূচী 

ই-সংবাদ, কলগাছিয়া, ৫ ফেব্ৰুৱাৰীঃ বৰপেটা জিলাৰ
কলগাছিয়াত ৰূপসী ব্লক এ এছ আৰ এল এম আৰু বি
এম এম ইউৰ উদ্যোগত আৰু অসম গ্ৰামীণ বিকাশ
বেংক কলগাছিয়া শাখাৰ সৌজন্যত মঙলবাৰে বিয়লি
ব্লক জিৰণি চ'ৰাত মহিলাসকলৰ মাজত এক বৃহৎ ঋণ
মেলাৰ আয়োজন কৰা হয়। বিশেষকৈ ৮০ টা
আত্মসহায়ক গোটৰ প্ৰায় এক হাজাৰৰো অধিক মহিলাক
এই ঋণ মেলাৰ জৰিয়তে নতুনকৈ ঋণ প্ৰদান কৰা হয়।
এইবেলি অসম গ্ৰামীণ বিকাশ বেংক কলগাছিয়া শাখাই
মুঠ ৪ কোটি ৮০ লাখ টকাৰ নতুন ঋণ অনুমোদন
জনাইছে। ঋণ প্ৰাপ্তসকলৰ মাজত তাৰ পৰা ১ কোটি ৬০
লাখ টকা মুকলি কৰি দিয়ে। ইয়াৰ উপৰি ২৫ টাকৈ
আত্মসহায়ক গোটৰ মাজত ১ কোটি ২০ লাখ টকা
নৱীকৰণ ঋণ প্ৰদান কৰা হয়। কেৱল এয়াই নহয়, মহিলা
উদ্যমিতা আঁচনিৰ জৰিয়তে ১২ গৰাকী মহিলাৰ মাজত
১০ লাখ টকাৰ বিশেষ ঋণ প্ৰদান কৰে। পি এম এফ এম
ই আঁচনিৰ জৰিয়তে ২ গৰাকী মহিলাক ৯১,৬০০ টকা
ঋণ প্ৰদান কৰা হয়। সেইদৰে বেংকটোৱে মুঠ ৬ কোটি
১১ লাখ টকাৰ ঋণ অনুমোদন জনায় যদিও তাৰ মাজত
২ কোটি ৯১ লাখ টকাৰ ঋণ ৰূপসী ব্লক এ এছ আৰ
এল এমৰ BPM আবু দৰ্দা আকন্দৰ পৌৰোহিত্যত
অনুষ্ঠিত হোৱা ঋণ মেলাৰ জৰিয়তে প্ৰদান কৰা হয়।
উক্ত ঋণ প্ৰদান অনুষ্ঠানত আমন্ত্ৰিত অতিথি হিচাপে

 উপস্থিত থাকে অসম গ্ৰামীণ বিকাশ বেংকৰ
ৰিজিঅ’নেল মেনেজাৰ কুমাৰ বিকাশ সিনহা আৰু মুখ্য
প্ৰবন্ধক গৌতম দত্ত। লগতে উপস্থিত থাকে ৰূপসী
উন্নয়ন খণ্ডৰ খণ্ড উন্নয়ন বিষয়া মঞ্জুশ্ৰী ঘোষ। ঋণ প্ৰদান
সভাখনত অসম ৰাজ্যিক গ্ৰামীণ জীৱীকা অভিযান ৰূপসী
খণ্ড প্ৰকল্প প্ৰবন্ধক আবু দৰ্দা আকন্দে উদ্দেশ্য ব্যাখ্যা
কৰে। অনুষ্ঠানটোত উদ্বোধনী ভাষণ আগবঢ়ায়
কলগাছিয়াৰ ৰূপসী উন্নয়ন খণ্ডৰ খণ্ড উন্নয়ন বিষয়া
মঞ্জুশ্ৰী ঘোষে। অনুষ্ঠানটোত ঋণ পৰিশোধৰ নিয়ম আৰু
গুৰুত্ব সম্পৰ্কে গুৰুত্বপূৰ্ণ ভাষণ আগবঢ়ায় অসম গ্ৰামীণ
বিকাশ বেংক কলগাছিয়া শাখাৰ শাখা প্ৰবন্ধক বিকাশ
ৰাজবংশীয়ে। অনুষ্ঠানটোত ৰিজিঅ’নেল মেনেজাৰ কুমাৰ
বিকাশ সিনহা আৰু মুখ্য প্ৰবন্ধক গৌতম দত্তয়ো ঋণ
প্ৰদানৰ উদ্দেশ্যে আৰু মহিলাসকলৰ স্বাৱলম্বিতাৰ
ওপৰত গুৰুত্বপূৰ্ণ ভাষণ দিয়ে। গৌতম দত্ত ভাষণত কয়
যে বেংক ঋণ মানুহৰ বাবে আশীৰ্বাদ, অভিশাপ নহয়।
সেয়ে ঋণ সঠিক নিয়মত পৰিশোধ কৰিলে আশীৰ্বাদ,
কিন্তু পৰিশোধ নকৰিলে অভিশাপ হ'ব। গতিকে
সকলোৱে এই ঋণ আশীৰ্বাদ হিচাপে গ্ৰহণ কৰক। সভাত
অতিথি হিচাপে উপস্থিত থাকি সাংবাদিক জাহিদুল
ইছলামেও মহিলাসকলক উদ্দেশ্যি ভাষণ আগবঢ়ায়।
সভাখনত শতাধিক আত্মসহায়ক গোটৰ মহিলা উপস্থিত
থাকে।

 কলগাছিয়াত আত্মসহায়ক 
গোটৰ মহিলাৰ মাজত বিশেষ ঋণ মেলা

 অংগনৱাড়ী কৰ্মী-সহায়িকা সন্থাৰ উদ্যোগত বাজেট দাহ
কাৰ্যসূচী পালন কৰি চৰকাৰক মাননি বৃদ্ধি কৰিবলৈ দাবী
জনায়। চৰকাৰে তেওঁলোকৰ দাবীসমূহ মানি নল’লে
অহা মে’ মাহৰ ভিতৰত অসম বন্ধৰ কাৰ্যসূচী হাতত লৈ
ৰাজ্যব্যাপী ব্যাপক আন্দোলন গঢ়ি তুলিব বুলি হুংকাৰ
প্ৰদান কৰে। এই আন্দোলনৰ কাৰ্যসূচীত সন্থাৰ সম্পাদক
হাছিনা আহমেদ, কৃষক নেতা চানমামুদ আহমেদ আৰু
শ্ৰমিক নেতা আব্দুল কৰিমসহ ভালেসংখ্যক অংগনৱাড়ী
কৰ্মী-সহায়িকা উপস্থিত থাকে।

ই-সংবাদ, শিমলীতোলা, ৫ ফেব্ৰুৱাৰীঃ বান
আৰু ব্রহ্মপুত্রৰ খহনীয়াই প্রতিটো বছৰে
ৰাজ্যখনৰ বিভিন্ন স্থানৰ লগতে দক্ষিণ বৰপেটাৰ
চৰাঞ্চলতো তাণ্ডৱ সৃষ্টি কৰি চৰাঞ্চলৰ ৰাইজৰ
সপোন তচনচ কৰি পেলোৱাত সম্প্রতি দিশহাৰা
হৈ পৰিছে নৈ পৰীয়া জনতা। শেহতীয়াকৈ
জিলাখনৰ চেঙা সমষ্টিৰ অন্তর্গত সুখাৰঝাৰ
ধৰ্মপুৰত খৰালিৰ সময়তো খহনীয়াই তীব্র ৰূপ
ধাৰণ কৰি অঞ্চলটোৰ প্ৰতি চৰম ভাবুকি
কঢ়িয়াই অনাত আতংকিত হৈ পৰিছে
অঞ্চলটোৰ ৰাইজ। জানিব পৰা মতে, প্ৰত্যেক
বছৰে বাৰিষাৰ সময়ত মহাবাহু ব্ৰহ্মপুত্ৰ নদীৰ
ভয়ংকৰ খহনীয়াই কালৰূপ ধাৰণ কৰি ইতিমধ্যে
শ শ বিঘা কৃষিভূমিৰ লগতে ঘৰ-দুৱাৰ ভাঙি
তচনচ কৰি গৃহহীন কৰিছে কৰিছে বহু লোকক।
যোৱা বাৰিষাৰ সময়ত প্ৰায় ৭০ ঘৰ মানুহে
স্থানান্তৰিত হৈ বিভিন্ন ঠাইত যাব লগা হৈছে
লগতে এটা পকী ৰাস্তাও ৰক্ষা পৰা নাই
কালৰূপী খহনীয়াৰ পৰা। বৰ্তমান খৰালি
কালতো ব্ৰহ্মপুত্ৰ নদীৰ ভয়ংকৰ খহনীয়াই
কালৰূপ ধাৰণ কৰাত দৰিদ্ৰ কৃষকৰ কৃষিভূমি
খহাই নিয়াৰ নগতে বিভিন্ন চৰকাৰী-বেচৰকাৰী
অনুষ্ঠান-প্ৰতিষ্ঠান নদীৰ বুকুত জাহ যোৱাৰ
উপক্ৰম হৈছে৷ তাৰ ভিতৰত বি এছ ধৰ্মপুৰ
হাই স্কুল, ৭৭২ নং সুখাৰঝাৰ এন চি  প্ৰাথমিক
বিদ্যালয়ৰ উপৰি ৭৮ নং সুখাৰঝাৰ অংগনবাড়ী
কেন্দ্ৰৰ প্ৰতি ভাবুকি আহিছে। বহু লোকৰ
কৃষিভূমি নদীৰ বুকুত জাহ যোৱাত অসহায় হৈ
পৰিছে অঞ্চলটোৰ দুখীয়া ৰাইজ। এনেবোৰ
মানুহ আচলতে খহনীয়াৰ ফলত সৰ্বস্বান্ত হৈ
বিভিন্ন স্থানত জীৱিকাৰ বাবে কামৰ সন্ধানত
বিভিন্ন ঠাইত উপাৰ্জনৰ কৰিবলৈ যেতিয়া
যাবলগীয়া হয় তেতিয়া কিছুমান লোকে
এইসকল লোকক সন্দেহজনক নাগৰিক বুলি
আখ্যা দিয়ে বুলি আক্ষেপ প্ৰকাশ কৰে স্থানীয়
ৰাইজে। দীৰ্ঘদিন ধৰি খহনীয়াই তাণ্ডৱ চলোৱাৰ
পিছতো কিন্তু গা লৰা নাই জিলা জলসম্পদ
বিভাগৰ বিষয়া-কর্মচাৰীৰ লগতে চৰকাৰৰ।
শীঘ্রে অঞ্চলটোত বিজ্ঞানসন্মতভাৱে খহনীয়া
প্রতিবোধৰ যাৱতীয় কার্যব্যৱস্থা গ্রহণ কৰিবলৈ
স্থানীয় ৰাইজে জিলা আয়ুক্তৰ লগতে বিভাগীয়
মন্ত্রী, স্থানীয় বিধায়ক শ্বেৰমান আলী আহমেদ
আৰু ৰাজ্যৰ মুখ্যমন্ত্রী ড০ হিমন্ত বিশ্ব শর্মাক
দাবী জনাইছে। ৰাইজৰ এনে ন্যায্য দাবীৰ প্রতি
চৰকাৰ তথা বিভাগীয় কর্তৃপক্ষই কেনেদৰে
পদক্ষেপ গ্রহণ কৰে সেয়া হ'ব লক্ষণীয়।

ই-সংবাদ, কলগাছিয়া ৫ ফেব্ৰুৱাৰীঃ বৰপেটা জিলাৰ
কলগাছিয়া আৰক্ষী থানাৰ অন্তৰ্গত হালধীয়া গাঁৱত
মোবাৰক আলীৰ ঘৰত বুধবাৰে পুৱা ১১ বজাত সংঘটিত
হয় ভয়ংকৰ অগ্নিকাণ্ড। অগ্নিকাণ্ডত প্ৰায় ৮ লক্ষাধিক
টকাৰ ক্ষতিসাধন হোৱা বুলি জানিবলৈ দিয়ে পৰিয়ালৰ
লোকে। জানিব পৰা মতে, বৈদ্যুতিক শ্ব’ৰ্ট চাৰ্কিটৰ ফলত
অগ্নিকাণ্ডৰ সূত্ৰপাত হয়। পিছে স্থানীয় ৰাইজে
অগ্নিনিৰ্বাপণ কৰিবলৈ চেষ্টা চলায় যদিও পৰৱৰ্তী সময়ত
জুয়ে ভয়ংকৰ ৰূপ ধাৰণ কৰাত কলগাছিয়া অগ্নিনিৰ্বাপক
বাহিনীক খবৰ দিয়াত ঘটনাস্থলীত উপস্থিত হয় যদিও
ইতিমধ্যে সম্পূৰ্ণ ঘৰ ভস্মীভূত হয়৷ অৱশ্যে ৰাইজৰ
তৎপৰতাত আন কেইবাটাও পৰিয়ালৰ ঘৰ ৰক্ষা পৰে।
এই ভয়ংকৰ অগ্নিকাণ্ডৰ ফলত এটা গৃহ, ধান, চাউল,
নগদ ধন, লাগতীয়াল নথি-পত্ৰ, কেইবাটাও কুকুৰা চৰাই
আৰু ঘৰৰ আচবাব পত্ৰ সম্পূৰ্ণ ভস্মীভূত হয়। ইফালে,
শৰিয়াতপুৰ গাঁৱৰ অমৰ আলীৰ ঘৰত আবেলি প্ৰায়
তিনি বজাত প্ৰধানমন্ত্ৰী আৱাস যোজনাৰ গৃহত ৰখা

খেৰৰ দমত হঠাৎ অগ্নিকাণ্ডৰ সূত্ৰপাত হয়। পিছে
অগ্নিনিৰ্বাপক বাহিনীক খবৰ দিয়াত ৰাইজ আৰু
অগ্নিনিৰ্বাপণ বাহিনীয়ে জুই নিৰ্বাপন কৰে যদিও প্ৰায়
চাৰি লক্ষাধিক টকাৰ ক্ষতি হোৱা বুলি স্থানীয় ৰাইজে
জনায়। অগ্নিকাণ্ডত দুয়োটা পৰিয়ালৰ বিস্তৰ ক্ষতি
হোৱাত দুখত ভাঙি পৰে পৰিয়াল দুটা। সেয়ে হালধীয়া
গাঁৱৰ ভুক্তভোগী মোবাৰক আলী আৰু শৰিয়াতপুৰ
গাঁৱৰ অমৰ আলীয়ে চৰকাৰৰ ওচৰত ক্ষতিপূৰণৰ দাবী
জনাইছে।

 কলগাছিয়াৰ শৰিয়াতপুৰ,
হালধীয়া গাঁৱত ভয়ংকৰ অগ্নিকাণ্ড



দুমুনিচকীৰ বিশিষ্ট ব্যৱসায়ী
পৱন ডেকাৰ মৃত্যুত শোকৰ ছাঁ

ৰঙিয়াৰ বৰমুৰাত
মাঘ মাহৰ পূৰ্ণিমা
তিথি উদযাপনৰ
ব্যাপক আয়োজন

ই-সংবাদ, গুৱাহাটী, ৫ ফেব্ৰুৱাৰীঃ অসমীয়া খবৰ,
দৈনিক গণ অধিকাৰ, অসম‌ ভূমি (সাপ্তাহিক) কাকতৰ
আজাৰাৰ সংবাদদাতা তথা দক্ষিণ কামৰূপৰ মফচলীয়
সংবাদ জগতৰ চিনাকি নাম জিতুমণি কলিতা
মহানগৰীৰ নেমকেয়াৰ হাস্পাতালত চিকিৎসাধীন হৈ
আছে। পাকস্থলীৰ ৰোগত আক্ৰান্ত সংবাদসেৱীগৰাকী
বৰ্তমান বিপদ মুক্ত।সংবাদসেৱীগৰাকীৰ আশু-আৰোগ্য
কামনা কৰিছে বহুভাষিক সাহিত্য মঞ্চ, অসম চমুকৈ
'বহুবাক'ৰ প্ৰধান সম্পাদক দীপক শৰ্মা, মহাপুৰুষ শ্ৰীশ্ৰী
হৰিদেৱৰ জীৱন-দৰ্শন অধ্যয়ন সমিতি, অসমৰ
সভাপতি ড০ বীৰেন্দ্ৰ কুমাৰ ভট্টাচাৰ্য,  বিষ্ণুপ্ৰিয়া
মণিপুৰী সাহিত্য পৰিষদ, অসমৰ সভাপতি দিলস্
লক্ষ্মীন্দ্ৰ সিংহ, অসম জনজাতি সাংস্কৃতিক মহাসভাৰ
সভাপতি দেৱেন্দ্ৰনাথ বসুমতাৰী, "জ্যোতিৰূপা"ৰ
সাধাৰণ সম্পাদক ড০ নৰেন হাজৰিকা, সদৌ অসম
সাংবাদিক সন্থা (আজু)ৰ উপদেষ্টা মনোৰঞ্জন ভট্টাচাৰ্য,
আজু, কামৰূপ জিলা সমিতিৰ সভাপতি দিলীপ নাথ,
অসম কবি সমাজৰ প্ৰাক্তন সভাপতি ৰমেন কলিতা,
আকাশবাণী, গুৱাহাটীৰ অৱসৰপ্ৰাপ্ত সঞ্চালক অৱনী

ই-সংবাদ, ৰঙিয়া, ৫ ফেব্ৰুৱাৰীঃ ৰঙিয়াৰ বিছেন্নালা
নপাম সত্ৰত ৪৭ সংখ্যক বাৰোৱাৰী সবাহ মহোৎসৱৰ
ব্যাপক আয়োজন কৰা হৈছে। অহা ৭ ফেব্ৰুৱাৰীৰ পৰা
তিনিদিনীয়াকৈ আয়োজন কৰা মহোৎসৱৰ কাৰ্যসূচী
অনুসৰি প্ৰথম দিনা পুৱা পৰিৱেশ নিকাকৰণৰ পিছত
ধৰ্মধ্বজা উত্তোলন কৰিব উদযাপন সমিতিৰ সভাপতি
পৰেশ দাসে। ইয়াৰ পিছতে ভাগৱত স্থাপন, স্মৃতি
তৰ্পণ, গছপুলি ৰোপণ আৰু ভাগৱত শোভাযাত্ৰা
অনুষ্ঠিত কৰা হ’ব। সন্ধিয়া মন্দিৰৰ দ্বাৰ উন্মোচন, বন্তি

 সাংবাদিক জিতুমণি কলিতা 
চিকিৎসাধীন, আশু-আৰোগ্য কামনা

ৰঙিয়াৰ বিছেন্নালাত বাৰোৱাৰী সবাহ

ই-সংবাদ, ৰঙিয়া, ৫ ফেব্ৰুৱাৰীঃ ৰঙিয়াৰ
বৰমুৰা খানাপাৰা চুবুৰীত ত্ৰয়োবিংশতম্ মাঘ
মাহৰ পূৰ্ণিমা তিথি উদযাপনৰ ব্যাপক
আয়োজন কৰা হৈছে। অহা ১২ ফেব্ৰুৱাৰীত
দিনজোৰাকৈ আয়োজন কৰা কাৰ্যসূচী
পৰিচালনাৰ্থে সমিন্দ্ৰ নাথ বৈশ্যক সভাপতি,
দেৱজিত বৈশ্যক কাৰ্যকৰী সভাপতি, বনজিৎ
বৈশ্যক সাধাৰণ সম্পাদক আৰু জয়ন্ত বৈশ্য,
দিগন্ত বৈশ্যক সহকাৰী সম্পাদক হিচাপে লৈ
উদযাপন সমিতি গঠন কৰা হৈছে। পুৱা গাঁও
উন্নয়ন সমিতিৰ পতাকা উত্তোলনৰে
কাৰ্যসূচীৰ শুভাৰম্ভ কৰিব সভাপতি তৰুণ
চন্দ্ৰ বৈশ্যই। ইয়াৰ পিছতে ধৰ্মধ্বজা
উত্তোলন, বাৰ্ষিক পতাকা উত্তোলন, স্মৃতি
তৰ্পণ, গছপুলি ৰোপণ, মুখ্য দ্বাৰ আৰু
ভোগঘৰ উন্মোচন কৰা হ’ব। দিনৰ ভাগত
শ্ৰী মদ্ভাগৱত ভ্ৰমণৰ শুভাৰম্ভ কৰা হ’ব।
উদ্বোধন কৰিব বিশিষ্টা সাংবাদিক এঞ্জেলা
চাংমায়ে। ইয়াৰ পিছতে শ্ৰী মদ্ভাগৱত স্থাপন
আৰু পাঠ কৰা হ’ব। সন্ধিয়া বঁটা বিতৰণী
অনুষ্ঠান অনুষ্ঠিত কৰা হ’ব। আনহাতে,
কাৰ্যসূচীৰ লগত সংগতি ৰাখি চুবুৰীৰ প্ৰতিটো
পৰিয়াল আৰু নামঘৰ প্ৰাংগণত বন্তি প্ৰজ্বলন
কৰা হ’ব। ইয়াৰ পিছতে আমন্ত্ৰিত অতিথিৰ
বন্তি প্ৰজ্বলন আৰু সম্বৰ্ধনা অনুষ্ঠান অনুষ্ঠিত
কৰা হ’ব। সন্ধিয়া ভোগ বিতৰণৰ পিছতে
নাগাৰা নাম কাৰ্যসূচী ৰূপায়ণ কৰা হ’ব।
অসমৰ খ্যাতনামা পাঠিকা বৈজয়ন্তী নাথ
তালুকদাৰৰ নাগাৰা নামৰ অনুষ্ঠানটি উদ্বোধন
কৰিব অৱসৰপ্ৰাপ্ত লেফটেনেণ্ট জেনেৰেল
তথা অসম চৰকাৰৰ সপ্তম বিত্তীয় আয়োগৰ
অধ্যক্ষ ৰাণা প্ৰতাপ কলিতাই। নিশাৰ ভাগত
অসম সংগীতেৰে অনুষ্ঠানৰ সামৰণি পৰিব।

 ৰঞ্জন পাঠক,‌ নাথ সাহিত্য সভা, অসমৰ সভাপতি
ড০ হৰ কুমাৰ নাথ, অসম সাহিত্য সভাৰ প্ৰাক্তন
কোষাধ্যক্ষ কিশোৰ কুমাৰ জৈন, অসম লেখিকা
সমাজৰ সভাপতি পদুমী গগৈ, নিখিল ৰাভা লেখিকা
সমাৰোহ সমিতিৰ মুখ্য উপদেষ্টা ড০ মলিনা দেৱী
ৰাভা, অসম‌ সাহিত্য সভাৰ প্ৰাক্তন সহকাৰী
সম্পাদক কমল কলিতা, পূৰ্বোত্তৰ ভাষা কেন্দ্ৰৰ
প্ৰাক্তন অধ্যক্ষ তাৰিণী কান্ত গোস্বামী, নাৰী কল্যাণ
মঞ্চ, অসমৰ সচিব প্ৰধান ড০ অসমী গগৈ, অখিল
ভাৰতীয় সাহিত্য পৰিষদৰ গুৱাহাটী জিলা সমিতিৰ
সভাপতি নিশুতি মজুমদাৰ, সাহিত্য সাধনা মঞ্চ,
অসমৰ মুখ্য উপদেষ্টা বিনয় কুমাৰ শৰ্মা, দক্ষিণ
কামৰূপ প্ৰেছ ক্লাবৰ উপদেষ্টা কমল চন্দ্ৰ মেধি,
বিশিষ্ট গীতিকাৰ-সুৰকাৰ ডিজেন কাকতি, প্ৰবীণ
লেখক দুৰ্গা প্ৰসাদ শৰ্মা, অসম জাতীয়তাবাদী যুৱ
ছাত্ৰ পৰিষদৰ কামৰূপ জিলা সমিতিৰ সভাপতি মদন
দাস, পৰাগজ্যোতি প্ৰকাশন, অসম‌ শিশু সাহিত্য
সমাজ, স্বেচ্ছাসেৱী অনুষ্ঠান "ৰং" আদি‌ দল-
সংগঠনে‌‌।‌

প্ৰজ্বলন, আৰিয়া প্ৰজ্বলন কৰা হ’ব। নিশাৰ ভাগত
নাগাৰা নাম পৰিৱেশন কৰিব অসমৰ জনপ্ৰিয়
পাঠকদ্বয় চণ্ডী পাটোৱাৰী আৰু উৎপল হালৈয়ে।
দ্বিতীয় দিনা উমৈহতীয়া কাৰ্যসূচীৰ লগতে নিশাৰ
ভাগত কাবেৰী নাট্যদলে নাট প্ৰদৰ্শন কৰিব।
আনহাতে, তৃতীয় তথা অন্তিম দিনা সন্ধিয়া অনুষ্ঠিত
কৰা হ’ব সাংস্কৃতিক কাৰ্যসূচী। অসমৰ জনপ্ৰিয়
কণ্ঠশিল্পী পাৰ্থপ্ৰতীম বৈশ্য আৰু প্ৰিয়ংকা কলিতাৰ
লগতে স্থানীয় শিল্পীয়ে।

ই-সংবাদ, দুমুনিচকী, ৫ ফেব্ৰুৱাৰীঃ কামৰূপ জিলাৰ
কমলপুৰ ৰাজহ চক্ৰৰ অন্তৰ্গত দুমুনিচকী বাথান গাঁৱ(ডেকা
চুবুৰী)ৰ সমাজকৰ্মী, বিশিষ্ট ব্যৱসায়ী, তেজপুৰ গুৱাহাটী
বাছ মালিক সন্থাৰ প্ৰাক্তন সভাপতি পৱন ডেকাৰ ৪
ফেব্ৰুৱাৰী মঙলবাৰে পুৱা গুৱাহাটী চিকিৎসা
মহাবিদ্যালয়ত মৃত্যু হয়। মৃত্যুৰ সময়ত তেওঁৰ বয়স
আছিল প্ৰায় ৬০ বছৰ। পৱন ডেকাৰ মৃত্যুত নিজ গাঁৱৰ
লগতে বৃহত্তৰ দুমুনিচকী অঞ্চলত গভীৰ শোকৰ ছাঁ পৰে।
তেওঁৰ মৃত্যুত কমলপুৰ সমষ্টিৰ বিধায়ক দিগন্ত কলিতা
আৰু বিজেপিৰ ৰাজ্যিক কাৰ্যনিৰ্বাহক কিৰণ চন্দ্ৰ কাকতিৰ
লগতে তেজপুৰ গুৱাহাটী বাছ মালিক সন্থাই গভীৰ শোক
প্ৰকাশ কৰিছে। জানিব পৰা মতে, তেওঁ মধুমেহ ৰোগৰ
লগতে কিডনী ৰোগত আক্ৰান্ত আছিল। যোৱা দুমাহ মান
ধৰি তেওঁ কিডনী ৰোগৰ ডাইলেছিছ কৰি আছিল গুৱাহাটী
চিকিৎসা মহাবিদ্যালয়ত। এনেদৰে চিকিৎসা কৰি থকাৰ
পিছত প্ৰায় ১০ দিন মান গুৱাহাটী চিকিৎসা মহাবিদ্যালয়ত
নিয়মীয়া চিকিৎসা গ্ৰহণ কৰি থকা অৱস্থাতে কালি পুৱা
তেওঁৰ মৃত্যু হোৱাৰ 

খবৰে ব্যথিত কৰি তুলিছে দুমুনিচকীৰ সকলো শ্ৰেণীৰ
লোকক। দুমুনিচকীৰ সমাজ জীৱনৰ অগ্ৰণী সৈনিক
হিচাপে জনাজাত পৱন ডেকা বৃহত্তৰ দুমুনিচকী দুৰ্গা
পূজা উদযাপন সমিতি, বৃহত্তৰ দুমুনিচকী ৰাস মহোৎসৱ
উদযাপন সমিতি, স্বেচ্ছাসেৱী সংগঠন ইউনাইটেড ইয়ুথ
চেণ্টাৰ, বাথান প্ৰাথমিক বিদ্যালয়, আঁহতগুৰি শিৱ মন্দিৰ
শৰাইঘাট, কদমতলী সত্ৰ নামঘৰ, দুমুনিচকী ব্যৱসায়ী
সন্থা আদি অনুষ্ঠান-প্ৰতিষ্ঠানৰ সৈতে জড়িত আছিল। পূব
কামৰূপ মহাবিদ্যালয়ৰ পৰা স্নাতক ডিগ্ৰী লাভ কৰা
পৱন ডেকাই প্ৰথমে টেণ্ট হাউচ আৰু ধান বনা মিল
পাতি স্বাধীন ব্যৱসায়ৰ সৈতে জড়িত হয়। পিছলৈ বাছ
ব্যৱসায়ৰ লগত জড়িত হয় পৱন ডেকা। বৰ্তমানৰ
দুমুনিচকী উচ্চতৰ মাধ্যমিক বিদ্যালয়ৰ প্ৰাক্তন ছাত্ৰ পৱন
ডেকা এগৰাকী আজন্ম সমাজ সংগঠক আছিল। পত্নীসহ
একমাত্ৰ পুত্ৰ সন্তানক এৰি থৈ যোৱা পৱন ডেকাৰ
মৃত্যুত বৃহত্তৰ দুমুনিচকী অঞ্চলৰ সকলো 
দল-সংগঠন আৰু অনুষ্ঠান-প্ৰতিষ্ঠানে গভীৰ শোক প্ৰকাশ
কৰি‌ছে।

বৰপেটা জিলাত জিলা পৰ্যায়ৰ খেল
মহাৰণৰ এটি মুহূৰ্ত



বৰহোলাত
ৰোগীৰ জীৱনক

লৈ হেতালি
ব্যক্তিগত

লেব’ৰেটৰীৰ

  পুথিভঁৰাল বৰ্ণবাক, আত্মবীক্ষণ মঞ্চৰ উদ্যোগত
‘গ্ৰন্থ ভিক্ষা আৰু গ্ৰন্থ সজাগতা’ অনুষ্ঠানৰ আয়োজন

 অইলৰ তেল চুৰি কাণ্ডৰ 
সৈতে জড়িত আৰু এজনক গ্ৰেপ্তাৰ

ই-সংবাদ, তিতাবৰ, ৫ ফেব্ৰুৱাৰীঃ
কাঠফুলাৰ দৰে গঢ়ি উঠা একাংশ ব্যক্তিগত
লেবৰেটৰীয়ে ৰোগীৰ ব্যক্তিগত জীৱনক লৈ
হেতালি খেলি বহু অনিয়ম সংঘটিত কৰি
অহাৰ বাতৰিয়ে সংবাদ মাধ্যমৰ বাতৰি
শিৰোনাম দখল কৰি অহাৰ সময়ত,
বৰহোলাত সংঘটিত এক ঘটনাই সৰ্বত্ৰে
প্ৰতিক্ৰিয়া সৃষ্টি কৰিছে। পোহৰলৈ অহা
ঘটনা মতে নাগিনিজুৰিৰ এগৰাকী প্ৰসূতি
মাতৃক স্বাস্থ্য পৰীক্ষাৰ বাবে ইয়াৰ
চাৰিআলিস্থিত এক ব্যক্তিগত লেবৰেটৰীলৈ
যোৱা ২৩ জানুৱাৰীত লৈ অনা হয়।
চিকিৎসকে দিয়া পৰামৰ্শ অনুসৰি উক্ত
লেবৰেটৰীত সম্পন কৰা পৰীক্ষাত
মহিলাগৰাকীৰ তেজৰ গ্ৰুপ  A পজিতিভ
চিনাক্ত কৰি ৰিপৰ্ট প্ৰদান কৰা হয়। উক্ত
ৰিপৰ্টৰ আধাৰত চিকিৎসকে মহিলাগৰাকীক
বিভিন্ন ৰোগৰ ঔষধ প্রদান কৰি চিকিৎসা
আৰম্ভ কৰে। কালি হঠাৎ মহিলাগৰাকীৰ
স্বাস্থ্যৰ অৱনতি ঘটাত স্থানীয় কাকডোঙা
ৰায়দাংজুৰী মিনি প্ৰাথমিক স্বাস্থ্য কেন্দ্ৰলৈ
পৰিয়ালৰ লোকে লৈ যোৱাত চিকিৎসকে
স্বাস্থ্য পৰীক্ষা কৰি তেজ পৰীক্ষাৰ কৰে।
চাঞ্চল্যকৰ কথা এয়ে যে  চৰকাৰী
চিকিৎসালয়ত পৰীক্ষা কৰা ৰিপৰ্ট অনুসৰি
মহিলাগৰাকীৰ তেজৰ গ্ৰুপ 0+পজিটিভ বুলি
কোৱা হৈছে। দুটা পৰীক্ষাগাৰত ৰোগীৰ
পৃথক তেজৰ গ্ৰুপ চিনাক্ত হোৱা ঘটনা
পোহৰলৈ অহাত আজি বৃহত্তৰ অঞ্চলটোত
ব্যাপক প্ৰতিক্ৰিয়া সৃষ্টি হোৱাৰ লগতে
কোনটো পৰীক্ষা সত্য সেই সম্পৰ্কত প্ৰশ্ন
উত্থাপন হৈছে। ৰোগীৰ জীৱনক লৈ হেতালি
খেলা এনে ঘটনাৰ তদন্তৰ দাবীত সৰৱ হৈ
পৰা সচেতন ৰাইজে সমজিলা প্ৰশাসনৰ
জৰুৰী পদক্ষেপ দাবী কৰিছে। ৰোগীৰ তেজৰ
শুদ্ধ ৰিপৰ্ট দিব নোৱাৰা এনে লেবৰেটৰীৰ
অন্য ৰিপৰ্ট কিমানদূৰ সত্য হ'ব সেয়া
সহজেই অনুমেয়।কৃষি প্ৰধান অঞ্চলটোৰ
জনতাক চিকিৎসাৰ নামত প্ৰতাৰণা কৰি অহা
এনে ঘটনা পোহৰলৈ অহাৰ পাছতো জাতীয়
সংগঠনসমূহে গ্ৰহণ কৰা ৰহস্যজনক নীৰৱতা
সমান্তৰালভাৱে চৰ্চিত হৈছে। উল্লেখযোগ্য যে
বৰহোলাত একাংশ চৰকাৰী চিকিৎসকে
ব্যক্তিগত মুনাফা অর্জনৰ স্বাৰ্থত ব্যক্তিগত
ক্ষেত্ৰত সময় দিয়াৰ বহু অভিযোগ উত্থাপিত
হৈ আহিছে।অঞ্চলটোত বহু কেইটা বিভাগৰ
বিভাগীৰ চিকিৎসক নথকাৰ পাছতো কেৱল
মাত্ৰ কমিছনৰ বাবে ব্যক্তিগত পৰীক্ষাগাৰলৈ
ৰোগীক প্ৰেৰণ কৰি অহা ঘটনা সম্প্ৰতি
পোহৰলৈ আহিছে।

ই-সংবাদ, মিৰ্জা, ৫ ফেব্ৰুৱাৰীঃ পলাশবাৰী আৰক্ষী
থানাৰ অন্তৰ্গত বৰপ্ৰতিমা-ফুলগুৰিত সংঘটিত হয় মানৱ
সমাজক কলংকিত কৰা এক জঘন্য ঘটনা। এগৰাকী
বিবাহিত পুৰুষৰ কামনাৰ বলি হৈ অন্তঃসত্বা হয়
এগৰাকী কম বয়সীয়া বিধৱা মহিলা। ঘটনাৰ বিৱৰণী
মতে, পলাশবাৰী থানাৰ অন্তৰ্গত বৰফুলগুৰিৰ বাসুদেৱ
দাস নামৰ এগৰাকী বিবাহিত পুৰুষে বৰপতিমাৰ
এগৰাকী বিধৱা মহিলাক বিয়া কৰোৱাৰ প্ৰলোভন দি
যৌন সম্পৰ্ক কৰে। ফলত নিঠৰুৱা মহিলাগৰাকী আঠ
মাহৰ অন্তঃসত্বা হয়। এই কথা মহিলাগৰাকীয়ে
বাসুদেৱক জনায় যদিও বাসুদেৱে এই বিষয়টো গুৰুত্ব
নিদিলে। ফলত উপায়হীন হৈ এই কথা ফাদিল কৰাৰ
কথা প্ৰকাশ কৰে। তেনে ক্ষেত্ৰত বাসুদেৱৰ পৰিয়ালৰ
লোকে ফোনযোগে মহিলাগৰাকীক ধনৰ জৰিয়তেই
বিষয়টো মীমাংসা কৰাৰ কথা কয় যদিও মহিলাগৰাকীয়ে
এই কথা মানিবলৈ অস্বীকাৰ কৰে। এই সমগ্ৰ ঘটনা
স্থানীয় ৰাইজক অৱগত কৰাত ঘটনাটো পোহৰলৈ
আহে। এই সন্দৰ্ভত যোৱা নিশা বৰফুলগুৰি 
সত্ৰত পূৰ্ণ চন্দ্ৰ দাসৰ সভাপতিত্বত এখন ৰাজহুৱা সভা
অনুষ্ঠিত  কৰা হয়। সভাত বাসুদেৱ দাসে এই জঘন্য
ঘটনাৰ কথা

 পলাশবাৰীৰ ফুলগুৰি-বৰপ্ৰতিমাত
কামনাৰ বলি হৈ অন্তঃসত্বা বিধৱা মহিলা

ই-সংবাদ বিশেষ, কমলাবাৰী, ৫ ফেব্ৰুৱাৰীঃ নামনি
মাজুলীৰ ভালুকমৰাত ২০২৪ চনৰ ৪ ফেব্ৰুৱাৰীত
প্ৰতিষ্ঠা লাভ কৰা ‘পুথিভঁৰাল বৰ্ণবাক আৰু আত্মবীক্ষণ
মঞ্চ’ৰ প্ৰথম প্ৰতিষ্ঠা দিৱসৰ লগত সংগতি ৰাখি অহা
১০ ফেব্ৰুৱাৰীত এলানি গ্ৰন্থ ভিক্ষা আৰু গ্ৰন্থ সজাগতা
অনুষ্ঠানৰ আয়োজন কৰা হৈছে। উক্ত গ্ৰন্থ ভিক্ষা কাৰ্যসূচী
১০ ফেব্ৰুৱাৰীত নামনি মাজুলী অৰুণোদয় উচ্চ মাধ্যমিক
বিদ্যালয়ত পুৱা দহ বজাত আৰম্ভ হ'ব আৰু উজনি
মাজুলীৰ জেংৰাইমুখ মহাবিদ্যালয়ত সামৰণি পৰিব। উক্ত
গ্ৰন্থ ভিক্ষা কাৰ্যসূচীত মাজুলী মহাবিদ্যালয়,

ই-সংবাদ, দুলীয়াজান, ৫ ফ্ৰেব্ৰুৱাৰীঃ যোৱা ৩০
জানুৱাৰীৰ নিশা অইল ইণ্ডিয়া লিমিটেডৰ
দুলীয়াজানস্থিত টেংক ফাৰ্মৰ পৰা ডিগবৈ
ৰিফেইনেৰীলৈ খাৰুৱা তেল পৰিবাহী এডাল পাইপ
লাইনত ভাল্ব স্থাপন কৰি তেল চুৰি কাণ্ডৰ সৈতে
জড়িত আৰু দুজন লোকক দুলীয়াজান আৰক্ষীয়ে
গ্ৰেপ্তাৰ কৰিবলৈ সক্ষম হৈছে। জানিব পৰা মতে¸
দুলীয়াজান থানাৰ পৰিদৰ্শক বিষয়া ভাস্কৰ শইকীয়াৰ
নেতৃত্বত গোপন তথ্যৰ ভিত্তিত অভিযান চলাই কালি
নিশা ভাদৈ আৰক্ষী চকীৰ অধীনস্থ ১ নং কেৰেকনী
গাঁৱৰ প্ৰয়াত ৰামেশ্বৰ হাজৰিকাৰ পুত্ৰ নিৰঞ্জন
হাজৰিকা (৫৩)ক তিনিচুকীয়া ৰে’লৱে ষ্টেচনৰ
সমীপত গ্ৰেপ্তাৰ কৰে। আনহাতে, আজি সন্ধিয়া
খাৰুৱা তেল চুৰি চক্ৰটোৰ অন্যতম সদস্য গোপাল
বৰ্মনক দুলীয়াজান আৰক্ষীৰ অভিযানকাৰী দলটোৱে
ডিব্ৰুগড়ৰ লাহোৱালৰ পৰা গ্ৰেপ্তাৰ কৰে। জানিব পৰা

পূব মাজুলী মহাবিদ্যালয়, ৰঙাচাহী মহাবিদ্যালয়,
পীতাম্বৰ দেৱ গোস্বামী মহাবিদ্যালয়ক প্ৰথম পৰ্যায়ত
সামৰি লোৱা হ'ব বুলি পুথিভঁৰাল বৰ্ণবাক আৰু
আত্মবীক্ষণ মঞ্চৰ সঞ্চালক যতীন্দ্ৰনাথ মুদৈয়ে
জানিবলৈ দিছে। উক্ত পুথিভঁৰাল বৰ্ণবাক আৰু
আত্মবীক্ষণ মঞ্চৰ পৰা সেইদিনা জেংৰাইমুখলৈ গ্ৰন্থ
সজাগতাৰ উদ্দেশ্যে এটা প্ৰতীকি সমদল উলিওৱাৰো
সিদ্ধান্ত গ্ৰহণ কৰা হৈছে। উক্ত গ্ৰন্থ সজাগতা সমদলত
মাজুলীৰ গ্ৰন্থপ্ৰেমী ৰাইজক অংশগ্ৰহণ কৰিবলৈ
যতীন্দ্ৰনাথ মুদৈয়ে অনুৰোধ জনাইছে।

 মতে, ধৃত গোপাল বৰ্মনৰঘৰ ধুবুৰীৰ চাপৰত।
উল্লেখ্য যে বিগত ৩০ জানুৱাৰীৰ নিশা অইলৰ
নিৰাপত্তাৰক্ষী বাহিনীয়ে অভিযান চলাই
দুলীয়াজানৰ বৰুৱা তিনিআলিৰ সমীপত ১২ হাজাৰ
কিলোলিটাৰ খাৰুৱা তেল চালকসহ এখন চোৰাং
টেংকাৰ জব্দ কৰিছিল। জব্দ হোৱা এ এছ-০৬ এ
চি-৫১৩৯ নম্বৰৰ টেংকাৰখনৰ ধৃত চালকৰ
স্বীকাৰোক্তিৰ ভিত্তিত নিশাই অইল নিৰাপত্তাৰক্ষী
আৰু আৰক্ষীৰ ভাদৈ পাঁচআলিৰ সমীপৰ এটা
ষ্টীলৰ সামগ্ৰী বনোৱা কাৰাখানাত অভিযান চলাই
ডিগবৈ দুলীয়াজান পথৰ দাঁতিত থকা খাৰুৱা তেল
পৰিবাহী পাইপত স্থাপন কৰা এটা ভাল্ব চিনাক্ত
কৰে। জনচক্ষুত ধূলি দিয়াৰ বাবে স্থাপন কৰা উক্ত
ষ্টীল কাৰাখানাটোৰ স্বত্ত্বাধিকাৰী আছিল ধৃত নিৰঞ্জন
হাজৰিকা। ইতিমধ্যে নিৰঞ্জন হাজৰিকাক দুলীয়াজান
আৰক্ষীয়ে জে’ললৈ প্ৰেৰণ কৰিছে।

অস্বীকাৰ কৰে। কিন্তু তেওঁৰ পৰিয়ালবৰ্গই
মহিলাগৰাকীৰ সৈতে পতা কথাৰ ফোন ৰেকৰ্ডিং
ৰাজহুৱাভাৱে শুনাই দিয়ে। তেনেক্ষেত্ৰত এই জঘন্য
ঘটনাত যে বাসুদেৱ জড়িত তাৰ স্বৰূপ ওলাই পৰে।
শেষত এই ঘটনাৰ বিচাৰ আইনী প্ৰক্ৰিয়াৰে চলোৱাৰ
বাবে ৰাইজে বাসুদেৱক পলাশবাৰী আৰক্ষীৰ হাতত
চমজাই দিয়ে। এই সন্দৰ্ভত পলাশবাৰী আৰক্ষী থানাত
ভুক্তভোগী মহিলাগৰাকীয়ে এখন এজাহাৰ দাখিল
কৰে। খবৰ মতে, ভুক্তভোগী মহিলাগৰাকী
শাৰীৰিকভাৱে অক্ষম। ইয়াৰে সুযোগ লৈ বাসুদেৱে
চলাই যায় এনেধৰণৰ অনৈতিক কাৰ্য। আনহাতে,
আজি অঞ্চলটোৰ ৰাইজে এই মহিলাগৰাকীক ন্যায়
দিয়াৰ বাবে পলাশবাৰী আৰক্ষী থানাত উপস্থিত হয়।
আৰক্ষীয়ে এই বিষয়টো কি হিচাপে লয় সেয়া সময়ত
লক্ষণীয় হ'ব। অৱশ্যে আইনী তদন্ততহে এই ঘটনাৰ
প্ৰকৃত ৰহস্য ওলাই পৰিব। উল্লেখ্য যে, এই
মহিলাগৰাকীৰ এটি শিশুও আছে। আনহাতে, এই
ঘটনাৰ কথা অঞ্চলটোৰ মহিলা সমিতিয়ে আজি
বিধায়ক হেমাংগ ঠাকুৰীয়াকো অৱগত কৰি দোষীক
শাস্তি দিয়াৰ দাবী জনায়। লগতে নিঠৰুৱা
মহিলাগৰাকীক নিৰাপত্তাৰ দাবী তোলে।

চৰকাৰী হাস্পতালত
সুকীয়া হ’ল তেজৰ গ্ৰুপ



 । 
বেতবাৰীৰ লোহাৰ ডেম্পত 

আৰক্ষীৰ অভিযান, বিলাসী গাড়ী জব্দ 

ধেমাজি জিলা প্ৰশাসনৰ উদ্যোগত
‘উওৰণ- এক নতুন দিগন্তৰ দিশে’ অনুষ্ঠান 

ই-সংবাদ, শিৱসাগৰ, ৫ ফেব্ৰুৱাৰীঃ শিৱসাগৰৰ
একাংশ লোহাৰ ডেম্পত নথি-পত্ৰ বিহীন গাড়ী,
চুৰি গাড়ী, চুৰি কাণ্ডত ব্যৱহৃত গাড়ী কাটি তাৰ
বিভিন্ন যন্ত্ৰ পাতি বিক্ৰী কৰি অহাৰ অভিযোগ
বিভিন্ন সময়ত উত্থাপন হৈ আহিছে। একাংশ অসাধু
ব্যৱসায় চক্ৰই পৰিবহণ বিভাগ, প্ৰশাসনৰ নীতি-
নিৰ্দেশনা ভৰিৰে মোহাৰি অবৈধভাৱে ডেম্প খুলি
ৰমৰমীয়া বেহা চলাই অহাৰ অভিযোগ উঠি অহাৰ
সময়তে শিৱসাগৰ সদৰ আৰক্ষীয়ে আজি অৰ্তকিতে
চলায় অভিযান। শিৱসাগৰ বেতবাৰীৰ ঘিলাগুৰিৰ
ভাইটি এ আহমেদৰ ডেম্প তথা Car Scrapত
আৰক্ষীয়ে অভিযান চলাই এখন বিলাসী গাড়ী জব্দ
কৰে। সদৰ থানাৰ উপ-পৰিদৰ্শক ৰাজীৱ আহমেদৰ
নেতৃত্বত যোৱা এটা দলে  এ এছ-০৯ এ-০০০৮
নম্বৰৰ স্কৰপিঅ' গাড়ীখন জব্দ কৰে। লগতে ভাইটি
আহমেদক থানালৈ মাতি জেৰা চলায়। আৰক্ষীৰ
সূত্ৰৰ মতে, গৰু চুৰি কাণ্ডত ব্যৱহাৰ কৰা হৈছিল
স্ক'ৰপিঅ' গাড়ীখন। লক্ষণীয় যে কোনো গাড়ী
স্ক্ৰেপত দিবলৈ হ'লে সেই গাড়ীখনৰ কৰ-কাটল

ই-সংবাদ, ধেমাজি, ৫ ফেব্ৰুৱাৰীঃ ধেমাজি জিলা
প্ৰশাসনৰ উদ্যোগত আৰু জিলা স্বাস্থ্য সমিতিৰ
সহযোগত "উওৰণ -এক নতুন দিগন্তৰ দিশে"
ধেমাজি স্বাস্থ্য ভৱনত এক অনুষ্ঠান অনুষ্ঠিত হৈ
যায়। অনুষ্ঠানত Promoting Physical And
Mental Wellness- ক মূল বিষয় বস্তু হিচাপে লৈ
আৰম্ভ কৰা নতুন পদক্ষেপৰ জৰিয়তে জিলাখনত
জনসাধাৰণৰ মানসিক আৰু শাৰীৰিক সুস্বাস্থ্য অটুট
থাকিবৰ বাবে যোগা অনুশীলনৰ লগতে সুস্বাস্থ্যৰ
বাবে খাব লগা খাদ্য, স্বাস্থ্য সন্মত সু-অভ্যাস

সকলো পৰিবহণ বিভাগত জমা দিব লাগিব। জিলা
পৰিবহণ বিষয়া কাৰ্যালয়ৰ অনুমতিৰ পিছতহে
গৰাকীয়ে দিব পাৰিব Scrap ত। অথচ উক্ত স্ক্ৰপিঅ'
গাড়ীখনৰ স্ক্ৰেপত দিব পৰাকৈ নথি-পত্ৰ নাছিল।
তথাপি কিয় ভইটিয়ে ডেম্পত সেই গাড়ীখন ক্ৰ‌য়
কৰি ল’লে তাক লৈ ৰহস্যৰ সৃষ্টি হৈছে। উল্লেখ্য যে
গৰু চুৰি কাণ্ডত চুৰি চক্ৰই আজিকালি স’ততে
ব্যৱহাৰ কৰে বিলাসী বাহন। তেনেস্থলত ঘিলাগুৰিৰ
এটা ডেম্পৰ পৰা এখন বিলাসী গাড়ী জব্দ কৰা
ঘটনাই বহু প্ৰশ্নৰ অৱতাৰণা কৰিছে ৰাইজৰ মাজত।

ইত্যাদিৰ বিষয়ে বিতংভাৱে আলোচনা কৰা হয়।
আজিৰ অনুষ্ঠানত জিলা আয়ুক্ত ৰাহুল সুৰেশ জাৱীৰ,
স্বাস্থ্য বিভাগৰ অতিৰিক্ত জিলা আয়ুক্ত ড০ সঞ্জীব
কুমাৰ ফুকন, যুটীয়া স্বাস্থ্য সঞ্চালক ডাঃ কুলেন চন্দ্ৰ
বৰগোঁহাই, জ্যেষ্ঠ চিকিৎসা বিষয়া ডাঃ জে.এম.
প্ৰসাদ, ডাঃ সুভাষ সেন, ডাঃ লুকুমনি দত্ত, জিলা
প্ৰকল্প প্ৰবন্ধক এঞ্জেলিনা চাংমাই, ডায়েটিছিয়ান দলি
চুতীয়া, কাউন্সেলৰ পৰিশ্মিতা চুতীয়া, নিচামুক্তি কেন্দ্ৰ,
জ্যেষ্ঠ কুঞ্জৰ প্ৰতিনিধিৰ লগতে ধেমাজি নগৰ
প্ৰাথমিক বিদ্যালয়ৰ ছাত্ৰ-ছাত্ৰীয়ে অংশগ্ৰহণ কৰে।

ই-সংবাদ, ধেমাজি, ৫ ফেব্ৰুৱাৰীঃ অসমৰ অন্যতম
প্রাচীন ঐতিহ্যপূর্ণ জনগোষ্ঠী সোণোৱাল
কছাৰীসকলে নিজা ভাষা-সংস্কৃতিৰে সমৃদ্ধ হৈ
বর্তমান পর্যন্ত অসমীয়া জাতি, অসমৰ সৰ্বাংগীন
উন্নতিৰ হকে ঐক্য আৰু শান্তিৰ বাৰে কাম কৰি
আহিছে। বৃহত্তৰ অসমীয়া জাতিৰ অন্যতম প্রধান
অংগ সোণোৱাল কছাৰীসকলৰ সমাজ জীৱনৰ
স'তে সংপৃক্ত ভাষা-সাহিত্য-সংস্কৃতিৰ চৰ্চা আৰু
সাধনাৰ গতিধাৰাক অধিক উন্নত, প্রাণৱন্ত আৰু
সৃষ্টিশীল কৰাৰ প্রয়াসেৰে ২০১৭ চনৰ ১৩ মে'ত
ডিব্ৰুগড়ত গঠিত হৈছিল সোণোৱাল কছাৰী সাহিত্য
সভা। সোণোৱাল কছাৰী সাহিত্য সভাই জন্ম লগ্নৰে
পৰা সোণোৱাল কছাৰীৰ সমাজ, ভাষা-সাহিত্য-
সংস্কৃতি আদি বিভিন্ন দিশত জাতিটোৰ উত্তৰণৰ
বাবে ইতিমধ্যে কাম কৰি আহিছে। ইতিবাচক কর্ম
সম্পাদন কৰাৰ উপৰি আন বহু পৰিকল্পনা গ্রহণ
কৰিছে। এইক্ষেত্ৰত সোণোৱাল কছাৰী সাহিত্য
সভাৰ এইবাৰ দ্বিতীয় সংখ্যক অধিৱেশনখনি
ধেমাজি জিলা সেণোৱাল কছাৰী সাহিত্য সভাৰ
সৌজন্যত ধেমাজিবাসীৰ আতিথ্যত ৭, ৮ আৰু ৯

ফেব্ৰুৱাৰীত তিনিদিনীয়া বর্ণাঢ্য কাৰ্যসূচীৰে ধেমাজি
বাটঘৰীয়াৰ আমোলগুৰিত আয়োজন কৰিবলৈ
লোৱা হৈছে। সোণোৱাল কছাৰী সাহিত্য সভাৰ
কেন্দ্ৰীয় সভাপতি মোহন সোণোৱাল, প্ৰধান
সম্পাদক মৃদুল সোণোৱাল, জিলা সভাপতি ডাঃ
পূণ্য বৰুৱা, সম্পাদক কল্পজিৎ সোণোৱাল আৰু
অভ্যৰ্থনা সমিতিৰ সভাপতি টংকেশ্বৰ সোণোৱাল,
কাৰ্যকৰী সভাপতি ড° লব ৰাম সোণোৱালে
জনোৱা মতে প্ৰথম দিনা ভোগালী সমন্বয় ক্ষেত্র
আৰু মূল তোৰণ উদ্বোধন, সোণোৱাল কছাৰী
সাহিত্য সভাৰ পতাকা উত্তোলন, সহযোগী
জিলাসমূহৰ পতাকা উত্তোলন, চাৰিমুখীয়া চাকি
প্রজ্বলন, স্মৃতি তর্পণ, গছপুলি ৰোপণ, সোণোৱাল
কছাৰীসকলৰ পৰম্পৰাগত গৃহ উদ্বোধন, সোঁৱৰণী
গ্রন্থ উদ্বোধন, সোণোৱাল কছাৰী স্বায়ত্তশাসিত
পৰিষদৰ উদ্যোগত প্রদর্শনী আৰু সোণোৱাল
কছাৰীসকলৰ পৰম্পৰাগত খাদ্যমেলা উদ্বোধন,
বাণিজ্যমেলাৰ দ্বাৰ উদ্বোধন, মূল মঞ্চ উদ্বোধন,
প্রতিনিধি শিৱিৰ উদ্বোধন আৰু নাম পঞ্জীয়ন,
সাহিত্য প্ৰতিযোগিতা, সোণোৱাল কছাৰী গাঁৱৰ

সমাজ উত্তৰণত পাঠেক, গীতঘাই, বাৰিক আৰু
শিক্ষকসকলৰ ভূমিকা শীর্ষক আলোচনা চক্র,
সোণোৱাল কছাৰী সাহিত্য সভাৰ অন্তিমখন
কার্যনির্বাহক সভা, জনগোষ্ঠীয় সাজ-পাৰ
প্রতিযোগিতা অনুষ্ঠিত হ'ব। দ্বিতীয় দিনা আলোচনা
চক্ৰ, সাংস্কৃতিক অনুষ্ঠান, সোণোৱাল কছাৰী সাহিত্য
সভাৰ প্রতিনিধি সভা, অসম ভিত্তিক চিত্রাংকন
প্রতিযোগিতা, সোণোৱাল কছাৰী জনগোষ্ঠীয় লোক-
কৃষ্টি প্ৰদৰ্শন, জনগোষ্ঠীয় সাহিত্য সভ্য সম্মিলন
আৰু গ্রন্থ উন্মোচন, সোণোৱাল কছাৰী সাহিত্য সভা
পত্রিকা' (কাব্য সংখ্যা) উন্মোচন, শিল্পী বেঞ্জামিন
সোণোবাল সোঁৱৰণী জনগোষ্ঠীয় সাংস্কৃতিক সন্ধিয়া।
তৃতীয় দিনা সাংস্কৃতিক শোভাযাত্রা অনুষ্ঠিত কৰিব।
অংশগ্ৰহণ কৰিব অভিনেতা অৰুণ হাজৰিকা,
অংশুমান‌ ভূঞাই।মুকলি সভা আৰু বঁটা প্রদান
অনুষ্ঠান, সন্ধিয়া আমন্ত্রিত শিল্পীৰ দ্বাৰা সাংস্কৃতিক
সন্ধিয়াত গীত পৰিৱেশন কৰিব কণ্ঠশিল্পী কৃষ্ণমণি
চুতীয়া, জয়ন্ত সোণোৱালে। অঞ্চলৰ মহিলাসকলে
১৫ হাজাৰ অতিথিত আদৰিবলৈ অধিৱেশন স্থলীতে
আজি পিঠা-পনা প্ৰস্তুত কৰে।

সোণোৱাল কছাৰী সাহিত্য সভাৰ ধেমাজি অধিৱেশনৰ প্ৰস্তুতি

 লাহৰীঘাট শিক্ষা খণ্ডৰ
দক্ষিণ লেংৰিবড়ী প্ৰাথমিক
বিদ্যালয়ত আজিৰ পৰা
আৰম্ভ হৈছে গুণোৎসৱ

ই-সংবাদ, লাহৰীঘাট, ৫ ফেব্ৰুৱাৰীঃ মৰিগাঁও
জিলাৰ লাহৰীঘাট শিক্ষা খণ্ডৰ অন্তৰ্গত দক্ষিণ
লেংৰিবড়ী প্ৰাথমিক বিদ্যালয়ত আজিৰে পৰা
আৰম্ভ হৈছে গুণোৎসৱ। আজিৰ গুণোৎসৱত
নিৰীক্ষক হিচাপে উপস্থিত থাকে ধিং
মহাবিদ্যালয়ৰ ৰাজনীতি বিজ্ঞান বিভাগৰ
সহকাৰী অধ্যাপক ৰনজিত বৰদলৈ। পুৱা ৯
বজাত নিৰীক্ষক আহি উপস্থিত হোৱাৰ
পিছতেই আৰম্ভ হয় গুণোৎসৱৰ কাৰ্যসূচী।
কাৰ্যসূচীৰ প্ৰথমেই প্ৰাতসভা অনুষ্ঠিত কৰে
বিদ্যালয় খনৰ প্ৰধান শিক্ষক ইমৰাণ হুছেইনৰ
লগতে শিক্ষক-শিক্ষয়িত্ৰীয়ে। তেওঁলোকক
সহযোগ কৰে বিদ্যালয় পৰিচালনা সমিতিৰ
সদস্যসকলৰ লগতে সমাজৰ গণ্য মান্য
ব্যক্তিসকলে। ইয়াৰ পিছতে সমাজ সেৱক
আনিচুৰ ৰহমানে গছপুলি ৰোপণ কৰে৷
তেওঁক সহযোগ কৰে পৰীক্ষা নিৰীক্ষক
ৰণজিৎ বৰদলৈয়ে। ইয়াৰ পিছতেই
গুণোৎসৱৰ পৰীক্ষাৰ কাম আৰম্ভ কৰে
নিৰীক্ষক ৰণজিৎ বৰদলৈয়ে৷

চুৰি কাণ্ডত ব্যৱহৃত গাড়ী কাটি বিভিন্ন যন্ত্ৰ পাতি আদি বিক্ৰী

প্ৰিমিয়াৰ ক্লাব চেম্পিয়নশ্বিপ

চেম্পিয়নছ ট্ৰফীৰ পূৰ্বে টীম
ইণ্ডিয়াৰ জাৰ্চি মুকলি বিচিচিআইৰ

ই-সংবাদ, শুৱালকুছি, ৫ ফেব্ৰুৱাৰীঃ খেল
মহাৰণ ২.০ৰ অধীনত কামৰূপ জিলাৰ
জিলা পৰ্যায়ৰ প্ৰতিযোগিতাসমূহ আজিৰে
পৰা ৭ ফেব্ৰুৱাৰীলৈ শুৱালকুছিৰ মহাবাহু
ব্ৰহ্মপুত্ৰৰ পাৰৰ সেউজ বালিচৰৰ মাধৱ
ক্ষেত্ৰত আৰম্ভ হৈছে। কামৰূপ জিলা
আয়ুক্ত দেৱ কুমাৰ মিশ্ৰই অলিম্পিক শিখা
প্ৰজ্বলন কৰি প্ৰতিযোগিতাৰ শুভাৰম্ভ কৰে।
কামৰূপ জিলাৰ ৬টা সমষ্টি হাজো-
শুৱালকুছি, পলাশবাৰী, ছমৰীয়া, বকো,
কমলপুৰ আৰু ৰঙিয়াৰ পৰা ১২৫০ গৰাকী
খেলুৱৈয়ে এই প্ৰতিযোগিতাত অংশগ্ৰহণ
কৰিছে। জিলা প্ৰশাসন আৰু জিলা ক্ৰীড়া
বিষয়া কাৰ্যালয়ৰ সহযোগত ৫ৰ পৰা ৭
ফেব্ৰুৱাৰীলৈ মাধৱ ক্ষেত্ৰত এথলেটিকছ,
কাবাডী আৰু ভলীবলৰ প্ৰতিযোগিতা
অনুষ্ঠিত হ’ব। নতুনকৈ অন্তৰ্ভুক্ত হোৱা
বেডমিণ্টন আৰু দবা প্ৰতিযোগিতা
শুৱালকুছি গান্ধী আশ্ৰম প্ৰাংগনত, ফুটবল
প্ৰতিযোগিতা শুৱালকুছি উচ্চতৰ মাধ্যমিক
বিদ্যালয়ৰ খেলপথাৰত অনুষ্ঠিত হ’ব। ৭
ফেব্ৰুৱাৰীৰ পুৱা ৮ বজাত মাধৱ ক্ষেত্ৰৰ পৰা
শিঙিমাৰীলৈ আৰু শিঙিমাৰীৰ পৰা পুনৰ
মাধৱ ক্ষেত্ৰলৈ চাইক্লিং প্ৰতিযোগিতা
অনুষ্ঠিত হ’ব। খেল মহাৰণক লৈ
ক্ৰীড়াপ্ৰেমীৰ মাজত দেখা গৈছে আনন্দ।

শুৱালকুছিৰ
ব্ৰহ্মপুত্ৰৰ বালিচৰত

আৰম্ভ হ’ল
খেল মহাৰণ ২.০

নতুন দিল্লী, ৫ ফেব্ৰুৱাৰীঃ ১৯ ফেব্ৰুৱাৰীৰ পৰা
আৰম্ভ হ’ব চেম্পিয়নছ ট্ৰফী। কিন্তু প্ৰতিযোগিতা
আৰম্ভ হোৱাৰ পূৰ্বেই ভাৰতীয় দলক লৈ চলিছে
একাধিক আলোচনা। আঘাতৰ বাবে পেচ বলাৰ
যশপ্ৰীত বুমৰাহৰ প্ৰদৰ্শনক লৈ ক্ৰমাৎ অনিশ্চয়তা
বৃদ্ধি পাইছে। আনহাতে, ইংলেণ্ডৰ বিৰুদ্ধে
এদিনীয়া শৃংখলাত শেষ মুহূৰ্তত স্থান লাভ কৰি
স্পিনাৰ বৰুণ চক্ৰৱৰ্তীয়ে চেম্পিয়নছ ট্ৰফীৰ চূড়ান্ত
দলত সুযোগ পোৱাৰ ওচৰ চাপিছে।
বিশেষজ্ঞসকলৰ মতে আঘাতপ্ৰাপ্ত বুমৰাহৰ সলনি
বৰুণ চক্ৰৱৰ্তীক ভাৰতীয় দলত অন্তৰ্ভুক্ত কৰা হ’ব
পাৰে। ইফালে, চেম্পিয়নছ ট্ৰফী আৰম্ভ হোৱাৰ
পূৰ্বে বৃহস্পতিবাৰে ইংলেণ্ডৰ বিৰুদ্ধে ভাৰতে
প্ৰথমখন এদিনীয়া মেচ খেলিব। ইয়াৰ পূৰ্বে
বিচিচিআইয়ে ভাৰতৰ নতুন এদিনীয়া জাৰ্চিৰ ছবি
ছ’চিয়েল মিডিয়াত প্ৰকাশ কৰিছে। টিম ইণ্ডিয়াৰ
খেলুৱৈসকলে নতুন জাৰ্চি পিন্ধি ফটোশ্বুটৰ বাবে
পোজ দিয়া ফটো ইতিমধ্যে ভাইৰেল হৈ পৰিছে।
অনুৰাগীসকল নতুন জাৰ্চিক লৈ উৎসাহিত হৈ
পৰিছে। বহুতৰে মতে এডিডাছে নিৰ্মাণ কৰা এই

নতুন কিটটোৱেই এতিয়ালৈকে সৰ্বশ্ৰেষ্ঠ। এইবাৰৰ
নীলা ৰং পূৰ্বৰ কিটতকৈ অধিক আকৰ্ষণীয় বুলি
বিবেচিত হৈছে। কান্ধৰ ওচৰৰ ডিজাইনটোও সলনি
কৰা হৈছে, য’ত আগতে কমলা ৰঙৰ ব্যৱহাৰ কৰা
হৈছিল, এতিয়া ইয়াৰ ঠাইত ভাৰতীয় পতাকাৰ ৰং
লোৱা হৈছে। ইয়াৰ উপৰিও জাৰ্চিৰ প্ৰান্তত কমলা
ৰঙৰ পৰিৱৰ্তে বগা ৰেখা সংযোজন কৰা হৈছে, যিয়ে
ক্ৰিকেট অনুৰাগীৰ দৃষ্টি আকৰ্ষণ কৰিছে। কান্ধ আৰু
হাতৰ বাউসীৰ কমলা ৰং সম্পূৰ্ণৰূপে আঁতৰাই
পেলোৱা হৈছে। বিচিচিআইয়ে এতিয়ালৈকে
আনুষ্ঠানিকভাৱে চেম্পিয়নছ ট্ৰফীৰ বাবে কোনো
নিৰ্দিষ্ট জাৰ্চি মুকলি কৰা নাই যদিও এই জাৰ্চিৰ
সৈতেই ভাৰতীয় দলটোৱে খেলপথাৰত নামিব বুলি
ধাৰণা কৰা হৈছে। অৱশ্যে আইচিচিৰ নিয়ম অনুসৰি
চেম্পিয়নছ ট্ৰফীৰ জাৰ্চিত কিছু সালসলনি কৰা হ’ব।
জাৰ্চিৰ সোঁফালে আয়োজক দেশ পাকিস্তানৰ নামৰ
লগতে আইচিচিৰ ল’গ’ সংযোজন কৰাৰ বিপৰীতে
পৃষ্ঠপোষক ড্ৰিম একাদশৰ ল’গ’ আঁতৰোৱা হ’ব।
ইতিমধ্যে এই নতুন জাৰ্চিক লৈ অনুৰাগীৰ মাজত
উত্তেজনা বিয়পি পৰিছে।

অনিশ্চিত বুমৰাহৰ উপস্থিতি, চেম্পিয়নছ ট্ৰফীত স্থান পাব পাৰে বৰুণে 

ভাৰত-ইঁংলেণ্ডৰ এদিনীয়া শৃংখলাৰ পূৰ্বে নেটত কঠোৰ অনুশীলনত ব্যস্ত বিৰাট কোহলি

খেল মহাৰণৰ নগাঁও জিলাৰ
সাঁতোৰৰ বাছনি প্ৰতিযোগিতা সম্পন্ন
ই-সংবাদ ক্ৰীড়া সেৱা, নগাঁও, ৫ ফেব্ৰুৱাৰীঃ
অসম চৰকাৰৰ ক্ৰীড়া আৰু যুৱকল্যাণ বিভাগ তথা
নগাঁও জিলা প্ৰশাসনৰ উদ্যোগত আয়োজন কৰা
“খেল মহাৰণ-২.০”ৰ জিলা পৰ্যায়ৰ সাঁতোৰ
ইভেণ্টৰ খেলুৱৈৰ বাছনি প্ৰক্ৰিয়া কালি তেজপুৰ
ছুইমিং ক্লাব আৰু বিষ্ণুজ্যোতি সাঁতোৰ সংঘৰ
সহযোগত হজৰাপুখুৰীৰ ছুইমিং প্ৰশিক্ষণ কেন্দ্ৰত
সফলতাৰে সম্পন্ন হৈ যায়৷ নগাঁও জিলা ক্ৰীড়া
বিষয়া প্ৰতিম বৰুৱা আৰু জিলা ক্ৰীড়া বিষয়াৰ
কাৰ্যালয়ৰ জ্যেষ্ঠ শাৰীৰিক শিক্ষাৰ নিৰ্দেশক প্ৰভাত
চন্দ্ৰ বৰাৰ লগতে আন কেইবাগৰাকীও শাৰীৰিক
শিক্ষাৰ নিৰ্দেশকৰ বিশেষ পদক্ষেপত আয়োজন
কৰা এই বাছনি প্ৰক্ৰিয়াত জিলাখনৰ শতাধিক

খেলুৱৈয়ে ভাগ লয়৷ মঙলবাৰে পুৱা কলিয়াবৰৰ
সহকাৰী আয়ুক্ত নৱ কুমাৰ পেগুয়ে আনুষ্ঠানিকভাৱে
শুভাৰম্ভণি কৰা অনুষ্ঠানত শোণিতপুৰ একুৱাটিক
সন্থাৰ বিষয়ববীয়া জান বৰা, প্ৰদীপ শৰ্মা, শোণিতপুৰ
জিলা ক্ৰীড়া বিষয়া প্ৰাঞ্জল দিহিঙ্গীয়া আদি উপস্থিত
থাকে৷ চাৰিটা শাখাত অনুষ্ঠিত এই বাছনি প্ৰক্ৰিয়াৰ
বিয়লি চাৰি বজাত প্ৰভাত চন্দ্ৰ বৰাই আঁত ধৰা
সামৰণি অনুষ্ঠানত এচিএছ বিষয়া নৱ কুমাৰ পেগু
আৰু শোণিতপুৰ একুৱাটিক সন্থাৰ বিষয়ববীয়াসকলৰ
লগতে জিলা ক্ৰীড়া বিষয়াদ্বয় প্ৰতিম বৰুৱা, প্ৰাঞ্জল
দিহিঙ্গীয়া, নগাঁও ক্ৰীড়া সংস্থাৰ সাঁতোৰ শাখাৰ
সম্পাদক সমীৰ হাজৰিকা আদি উপস্থিত থাকি
খেলুৱৈসকলক উৎসাহিত কৰে৷

ই-সংবাদ, বৰপেটাৰোড, ৫ ফেব্ৰুৱাৰীঃ
বৰপেটাত খেলমহৰাণ ২.০ৰ জিলা পৰ্যায়ৰ
প্ৰতিযোগিতাসমূহ সফলভাৱে সমাপ্ত হয়।
সামৰণি অনুষ্ঠানত প্ৰাক্তন আন্তঃৰাষ্ট্ৰীয়
খেলুৱৈ টাইবুন নেছা, বিধায়ক মনোৰঞ্জন
তালুকদাৰসহ বহু বিশিষ্ট ব্যক্তি উপস্থিত
থাকে। অনুষ্ঠানত টাইবুন নেছাই যুৱ
খেলুৱৈসকলক দৃঢ়প্ৰতিজ্ঞ হৈ উন্নতিৰ দিশত
আগবাঢ়ি যাবলৈ আহ্বান জনায় আৰু অসম
চৰকাৰৰ ক্ৰীড়া উন্নয়নৰ পদক্ষেপৰ ভূয়সী
প্ৰশংসা কৰে। ইফালে, ১৭ বছৰ অনুৰ্ধ্বৰ
ফুটবল খেলত বৰপেটাই মন্দিয়াক ২-০
গ’লত পৰাস্ত কৰে। খেলৰ অন্তত জিলা
আয়ুক্তসহ অতিথিসকলে বিজয়ীসকলক
ট্ৰফী আৰু পদক প্ৰদান কৰে। উল্লেখ্য যে,
৩-৫ ফেব্ৰুৱাৰীৰ এই প্ৰতিযোগিতাত
ফুটবল, ভলীবল, সাঁতোৰ, দবা, চাইক্লিং,
এথলেটিকছ, কাবাডী আদি শাখাৰ খেল
অনুষ্ঠিত হয়।  মন কৰিবলগীয়া যে, এই
খেলত উন্নত প্ৰদৰ্শন কৰা বৰপেটাৰ
খেলুৱৈসকলে ৰাজ্যিক পৰ্যায়ত প্ৰতিনিধিত্ব
কৰিব।

বৰপেটাত
খেল মহাৰণ ২.০ৰ

সফল সামৰণি


